
 Mi kú dó zǎnzǎn, xɔńtɔn ce lɛɛ́ mi. Xomɛ hun mì ná dó wá fí

zǎnzǎn din, bó ná dó mɔ mi mɛ bǐ ɖo fí, bó ɖo nǔ ɖi wɛ ɖɔ
Aklúnɔ ɔ́ ɖo kpɔ́ xá mǐ égbé, bó ɖo yɛ kpɛví ɖé ná mǐ wɛ, bónú yǒzo
ní má gbɛ́ dín ɖo goxɔ ɔ́ mɛ fí nú sinsɛnzɔ́ zǎnzǎn tɔn ɔ́ ó. Bɔ din ɔ́
mǐ…
2 Un ɖi ɖɔ, vǐ ɖé lɛɛ́ ká ɖo…È ko nyi vǐ lɛɛ́ bónú yě ní yi kplɔńgbasá
yětɔn lɛɛ́ a, Nɔví súnnu Neville? Un mɔ nyaví kpɛví ɖé lɛɛ́, bɔ un
kanbyɔ́ nyiɖée kpowun ɖɔ yě ká kó nyi kplɔńgbasá lɛɛ́ bónú yě ná—
yě ná lɛ ́ kɔ yi tɛn ɖěvo lɛɛ́ mɛ, ɖo Aklúnɔzángbe wěmaxɔmɛ sín xɔ
yětɔn mɛ wɛ a jí.
3 Din ɔ,́ mi xo ɖɛ nú mì. Un ɖó gbeta ɖaxó ɖé bɔ un ɖó ná kó wá
kɔn sɔ zǎn mɛ, bɔ un ɖó ná wá kɔn égbé. Bɔ mi gbɔ nú agun ɔ́ ní xo
ɖɛ. Un ɖó ée nyí—un ɖó ée nyí kplé ɖé jǎwe, ɖo Iron Curtain sín xwi
ɔ́ kɔn tútútú ɖo Jǎnmato mɛ, bɔ gbɔn mɔ̌ é nyí nǔ bó hɛn hǔn nú mɛ
kpɛví ɖé. Bɔ mi bo xo ɖɛ nú mì. Bɔ gbɔň mɔ,̌ é ɖo, mǐ sixú jɛ jí tlóló
ɖo anyǔmlímlíkposɔx́otɛn ɖaxó énɛ́ ɔ́ ɖo Jǎnmato mɛ, ée Hitler gbá
tlóló cóbɔ ahwan tɔń é, tɛn ɖaxó e nyɔ́ kpɔń é ɖé wɛ, bó nɔ́ hɛn mɛ
adɔǩpo ɛnɛ. Bɔ mǐ sixú sɔ́ nú zǎn wǒ, ɖě bɔ dó ɖě ɔ́ wú. Bɔ gbɔn mɔ̌
mǐ ɖo nukún ɖó wɛ bó ná jɛ jí ɖo fínɛ ́ tlóló, bɔ énɛ́ ɔ́ gúdo ɔ́ bó ná yi
La Salle Lorraine, Flǎnsi, jɛ gǔdo tɔn, énɛ ́ ɔ́ gúdo ɔ́ bó ná yi Berlin, bó
ná lɛ ́ kɔ wá…Un jló ná ɖɔ, Berlin ɖo énɛ́ ɔ́ kpódó—kpódó Flǎnsi kpó
tɛńtin.
4 Énɛ́ ɔ́ mǐ ná lɛ ́ kɔ wá, é jló Aklúnɔ ɔ́ nɛ,́ bó ná yi kpléɖókpɔ́ ɖé
mɛ ɖo Chicago. É ná bɛ,́ un lin ɖɔ, ɖo azǎn atɔɔ́ńgɔ́ ɔ,́ ayizɛńgɔ́ ɔ,́
tɛńwegɔ́ ɔ,́ tántɔngɔ́ ɔ,́ kpódó tɛńnɛgɔ́ ɔ́ kpó gbe, é wɛ nyí hwenu e
un na ɖó mǐmá ɖ’é mɛ ɖo Chicago, ée nyí kpléɖókpɔ́ ɖo su—Suwɛd́i
gun ɔ́ mɛ tɔn. Bɔ énɛ́ ɔ́ gúdo ɔ́ yě ɖo, Mɛɖaxó Boze, mi mɛ e nɔ nɔ
Chicago xá mɛ lɛɛ́ é, yě ɖó kpléɖókpɔ́ ɖé jǎwe jɛ gǔdo tlóló…bɔ é ná
bɛ́ ɖo Avivɔsun sín azǎn nukɔntɔn ɔ́ gbe, abǐ Zǒsun sín azǎn nukɔntɔn
ɔ́ gbe, é wɛ, ɖo Suwɛd́i tomɛ. Bɔ xomɛ hun mì tlala bó ná dó tunwun
ɖɔ yě da akɔ nú mì, bónú má wá dɔň, bɔ mɛ bǐ xwíí wɛ yí gbe ná
kanwe ko ɖo kanwe ko jí. Xomɛ hun mì dó énɛ́ ɔ́ wú, amɔ̌ é ná byɔ́
ɖɔ nyi ní yi dɔň abǐ dě din. Mi xo ɖɛ bónú Aklúnɔ ɔ́ ní kplá mì yi tɛn
e mɛ è nǎ hwlɛń lǐndɔň sukpɔ́ hú gán, bɔ nǔ e nyɔ́ hú é ná nyí wiwa
nú Axɔśúɖuto Mawu tɔn ɖe é pɛṕɛṕɛ.́ Din ɔ,́ yě ɖo kpléɖókpɔ́ ɖé ɖó
wɛ ɖo fínɛ,́ bɔ—bɔ yědɛɛ lɛɛ́ ká ɖo Suwɛd́i, bɔ é ɖɔ ɖɔ jí mǐ ná ɖó mɛ
afatɔń afatɔń donu koatɔń, donu gbantɔń bó ná dó jɛ jí, ɖo kpléɖókpɔ́
ɔ,́ bɔ gěgé yětɔn kún kó mɔ hwlɛngán ó.

5 Bɔ énɛ́ ɔ́ gúdo ɔ́ ɖo Jǎnmato mɛ dě ɔ,́ é nyɔ,́ yě ɖó
anyǔmlímlíxotɛn ɖé bɔ é nɔ́ hɛn mɛ adɔǩpo ɛnɛ. Nǔgbó ɔ,́ mǐdɛɛ lɛɛ́
ɔ,́ ɖo Suwísi fí e mǐ gosín zaanɖé wá yi din ɔ,́ mǐ ɖó kplé e jí wǔ é
ɖé ɖo fínɛ,́ bɔ ta nyɔ́ ɔ́ gěgé mitɔn ko se bɔ è ɖɔ xó tɔn kpɔń gbeɖé
ǎ. Aklúnɔ ɔ́ xo ɖɛ dó mǐ jí kpódó hlɔňhlɔń kpó, bɔ mǐ ɖó mɛ e húzú
jijɔ lɛɛ́ afatɔn afatɔn donu kanɖé wǒ ɖo zǎn atɔɔ́ń mɛ, ɖo—ɖo—ɖo
Zurich, Suwísi tomɛ.
6 Bɔ gbɔn mɔ,̌ Nɔví súnnu Jack Shuler, gěgé mitɔn tunwun i,
Mɛtodísu wɛ, mɛxó Bob Shuler sín súnnuví. Yě ɖo Belfast din, bɔ—bɔ
yě ɖɔ ɖɔ jí lé yě ɖo hunnyahunnya dɔn wá tɛn ɔ́ mɛ wɛ kpowun, ɖo
fínɛ,́ nú Wɛnɖagbe ɔ,́ bó tlɛ wa ɖaxó hú gǎn nǔ e Billy Graham ɖó ɖo
kplé tɔn mɛ ɖ’ayǐ é. Mɛ ɖagbe wínnyáwínnyá ɖésú ɖé wɛ Jack nyí, bó
gɔ́ kpódó kan ɖó dó azɔ̌ wú kpódó wǎn yíyí kpó. Bɔ é—é ɖó ayijlɔj́lɔ́
ɖ’é wú sɔ mɔ̌ kpowun káká bɔ un ɖi ɖɔ mɛsɛntɔ́ ɖaxó Aklúnɔ ɔ́ tɔn ɖé
wɛ é nyí. Bɔ mi xo ɖɛ nú Nɔví súnnu Shuler. Bɔ—bɔ Jack Shuler ɖe,
bɔ Jack MacArthur lɔmɔ̌ ɖo kpɔ́ xá ɛ. Mawuxójlátɔ́ ɖaxó ɖé wɛ Nɔví
súnnu Jack MacArthur nyí, é lɔmɔ.̌ Bɔ agun gbɛtɔ́ lɛɛ́ ɖe bɔ yě ɖɔ ɖɔ
jí lé énɛ ́ ɔ́ wɛ nyí fínfɔń sí te ɖaxó bǐ e ma ko xo Iilandito kpɔń gbeɖé
ǎ é. Hun mǐ ɖo nǔ énɛ́ sɔ mɔ…̌Mi yi ɖɛxixo gbé ayǐhɔńgbe ayǐhɔńgbe
nú mɛ—nú mɛ énɛ́ ɔ́ lɛɛ́. Yě mɛ we lɛɛ́ bǐ wɛ nyí súnnu wínnyáwínnyá
lɛɛ́, bó má kó ɖó, bó ɖibla ɖó xwe kanɖé, un lin, abǐ yě kó ɖó ǎ, xwedó
lɛɛ́ kpódó kpikpotɔ́ kpó, bó nyí Wɛnɖagbe ɔ́ kplɔńmɛtɔ́ e lí dǒ lɛɛ́ é,
bɔ mǐ nɔ́ yí wǎn nú yě.
7 Bɔ din ɔ,́ un—un ɖo kɛnklɛń dó nú mi wɛ ɖɔ mi ni má wɔn ya nú
mì ó, bónú—bónú Mawu ní gbɔ nú má wá gbeta e sɔgbe ɔ́ kɔn tlóló
din. Hwe ɖé lɛɛ́ nu nɔ́ wá su bɔ mi nɔ tunwun ali e jí mi ná zɛ dó é ǎ.
Mi ka ko wá jɛ tɛn énɛ́ ɔ́ lɛɛ́ mɛ kpɔń a? Un ɖi ɖɔ Pɔĺu wá jɛ tɛn énɛ ́ ɔ́
mɛ hwe ɖé nu, mɔ̌ wɛ ǎ cé? Énɛ́ ɔ́ wɛ nyí ɖɔ é wá ɖo ninɔmɛ we tɛńtin.
Bɔ hwenu e é xwe dɔň, ani o, é mɔ Wɛnsagun ɖé ɖo nǔmimɔ ɖé mɛ
bɔ é ɖɔ n’i ɖɔ, “Wǎ Masedwani.” Hǔn Aklúnɔ ɔ́ lɛ ́ kpo ɖo Wɛnsagun
Tɔn ɖó wɛ, mɔ̌ wɛ ǎ cé? Ényí un sixú vɛ ́ kó sɔ́ nyiɖée hwe ɖo ayi ce
mɛ d’é wú lě e Pɔĺu bló ɖ’ayǐ kpowun wɛ ɔ.́
8 Bɔ din ɔ,́ égbé gbadanu ɔ,́ mi flín sinsɛnzɔ́ Wɛnɖagbe ɔ́ tɔn lɛɛ́ ɖo
goxɔ ɔ́ mɛ fí, mɛ bǐ ní tɔń wá. Mi mɛ e ɖo Louisville sín xá mɛ lɛɛ́,
un ɖo xó ná ɖɔ wɛ ɖo Hɔn ɖo Nuvo sín Agun mɛ, égbé gbadanu, nú
ganxixo we ɖé, ɖo gan tɛńwe adaɖé káká yi jɛ gan tɛńnɛ adaɖé mɛ,
ɖo Nɔví súnnu Cauble gɔń. Un ɖó ná kó wá fí azɔn we. Bɔ énɛ́ ɔ́ gúdo
ɔ́ nya ɖagbe ɖagbe mɔȟunkɔtɔn ɖé wɛ é nyí, bɔ é tɛ ́ kan sɛ ́ dó. Bɔ
Nɔví súnnu Cauble ɔ,́ nya ɖagbe ɖagbe ɖé wɛ é nyí, nɔví súnnu ɖé.
Hwɛ ɔ,́ un ɖeji ɖɔ a tunwun i, nɔví súnnu ɖagbe ɖagbe ɖé, bɔ un sixú
gbɛ́ énɛ ́ ɔ́ n’i gbɔn mɔ̌ ǎ. Mi xo ɖɛ. Nǔ e ɖo tají hú nǔ lɛɛ́ bǐ é wɛ nyí
ɖɔ, mi xo ɖɛ, bó xo ɖɛ bónú Mawu ní ná mǐ gbe—gbeta sɔgbe e kɔn

mǐ ná wá é.
9 Din ɔ,́ cóbónú mǐ ná jɛ Wɛn Wɛnɖagbe tɔn ɔ́ jí ɔ,́ mǐ ɖó zǎnzǎn
ɖé bɔ mǐ ɖó ná sɔ́ yɔkpɔv́ú ɖé lɛɛ́ xwlé. Bɔ un ɖó nya kpɛví ɖé ɖo fí
bó ná sɔ,́ é lɔmɔ,̌ sɔ́ xwlé Aklúnɔ ɔ.́ Din ɔ,́ azɔn mɔǩpán ɖo agun gěgé
mɛ ɔ…́

Mi ɖo sise wɛ ganjí a, ɖo gǔdo bǐ? Ényí mi ɖo sise wɛ hǔn, é
nyɔ́ a? Afafa élɔ́ e ɖo fí lɛɛ́ ɔ,́ kpowun wɛ nú mì ɖɔ, è sixú se gbe mɛ
ɖésúnɔ tɔn ǎ. Éeǒ, énɛ ́ ɔ,́ énɛ ́ ɔ́ nyɔ.́ Un táá wá dɔn énɛ́ ɔ́ mɛ vo.
10 Hǔn yɔ—yɔkpɔv́ú lɛɛ́ ɔ,́ hwe ɖé lɛɛ́ nu ɔ́ yě nɔ́ dó sin ta nú yě, ɖo
agun mɛ, hwenu e yě ɖo yɛy̌ɛv́í kpɛví kpɛńnyɛ ́ kpɛńnyɛ ́ lɛɛ́ nyí wɛ é.
Bɔ, nǔgbó ɔ,́ Katolíka gun ɔ́ mɛ wɛ énɛ́ ɔ́ gosín bó wá, gbɔn yɔkpɔv́ú
lɛɛ́ sɔ́ dó ɖó klísusɛntɔ́ lɛɛ́ ná, abǐ “yɛhwesinlilɛ” gbla mɛ ɖi lě e yě
nɔ́ ylɔ́ yě ɖɔ gbɔn é ɖɔhun hwenu e yě lɛ ́ kpo ɖo nyaví vǔ lɛɛ́ nyí wɛ
é. Mɛtodísu gun ɔ́ ɖe e tɔń, yɛhwesin lɛ nú vǐ ɖo anɔňu lɛɛ́ é, kpódó
yě mɛ gěgé kpó, bɔ un lin ɖɔ gěgé yětɔn lɛ ́ ɖe. Un lin ɖɔ vogbingbɔn
e ɖo Nazaleɛn lɛɛ́ kpódó Mɛtodísu alɔkpa xóxó ɔ́ tɔn lɛɛ́ tɛńtin ɔ́ nɛ,́
é wɛ nyí yɛhwesin lɛ nú vǐ ɖo anɔňu lɛɛ́, bɔ énɛ ́ ɔ́ gúdo ɔ́ gbɛ ̌ sonu
sonu lɛɛ́ kpódó kpikpotɔ́ kpó. Amɔ,̌ ɖěbǔ e é ɖe gbɔn ɔ,́ énɛ ́ ɔ́ má ɖo,
un lin ɖɔ é ɖo tají nabí ɖé ǎ. Ɖó, ɖo nǔ bǐ gúdo ɔ,́ un lin ɖɔ Takágo ɔ́
ɖe e xlɛ ́ hézéhézé tɔn, ɖo fínɛ ́ pɛṕɛṕɛ,́ nǔ e ɖɔ wɛ énɛ́ ɔ́ bǐ ɖe é, énɛ ́ ɔ́
sɔgbe, ɖó Jezu kú ɖo fínɛ ́ bó ná dó hwlɛń yɔkpɔv́ú lɛɛ́ gán bó hwlɛń
gbɛ élɔ́ gán.
11 Bɔ yɔkpɔv́ú ɖé ɔ,́ é kpɛń mɛjitɔ́ alɔkpa ɖěbǔ e é ɖó é, ɖěbǔ e yě na
bó nyí hwɛhutɔ́ sɔ́ é ɔ,́ énɛ ́ ɔ́ ná kó ná vogbingbɔn ɖě ǎ, ɖó Hun Jezu
Klísu tɔn ɔ́ nɔ lɛ ɛ wé, mi mɔ a, bɔ Lɛňgbɔv́í Mawu tɔn e nɔ́ ɖe hwɛ
gbɛ ɔ́ tɔn síin é ɖíe. Yɛy̌ɛv́í énɛ ́ ɔ́ sixú lɛ ́ kɔ sín hwɛ tɔn lɛɛ́ gúdo ǎ. É
tunwun lě e è nɔ lɛ ́ kɔ sín hwɛ mɛtɔn lɛɛ́ gúdo gbɔn é ǎ. É ɖó hwɛjijɔ
ɖě bó ná dó wá fí, bɔ é nyí é ɖésúnɔ tɔn ǎ. É sixú ɖɔ nǔ e zɔń bɔ é ɖo
fí é ǎ. Amɔ̌ Mawu ka sɛ ́ ɛ dó fí, bɔ Hun Jezu Klísu tɔn nɔ lɛ ɛ wé ɖo
hwenu e é wá gbɛ ɔ́ mɛ dó é ɖésúnɔ. Bɔ énɛ́ ɔ́ káká wá jɛ hwenu e é
ɖó xwe e è nɔ ɖó bó nɔ́ jɛ akɔńwúnta bló nú nǔ lɛɛ́ jí é, énɛ ́ ɔ́ gúdo ɔ́
é nɔ́ tunwun nǔ ɖagbe kpódó nǔ nyanya kpó, bɔ énɛ́ ɔ́ gúdo ɔ́ nǔ e é
nɔ́ wa lɛɛ́ ɔ́ é byɔ́ ɖɔ é ní lɛ ́ kɔ sín hwɛ tɔn lɛɛ́ gúdo nú nǔ e é tunwun
ɖɔ émí wa bɔ é nyí nǔ nyanya é. Énɛ́ ɔ́ sɔgbe. Hǔn, yě mɛ ɖé lɛɛ́ nɔ́
dó sin ta nú yě, bó nɔ́ lin ɖɔ yě kún nɔ́ yi Sɛx́wé ó.
12 Bɔ nǔkplɔńkplɔń ɖé ɖe bó nɔ́ ɖɔ ényí yɛy̌ɛv́í ɔ́ nyí jiji gbɔn mɛjitɔ́
e ɖó Yɛsinsɛn ɔ́ lɛɛ́ jí ɔ,́ é nyɔ,́ yɛy̌ɛv́í ɔ́ ná yi Sɛx́wé; amɔ,̌ ényí ɖɔ é
má nyí mɔ̌ n’i ǎ ɔ,́ nǔ ɖě sɔ́ ɖe n’i ǎ, yɛy̌ɛv́í ɔ́ sɔ́ tíin ǎ kpowun. Nǔjɛdo
wɛ énɛ́ ɔ́ nyí bǐ sésé. Vogbingbɔn ɖětɛ ́ wɛ ɖ’é mɛ ényí mɛjitɔ́ e ɖó
Yɛsinsɛn ɔ́ lɛɛ́ wɛ é? Jlǒ súnnuxwé-nyɔňuxwé tɔn wɛ bǐ nyí, bɔ yɛy̌ɛv́í
ɔ́ nɔ́ nyí jiji gbɔn alɔkpa ɖokpó ɔ.́ Hǔn, bǐ wɛ nyí “jiji ɖo hwɛhuhu

mɛ, bɔ è mɔ xo tɔn ɖo nǔ nyanya mɛ, bó wá gbɛ ɔ́ mɛ kpódó adingban
kpó ɖó nu.” Énɛ́ ɔ,́ xogbe e Nǔwlánwlán ɔ́ ɖɔ d’é wú lɛɛ́ nɛ.́
13 Hǔn, bɔ énɛ ́ ɔ́ gúdo ɔ́ Hun Jezu Klísu tɔn nɔ́ lɛ vǐ énɛ ́ ɔ́ wé bó nɔ́
súnsún hwɛ sín kɔ n’i. Ényí é kó kú wɛ ɔ,́ é ná kó yi Mawu Nukɔn
tlɔlɔ bɔ nǔ bǐ vɔ ɖ’é wú, é ná bo nyí jiji gbɔn mɛjitɔ́ e nyí hwɛhutɔ́
hú mɛ e ɖo gbɛ ɔ́ mɛ lɛɛ́ é bǐ lɛɛ́ jí, káká wá jɛ xwe e è nɔ ɖó bó nɔ́
jɛ akɔńwúnta bló nú nǔ lɛɛ́ jí hwenu e é nɔ́ tunwun nǔ ɖagbe kpódó
nǔ nyanya kpó dó é. Bɔ énɛ́ ɔ́ gúdo ɔ́ nǔ e é nɔ́ bló ɔ,́ bɛ ́ sín hwe énɛ́
ɔ́ nu ɔ,́ è ɖǒ ná sɔ́ hwɛ énɛ́ ɔ́ tɔn kɛ ɛ. É ɖó ná nɔ́ byɔ́ kɔlílɛ ́ sín hwɛ
mɛtɔn gúdo é ɖésúnɔ tɔn bɛ ́ sín hwe énɛ́ ɔ́ nu káká sɔýi. Amɔ̌ hwenu
e é lɛ ́ kpo ɖo yɛy̌ɛv́í nyí wɛ ɔ…́
14 Din ɔ,́ walɔ e mǐ nɔ́ tɛńkpɔń bó ná xwedó, ɖo goxɔ ɔ́ mɛ fí ɔ́ nɛ.́
Tɛn ɖokpó géé e ɖo gbɛ ɔ́ mɛ bɔ un nɔ yi, bó nɔ́ jlá Nǔkplɔńmɛ ɔ,́ é wɛ
nyí ɖo goxɔ ɔ́ mɛ fí, ɖó agun mǐtɔn ɖíe wútu. Bɔ mǐ nɔ́ jlá Nǔkplɔńmɛ
ɖo fí bó ná dó hɛn mɛ lɛɛ́ ɖó tito mɛ. Súnnu ɖěvo lɛɛ́, ɖo agun yětɔn
lɛɛ́ mɛ ɔ,́ yě nɔ́ jlá nǔɖěbǔ e yě ɖi nǔ ná é. Bɔ nɔví ce súnnu lɛɛ́ wɛ
yě nyí, bɔ mǐ sixú gɔn gbe ɖokpó ɔ́ dó kpɛví ɖé, é ɖo mɔ̌ có mǐ lɛ ́ kpo
ɖo nɔví nɔví lɛɛ́ nyí wɛ mɔ̌ ɖokpó ɔ.́ Bɔ, amɔ̌ ɖo goxɔ ɔ́ mɛ fí ɔ,́ mǐ nɔ́
jlá nǔ e mǐ nɔ́ lin ɖɔ é sɔgbe xá Nǔkplɔńmɛ Nǔwlánwlán ɔ́ tɔn é. Bɔ,
ɖo énɛ́ ɔ́ mɛ ɔ,́ mǐ nɔ́ mɔ nú nǔ e kan vǐ lɛɛ́ sɔ́ xwlé, nǔ e mǐ nɔ́ ylɔ́ ɖɔ
sísɔ́ xwlé, hwe ɖokpó géé nu ɖo Mawuxówéma ɔ́ mɛ bɔ mǐ sixú mɔ ɔ,́
abǐ fí e ɖo Akɔjijɛ Yɔy̌ɔ́ ɔ́ mɛ fí e yɔkpɔv́ú lɛɛ́ ɖó nǔɖé bó ná wa kpɔń,
abǐ Klísu ɖó nǔɖé bó ná wa ɖ’é mɛ ɖi sinsɛn sín nǔwiwa ɖɔhun ɔ,́ é
wɛ nyí, É zé yě dó awa Tɔn lɛɛ́ mɛ bó ɖó alɔ Tɔn lɛɛ́ yě jí lobo xo ɖɛ
dó yě jí, bó ɖɔ, “Mi jó yɔkpɔv́ú lɛɛ́ dó nú yě ní wá gɔň Ce. Mi ma sú
ali dó yě ó, ɖó mɛ e cí yě ɖɔhun lɛɛ́ tɔn wɛ nyí Axɔśúɖuto Mawu tɔn
ɔ.́”
15 Din ɔ,́ mǐdɛɛ lɛɛ́ sí wɛ é kpo ɖe, lě e mǐ mɔ nukúnnú jɛ mɛ gbɔn
é, bónú mǐ ní gbɛ kan dó azɔ̌ e É wá hɛn—hɛn wá cicɛ mɛ é nu. Kú
Tɔn ɖo Takágo ɔ́ jí, É nɔ kpɔ́ xá mǐ bɔ É gosín…tɔń sín Mawu mɛ wá,
bó wá gbɛ mɛ fí, bó lɛ ́ kɔ sín Mawu, abǐ gosín gbɛ mɛ fí yi byɔ́ Mawu
mɛ, bó lɛ ́ vɔ́ wá ɖo ninɔmɛ Yɛsinsɛn ɔ́ tɔn mɛ, bó ɖo kpɔ́ xá mǐ, ɖo
mǐ mɛ, káká yi jɛ hwenu e gbɛ ɔ́ ná vɔ dó é, bó ɖo azɔ̌ ɖokpó e É wá
hwenu e É ɖo ayǐkúngban jí fí dó é ɔ́ wa wɛ. Bɔ, gbɔn énɛ́ ɔ́ gbla mɛ
ɔ,́ mǐ nɔ́ sɔ́ vǐ mǐtɔn lɛɛ́ hɛn yi nɔzo mǐtɔn lɛɛ́ gɔń, mawuzɔẃatɔ́ lɛɛ́
gɔń, bɔ yě nɔ́ xo ɖɛ dó yě jí, bó nɔ́ sɔ́ alɔ yětɔn lɛɛ́ ɖó yě jí bó nɔ́ sɔ́ yě
xwlé Mawu. Sinsɛn sín nǔwiwa kpɛví ɖé kpowun bó ná dó ɖɔ ɖɔ jí
lé nǔ e Aklúnɔ ɔ́ wa nú mǐdɛɛ lɛɛ́ kpódó vǐ kpɛví mǐtɔn lɛɛ́ kpó ɔ́ nyɔ́
nukún mǐtɔn mɛ.
16 Din ɔ,́ ényí è ko dó sin ta nú vǐ kpɛví mitɔn, abǐ walɔ ɖěbǔ mɛ é
ɖo agun mitɔn mɛ ɔ,́ mi lin nǔ kpɔń. Mǐ nɔ́ ɖɔ nǔ ɖokpó vɔv́ɔ́ sɔ́ ta ɛ ǎ.
É sɔgbe. Amɔ,̌ lě e Nǔwlánwlán ɔ́ ɖɔ gbɔn ɔ,́ tɛn ɖokpó géé mɛ wɛ mǐ

nɔ́ mɔ ɖe, bɔ Jezu xo ɖɛ dó yě jí, É ɖésúnɔ. Nǔ e un ná xa ɔ́ nɛ,́ é jló
Aklúnɔ ɔ,́ ɖo ée nyí—ɖo ée nyí Xó ɔ́ mɛ ɖo fí. Mǐ nɔ́ mɔ, ɖo Mɛmímɛ́
Luki mɛ…Un ɖi ɖɔ wě—wěmata 10 gɔ́ ɔ,́ bó ná bɛ́ kpódó wěmafɔ 13
gɔ́ ɔ́ kpó wɛ.

Mɛ lɛɛ́ kplá vǐ ɖo anɔňu lɛɛ́ lɔmɔ̌ wá gɔň tɔn, nú é ná ɖó alɔ
yě wú: lo ɔ́ ahwanvú tɔn lɛɛ́ bɛ ́ adǎn dó mɛ e ɖo yě kplá wɛ wá
lɛɛ́ jí.
Ée Jezu ka mɔ mɔ̌ ɔ,́ é vɛ ́ n’i, bɔ é ɖɔ nú yě ɖɔ, Mi jó yɔkpɔv́ú

lɛɛ́ dó nú yě ní wǎ gɔň ce, mi ma sú ali dó yě ó: ɖó mɛ e cí yě
ɖɔhun lɛɛ́ tɔn wɛ nyí axɔśúɖuto Mawu tɔn ɔ.́
Má ɖɔ nǔgbó nú mi, Mɛ e ma ná yí axɔśúɖuto Mawu tɔn ɔ́

yɔkpɔv́ú ɖɔhun ǎ ɔ,́ é ɖo nǎ byɔ́ mɛ wɛ ǎ.
Énɛ́ ɔ́ é zé vǐ lɛɛ́ dó awa tɔn lɛɛ́ mɛ, bó ɖó alɔ yě jí, lobo xo

ɖɛ dó yě jí.
17 Énɛ́ ɔ́ nyɔ́ se a? É ɖɔ, “Din ɔ,́ mi jó yɔkpɔv́ú lɛɛ́ dó nú yě ní wǎ
gɔň Ce. Mi ma sú ali dó yě ó, ɖó mɛ e cí yɔkpɔv́ú énɛ ́ ɔ́ ɖɔhun ɔ,́ tɔn
wɛ nyí Axɔśúɖuto Mawu tɔn ɔ.́” Bɔ É zé yě dó awa Tɔn lɛɛ́ mɛ bó xo
ɖɛ dó yě jí.
18 Din ɔ,́ nɛ ̌ é ná kó víví nú mǐ gbɔn nɛ,́ zǎnzǎn din, ényí mǐ sixú kó
ɖó Jezu, ɖésúnɔ, ɖo ayǐjínjɔń ɖo xóɖiɖɔkpe ɔ́ jí fí, ná dó ɖɔ, “Aklúnɔ,
A jlǒ ná xo ɖɛ dó vǐ ce jí a?” Óo, mi kpɔń lě do e…gbɛtɔ́ nukún mǐtɔn
lɛɛ́ kpódó ayi mǐtɔn lɛɛ́ kpó nɔ́ ɖo dlɔňdlɔń dó wɛ bó ná dó mɔ énɛ́ ɔ.́
Amɔ̌ É ɖo fí, gbɔn ɖěbǔ, ɖó É kó zɔń azɔ̌ mǐ ɖɔ mǐ ní bló. Bɔ, nú mǐ
kó bló ɔ,́ mɔ̌ ɖokpó ɔ́ wɛ É nɔ́ yí gbe ná. Nú mǐ yí mɛ e É sɛ ́ dó lɛɛ́ ɔ,́
mǐ yí Mɛ e sɛ ́ ɛ dó, mi mɔ a. Hǔn, É ɖo fí zǎnzǎn din. Bɔ ényí Nɔví
nyɔňu Gertie ná sɛ wá sángún ɔ́ kɔn bó xo han xóxó mǐtɔn e mǐ kó
nɔ ji ɖ’ayǐ xóxó ɔ,́ élɔ́ ɔ,́ “Kplá yě wá, kplá yɔkpɔv́ú lɛɛ́ wá Jezu gɔń.”
Un ɖi ɖɔ é ɖo wěma ɔ́ mɛ ɖo fíɖé. Un ɖeji d’é wú ǎ. “Kplá yɔkpɔv́ú
lɛɛ́ wá Jezu gɔń.” Bɔ ényí mi ɖó yɛy̌ɛv́í ɖé ɔ,́ yɛy̌ɛv́í kpɛví ɖé bɔ è ma
ko sɔ́ ɛ xwlé ǎ, bɔ mi jló ɖɔ è nǐ sɔ́ ɛ xwlé zǎnzǎn din ɔ,́ ani o, xomɛ
ná hun mǐ ná dó bló.
19 Bɔ mawuzɔẃatɔ́ ɖé lɛɛ́ ká tíin ɖo xɔ ɔ́ mɛ a, mawuxójlátɔ́ e ná vɛ ́
kó zɔn wá nɔ te ɖo kpɔ́ xá mǐ ɖo fí hwenu e mǐ ná sɔ́ vǐ élɔ́ lɛɛ́ xwlé
Aklúnɔ ɔ́ é? Xomɛ ná hun mǐ ná dó yí mi, hwenu e mi ná wá é. É
sɔgbe, é ɖo wěma ɔ́ mɛ ɖo fínɛ ́ a? A mɔ ɛ a, Nɔví súnnu Neville? É
ɖ’é mɛ ǎ. É sɔgbe, mɛ nabí wɛ tunwun, Kplá Yě Wá? É sɔgbe, mi nú
mǐ ná ji i lo. Mɛ bǐ ɖó kpɔ,́ hwenu e vǐnɔ lɛɛ́ ná sɔ́ yɛy̌ɛv́í yětɔn lɛɛ́ wá
é. É sɔgbe. É sɔgbe.

…yě wá, kplá yě wá,
Kplá yě wá sín hwɛhuhu gle lɛɛ́ jí;
Kplá yě wá, kplá yě wá,

Kplá ɖěe bú lɛɛ́ wá Jezu gɔń.
Kplá yě wá, kplá yě wá,
Kplá yě wá sín hwɛhuhu gle lɛɛ́ jí;
Kplá yě wá, kplá yě wá,
Kplá yɔkpɔv́ú lɛɛ́ wá Jezu gɔń.

Mi nú mǐ ná wɛ ta mǐtɔn lɛɛ́ nú hwenu kléwún ɖé.
20 Tɔ́ mǐtɔn e nɔ́ nɔ Sɛx́wé, ɖo te lɛ ́ lɛ ̌ do vɔšákpe ɔ́ zǎnzǎn din ɔ́ vǐnɔ
lɛɛ́ kpódó vǐtɔ́ lɛɛ́ kpó hɛn aɖiví kpɛví yětɔn lɛɛ́ dó awa yětɔn lɛɛ́ mɛ,
ɖěe A sɔ́ xomɛnyínyɔ́ dó ná yě lɛɛ́ é. Yě ɖo kú ɖaxó dó wɛ dó yě tamɛ,
Aklúnɔ, bɔ yě ɖo yě kplá hɛn wá vɔšákpe ɔ́ kɔn fí wɛ zǎnzǎn din, ɖo
Mawu sín xwé gbe, bó ná dó sɔ́ yě xwlé, bó ná sɔ́ gbɛ yětɔn lɛɛ́ nú
We. Hwi wɛ ná. Bɔ mǐ xo ɖɛ, Mawu, ɖɔ Hwi ni ná nǔɖuɖu bó xo ɖɛ
dó ɖokpó ɖokpó yětɔn jí. Kplá yě, bónú Wɛnsagun mɛcɔt́ɔ́ Mawu tɔn
lɛɛ́ ní cɔ́ ɖokpó ɖokpó yětɔn. Nǎ yě xomɛhunhun kpódó awǎjijɛ kpó
sín jidɔ.́ Yě ní su bó ná dó nyí Mawu sín súnnu kpódó nyɔňu kpó, sɔ
yí e ná hɔń ɔ́ tɔn lɛɛ́, ényí sɔ e ja ɖé ɖe ɔ́ nɛ.́
21 Mawu, mǐ xo ɖɛ ɖɔ Hwi ni bló bónú mawuxójlátɔ́ lɛɛ́ kpódó
gbeyíɖɔ lɛɛ́ kpódó nǔkplɔńmɛtɔ́ lɛɛ́ kpó ní tɔń sín yɛy̌ɛv́í lɛɛ́ sín gbɛ ̌
élɔ́ e lɛ ́ lɛ ̌ dó vɔšákpe ɔ́ zǎnzǎn din é mɛ. Bɔ hwenu e mǐdɛɛ́ lɛɛ́ ná kó
kpo bó má sɔ́ ná sixú yi nukɔn ǎ ɔ,́ mɛɖé ɖó ná sɔ́ mǐ sín tɛn ɖé mɛ yi
tɛn ɖé mɛ, nú mǐ ní sixú kpé wú bó mlɛ ́ te bó ɖótó yě mɛ e ɖo fí égbé
élɔ́ lɛɛ́ bɔ yě ná jlá Wɛnɖagbe ɔ.́ Nǎ bónú é ní nyí mɔ,̌ Aklúnɔ. Bɔ ɖo
azǎn susunɔ ɖé gbe hwenu e nǔ ɔ́ bǐ ná kó fó ɔ,́ gbɛ mǐtɔn lɛɛ́ ná kó
vɔ ɔ,́ mɛjitɔ́ élɔ́ lɛɛ́ e lɛ ́ lɛ ̌ dó vɔšákpe ɔ,́ nú mǐ ní cí Jakɔb́u hwexónu
tɔn ɖɔhun hwenu e é xo ɖɛ dó vǐ tɔn lɛɛ́ bǐ jí bó ɖɔ nǔ e vivɔ yětɔn
ná nyí ɖo azǎn gǔdo gúdo tɔn ɔ́ gbe é. Énɛ́ ɔ́ gúdo ɔ́ hwenu e é ɖo jǐ
kpɔń wɛ, é ɖɔ, “Mi tunwun a, un ɖó ná yi su mɛ ce lɛɛ́.” Bɔ ɖo azǎn
susunɔ ɖé gbe ɔ,́ éyɛ ́ kpódó aɖiví tɔn lɛɛ́ bǐ kpó ɔ,́ yě ná kplé ɖó kpɔ́
ɖo To e nyɔ́ hú é ɖé mɛ. Abǎ jɔ Balámu ɖɔ ɖɔ jí, “Un byɔ́ ɖɔ gbɛzán
ce ní fó étɔn ɖɔhun.” Mawu, un xo ɖɛ ɖɔ Hwi ni ná bónú ɖɛxodómɛjí
élɔ́ lɛɛ́ ní nɔ mɛjitɔ́ lɛɛ́ jí.
22 Bɔ din ɔ́ hwenu e mǐ ná yi ɖó alɔ yě jí ɔ,́ kpɔń—kpɔń lě do e nǔ
énɛ́ jí wǔ sɔ é…Bó kpɔń lě do e A blǒ kpódó mɛɖéesɔh́we kpó sɔ é,
Aklúnɔ, bónú mǐ mɛ gbɛtɔ́ ayǐkúngban élɔ́ jí tɔn lɛɛ́ ná dó mɔ nyɔňá
bó ná dó xo ɖɛ dó yɔkpɔv́ú lɛɛ́ jí ɖo Nyǐkɔ Towe mɛ, bó tunwun élɔ́
ɔ,́ ɖɔ, nǔ e mǐ byɔ́ ɔ,́ è nɔ ná mǐ. Hwenu e mǐ xwe ɖɛ xo dó yě jí gbé
ɔ,́ nú Jezu, Mɛ mamɔmamɔ-bǐkpéte ɔ,́ Mɛ e nyí hlɔňhlɔńbǐnɔ ɔ́ ní bɔ
dó wǔ bó xo ɖɛ dó vǐ ɖokpó ɖokpó jí hwenu e mǐ ná fɔ alɔ mǐtɔn lɛɛ́
ɖó yě jí bó sɔ́ yě xwlé E é. Ɖó mǐ byɔ́ ɖo Nyǐkɔ Tɔn mɛ. Amǐ.
23 Nɔví súnnu Glenn Funk ɔ,́ é ɖó vǐ tɔn kpɛví atɔn lɛɛ́ bó ná sɔ́ xwlé
Aklúnɔ ɔ.́ [Tɛn vɔťɔ́ ɖo kan ɔ́ jí—Wěmaɖetɔńtɔ.́]

…nǔ—nǔsɛxwetɛn kpɛví ɖé, ɖo totaligbé káká dɔň, A dǒ akpa vǐ
élɔ́ tɔn nú mì. Tɔ,́ ɖɛxodómɛjí Towe lɛɛ́ ní nɔ jǐ tɔn.

Joseph, súnnuví ce, un sɔ́ we jó nú Mawu. Bónú gbɛ towe ní nyí
ɖɛxodómɛjí ɖé. Nú hwi ni nyí gbeyíɖɔ ɖé, Joseph. Wǔjɔmɛ Mawu tɔn
ní nɔ kpɔ́ xá we. Nú Mawu tɔ́ towe tɔn ɔ,́ Aklúnɔ Jezu Klísu ɔ,́ ní xo
ɖɛ dó jǐ we tɛgbɛ, bó sɔ́ gbɛ towe bló ɖɛxodómɛjí ɖé nú mɛ ɖěvo lɛɛ́.

Ɖo Jezu Klísu sín Nyǐkɔ mɛ, un xo ɖɛ dó jǐ tɔn. Amǐ.
24 [Tɛn vɔťɔ́ ɖo kan ɔ́ jí—Wěmaɖetɔńtɔ.́] …mi yí wǎn nú yɔkpɔv́ú
lɛɛ́ a? Nǔɖé tíin bó kúnkplá nyaví kpɛví lɛɛ́ bɔ vǐnɔ ɖokpó ɖokpó nɔ́
ɖo jǐjló wɛ ɖɔ è nǐ xo ɖɛ dó vǐ émítɔn jí.

Din ɔ,́ lě e é ɖe nú Tɔ́ mǐtɔn e nɔ́ nɔ Sɛx́wé kpan nukɔn mǐ mɛ
mɛxó lɛɛ́ zǎnzǎn din gbɔn ɔ́ nɛ.́ É nɔ́ jló ɖɔ è nǐ xo ɖɛ dó mǐ jí. É nɔ́
sɔ́ mǐ ɖó nǔ alɔkpa ɖé nukɔn, bó nɔ́ sɔ́ alɔ sɔ́ dlɛń ɛ dó mǐ, ɖi bó ná
dó ɖɔ, “Éɖíe, Un jló ɖɔ è nǐ xo ɖɛ dó jǐ we, vǐ Ce” ɖɔhun. É má jí wǔ
ǎ cé? Hǔn Tɔ́ Sɛx́wé tɔn xomɛnyɔt́ɔ́ mɔȟunkɔ sín nǔ sixú nyɔ́ nukún
mǐtɔn mɛ.
25 Din ɔ,́ ɖo ɖɛ xo dó yɛy̌ɛv́í kpɛví lɛɛ́ jí mɛ ɔ,́ mi tunwun a, un ɖo
nǔ xa wɛ ɖo fí ɖo Nǔwlánwlán ɔ́ mɛ ayisɔnmɔ, ɖo fíɖé ɖo fí, Akɔjijɛ
Xóxó ɔ́ wéma mɛ wɛ, énɛ ́ ɔ,́ nǔ ɖaxó ɖé wɛ bɔ é—é nyɔ́ nukún ce mɛ
dódó ɖɔ un kpé wú bó xa. É ɖíe, ɖo fí pɛṕɛṕɛ ́ e. “Bɔ Natáan yí gbe nú
Davídi ɖɔ: ‘Yi bo bló nǔ e lin wɛ a ɖe é bǐ, ɖó Mawu ɖo kpɔ́ xá we.’”
Mi mɔ a? “Yi bo bló nǔ e lin wɛ a ɖe é.” Bɔ azɔn gěgé ɔ́ un—un ko
mɔ élɔ́ ɔ,́ Klísusɛntɔ́ xɔńtɔn, ɖɔ jí lé un ko ɖɔ nǔ ɖé lɛɛ́ xó ma tunwun
nǔ e ná ɖɔ wɛ un ɖe é, bó wá mɔ nǔ jɛ wú ɖɔ yě jɛ. Nǔ e mi nɔ ɖɔ é!
26 È ɖɔ hwe ɖé nu, Jezu jɛ te wá sín só ɔ́ jí bɔ É mɔ atín e má ɖó
nǔtí ɖo jǐ tɔn ǎ é ɖé, ama lɛɛ́ kɛɖ́ɛ,́ bɔ sínsɛń ɖěbǔ ɖe ǎ, bɔ É ɖɔ, “Mɛ
ɖé ní ma sɔ́ ɖu sínsɛń towe gbeɖé ó.”
27 Bɔ ayǐhɔńgbe tɔn ɔ,́ hwenu e yě ɖo dǐndín wá yi wɛ ɔ,́ mɛsɛd́ó lɛɛ́
mɔ ɖɔ ama lɛɛ́ kó xú. É ɖɔ, “Kpɔń nɛ ̌ atín ɔ́ xú tlóló gbɔn nɛ.́”
28 Jezu ɖɔ, “Mi ɖi nǔ nú Mawu; ɖó nǔ ɖěbǔ e mi ná byɔ,́ ɖo ɖɛ mɛ
ɔ,́ mi ɖeji ɖɔ émí ko mɔ yí bɔ mi ná mɔ ɖ’é jí nǔgbó. Bɔ nǔ ɖěbǔ e mi
ná ɖɔ ɔ,́ mi ná mɔ nǔ e mi ɖɔ é yí.” Mi lin nǔ dó énɛ́ ɔ́ wú. Óo! Bɔ ta
nyɔ́ ɔ,́ Yɛsinsɛn ɖaxó Mawu tɔn ɔ,́ ɖo te ɖo vɔšákpe ɔ́ kɔn, mi nɔ ɖɔ…
É nyɔ,́ é byɔ́ ɖɔ è nǐ ba acɔ́ ná dandan ǎ. È byɔ́ ɖɔ é ní nyí tɛn ɖaxó e
è sɔ́ nǔ ná é dandan ǎ.
29 Hwe ɖé nu ɔ́ Jakɔb́u zé awǐnnya ɖokpó tun te bó ɖó kɔ, bɔ è lɛ ̌
kpo ɖo nǔ mɔ jɛ wǔ tɔn wɛ égbé ɖi Awǐnnya Ata tɔn ɖé ɖɔhun. Abǐ,
Awǐnnya Ata tɔn ɔ,́ ɖěe gbɛtɔ́ nǔsúɖaxó ayǐkúngban jí tɔn lɛɛ́ lɛ ́ kpo
ɖo awǐnnya énɛ́ ɔ́ dɔn kpé gbɔn fí bǐ wɛ, ɖó è nɔ sɔ́ axɔśú lɛɛ́ ɖó gǎn
jí ɖo awǐnnya élɔ́ jí, awǐnnya xóxó yǎyá e ɖo gle ɖé mɛ kpowun é.

Awǐnnya e è xo kplé ɖě ɖo ɖě jí ɖé lɛɛ́ kpowun wɛ Betɛĺi nyí, bɔ é
húzú xwé Mawu tɔn, nɔtɛn ɔ.́ Jakɔb́u ɖɔ, “Tɛn élɔ́ mɛ ná nyí nǔɖé zɛ
xwé Mawu tɔn wú ǎ.” Awǐnnya e è xo kplé ɖě ɖo ɖě jí ɖé lɛɛ́ kpowun.
30 É nɔ́ byɔ́ nǔ ɖaxó ɖaxó e è sɔ́ nǔ ná lɛɛ́ é ǎ. É nɔ́ byɔ́ vlɛḱɛśɛ ́ mɛ
ninɔ kpódó nǔɖiɖi kpó bó ná dó ɖi nǔ, é wɛ nyí nǔ e é nɔ́ byɔ́ é. Nǔ
e nɔ́ bló é ɔ́ nɛ.́
31 Din ɔ,́ ée mǐ kó tunwun ɖɔ ganmɛ nɔ yá wǔ yi ɔ,́ mǐ ná tɛńkpɔń
bó má ná cí mi jí dín ǎ, ɖó mǐ tunwun ɖɔ yǒzo gbɛ́ bɔ ahwan sukpɔ́
ɖo agun ɔ́ mɛ. Hǔn un ná ɖɔ xó nú mi xɔ hwenu kléwún ɖé kpowun
zǎnzǎn din, dó xóta kpɛví ɖé wú ɖo fí bɔ é sixú kó…Un ɖi ɖɔ é ná nyí
alɔdó ɖé nú mi. Bɔ din ɔ́ nyɛ ɔ,́ có bó ná tɔń sín xwé gbe ɔ,́ un wlán
nǔ kléwún kléwún atɔn abǐ ɛnɛ ɖ’ayǐ. Un ɖɔ, “Un na nɔ te bó kpɔń
nǔ e Aklúnɔ ɔ́ na jló ɖɔ má ɖɔ hwenu e un ná jɛ fínɛ ́ é.” Un wlán nǔ
kléwún kléwún ayizɛń mɔ̌ ɖ’ayǐ ɖo fí, xóta kléwún kléwún lɛɛ́, bɔ un
wlán ɖokpó, bó sɔ́ ɖó akpo ce mɛ gbɔn lě. Un lin nǔ kpɔń, “É nyɔ,́
hwenu e un ná xá agba ɔ́ jí ɔ́ bɔýá ɔ́ É ná ɖɔ nǔ e wú un ná ɖɔ xó dó
é ɖé nú mì.” Din ɔ́ fí e un ɖe ɖ’é mɛ ɖo fínɛ ́ ɔ́ jɛń wɛ un lɛ kpo ɖe.
Hǔn, gbɔn ɖěbǔ ɔ,́ un na xa Nǔwlánwlán ɖé ɖo fí, bónú Aklúnɔ ɔ́ ní
dó alɔ mǐ bónú mǐ ná mɔ nukúnnú jɛ É mɛ. Wěmata 14 gɔ́ ɔ́ Mɛmímɛ́
Luki tɔn, bɔ mǐ ná bɛ́ ɖo wěmafɔ gban-…31 gɔ́ ɔ́ mɔ̌ wěmata 14 gɔ́ ɔ́
Mɛmímɛ́ Luki tɔn tɔn.

Mɔ̌ ɖokpó ɔ,́ axɔśú tɛ ́ ja ahwan fun xá axɔśú ɖěvo gbé, bó
má ná to jínjɔń ayǐ hwɛ,̌ bó ná lin tamɛ kpɔń ɖɔ émí ná sixú
kpódó ahwanfuntɔ́ děgba we afɔwó kpó bó kpé ahwan xá éyɛ́
kpó ahwanfuntɔ́ adɔǩpo ɖokpó kpó ǎ?
Nú é mɔ ɖɔ émí kún sixú kpé wú ó ɔ,́ hwenu e mɛ ɔ́ abǐ…kpo

ɖo zɔga ɔ,́ é ná sɛ ́ wɛn dó e, ɖɔ nɛ̌ wɛ émí ná bló gbɔn bɔ fífá
ná tíin a jí.
Mɔ̌ ɖokpó ɔ,́ mɛ e ná ɖo mi mɛ…

32 Un jló ɖɔ mi ni ɖó kɛń jí ganjí. Din ɔ,́ jɛ nukɔn ɔ́ É ɖɔ…Lǒdídó
ɖé wɛ. É ɖɔ, “Din ɔ,́ axɔśú ɖé nɛ́ jǎwe nɛ,́ bɔ é ɖó sɔj́a adɔǩpo ɖokpó;
bɔ axɔśú élɔ́ ɔ́ ja ahwan kpé xá ɛ gbé, bɔ é ɖó sɔj́a děgba we afɔwó
géé. Gbɔn mɔ̌ hǔn, jɛ nukɔn ɔ,́ é nɔ́ jínjɔń ayǐ bó nɔ́ kanbyɔ́ ɖɔ émí ɖo
gbesisɔ mɛ a jí, ɖɔ émí sixú kpé wú abǐ é gló a jí.” É sɔgbe.

…ɖo mi mɛ ée ma ná jó dɔkun tɔn lɛɛ́ bǐ dó ǎ ɔ,́ mɛ énɛ́ sixú
nyí ahwanvú ce ǎ. (Mi mɔ a?)

33 Din ɔ́ Aklúnɔ ɔ́ ní dó acɛ Tɔn Xó élɔ́ jí. Din ɔ́ mǐ ná wɛ ta mǐtɔn
lɛɛ́ xɔ hwenu kléwún ɖé kpowun.
34 Tɔ́ mǐtɔn e nɔ́ nɔ Sɛx́wé, Hwi Mɛ e tunwun nǔ lɛɛ́ bǐ, bó má ká nɔ́
kpɔń mɛ e gbɛtɔ́ nyí ǎ é, ɖó étɛ ́ gbɛtɔ́ ká nyí bɔ A nɔ ké ya n’i sɔ mɔ?̌
A blǒ gbɛtɔ,́ bɔ é cí folówa e ɖo gběhan mɛ é ɖɔhun: é nɔ́ ba acɔ́ égbé,

bɔ sɔ ɔ́ è nǎ sɛń ɛ síin, bó bɛ́ dó myɔ mɛ, bɔ é nɔ́ fyɔ.́ Bɔ un ɖo vo sa
nú We wɛ, Mawu, ɖɔ Hwi ní kú nǔbláwǔ nú mǐ égbé bó gbɔ bónú mɛ
ɖokpó ɖokpó ní bló akɔńwúnta égbé. Mǐ ɖo fí ɖi ɖo nǔgbɛńúmɛ xwé
gbe ɖɔhun. Mǐ wá fí bó ná dó kplɔń lobo ná tunwun lě e è nǎ nɔ gbɛ
gbɔn é, gbɔ bónú é ní gosín Xó Towe wá égbé, Óo Mawu Mavɔmavɔ
e. Vǐ Towe lɛɛ́ gěgé kplé ɖó fí, bɔ gěgé yětɔn kó nyí vǐ Towe lɛɛ́ sín
xwe mɔǩpán ɖíe ɖokpóó, amɔ,̌ gbɔn mɔ,̌ mǐ mɛ bǐ nɔ́ lɛ ́ kɔ wá Mawu
sín xwé gbe, bó ná dó kplɔń nǔ, bó ná dó tunwun nǔ. Bɔ nyɛ, mɛsɛntɔ́
Towe, jló bó ná dó tunwun We gɔ́ ná. Bɔ un xo ɖɛ ɖɔ Hwi ní hɛn linlin
mɔ yí d’ayi mɛ Wɛnɖagbe ɔ́ tɔn wá mǐ mɛ bǐ jí, wá mɛsɛntɔ́ Towe jí,
bónú Kpɔńɔxámɛ Towe, kpódó linlin sɔ́ dó ayi mɛ nú mǐ gbɔn xɔ élɔ́
bǐ mɛ kpó, ní d’agba sɔ mɔ̌ égbé, bónú mǐ ná ɖidó, bɔ ɖo ayi mǐtɔn
mɛ ɔ,́ mǐ ná ɖo jǐjló wɛ bó ná nyí mɛsɛntɔ́ Towe e nyɔ́ hú lɛɛ́, bónú fí
e mǐ wá é ná ɖó le nú mǐ. Mawu nǔbláwǔkúnúmɛtɔ́ e, nǎ ɖɛxodómɛjí
élɔ́ lɛɛ́ ɖo Jezu sín Nyǐkɔ mɛ, Vǐ Towe. Amǐ.
35 Din ɔ́ Aklúnɔ ɔ́ ní dó acɛ Tɔn lɛɛ́ Xó e xa wɛ mǐ ɖe é jí. Un jló
ná sɔ́ xóta ɖé zǎnzǎn din, ɖɔ, “Yɛ mɛblɛt́ɔ́ lɛɛ́ abǐ Mawuxó ɔ?́” Din ɔ,́
xóta ɖé wɛ bó kpácá dó mɛ kpɛɖé, amɔ̌ ɖěe é nyí ɖɔ goxɔ ɔ́ mɛ wɛ
ɔ…́Bɔ Azǎngagbe gbada e wá yi ɔ…́Aklúnɔzángbe zǎnzǎn e wá yi ɔ́
un ɖo xó ɖɔ dó a—awǎjijɛxwe kléwún Wɛnɖagbe tɔn ɖé wú wɛ.
36 Bɔ Azǎngagbe gbada e wá yi ɔ́ un ɖo xó jlá dó nyɔňu e ɖó gankwɛ́
títɛ ́ dó ta wú lɛ ́ dó é wú wɛ, abǐ ée nyí…É hɛn gankwɛ́ tɔn lɛɛ́ ɖokpó
bú, bɔ é ɖo xwé ɔ́ gbe za wɛ lobo ɖo tíntɛńkpɔń wɛ bó ná vɔ́ mɔ cóbɔ
asú tɔn ná lɛ ́ kɔ wá. Bɔ mǐ wá mɔ nǔ jɛ wú ɖɔ nyɔňu ɔ́ nyí nyɔňu
zǎnzǎnhwe jí tɔn ɖé, bɔ é…bɔ é sɔ́ afɔ Agun ɔ́ tɔn ɖó te. Bɔ è nɔ dó
alɔwlíwlí kan alɔví ɖ’ayǐ ǎ. Ta wɛ è nɔ dó dó lɛ ́ dó ɖ’ayǐ, bɔ é nɔ́ ɖó
kpatagankwɛ́ tɛńnɛ ́ ɖo wǔ tɔn. Bɔ nú nyɔňu ɖé wá húzú agalɛtɔ́ ɔ,́
è nɔ sún kpatagankwɛ́ ɖokpó síin bó ná dó ɖe xlɛ ́ ɖɔ é nyí agalɛtɔ.́
Bɔ gbɔn mɔ̌ nyɔňu élɔ́ hɛn gankwɛ́ tɔn lɛɛ́ ɖokpó bú, má nyí agalɛtɔ.́
Amɔ̌ asú tɔn ká ɖo xwé ǎ, bɔ é ɖo tíntɛńkpɔń wɛ bó ná dó mɔ gankwɛ́
énɛ ́ ɔ,́ bó ná vɔ́ sɔ́ ɖó gankwɛ́ títɛ ́ tɔn wú, ɖó hwenu e asú tɔn ná lɛ ́ kɔ
wá ɔ́ é ná kó tunwun ɖɔ è wlǐ ɖo agalilɛ mɛ, bɔ énɛ́ ɔ́ ná kó hɛn xwé
gbigba wá kpódó kpikpotɔ́ kpó. Bɔ un zán énɛ́ ɔ́ nú cɛj́ú ywɛywɛ ɖé
dó ɖɔ xó dó agun, ée hɛn nǔ ɖaxó ɖaxó gěgé bú é wú. Bɔ hwe ɔ́ nu
su bɔ Tɔ́ ɔ́ ná wá, hǔn mǐ ɖó ná jɛ gbě yětɔn mɛ. Din ɔ,́ ée mǐ tunwun
ɖɔ ɖo agun ɔ́ mɛ ɔ,́ bɔ goxɔ mǐtɔn…
37 Bɔ un—un jló ná ɖɔ xó dó Yɛ Mɛblɛt́ɔ́ Lɛɛ́ wú, ée è nǎ kó ɖe xóta
ná ɖo nǔgbó mɛ ɖɔ Yɛnyanyalɛɛ́wúnywɛńǔdóxó é. È nɔ se xó gěgé gege
dó yɛ nyanya lɛɛ́ wú, ɖo azǎn élɔ́ lɛɛ́ mɛ, amɔ̌ è ka nɔ se xó nabí ɖé dó
lě e è nǎ xógló yě gbɔn é wú ǎ. Mǐ mɛ bǐ wɛ—wɛ mɔ nǔ jɛ wú ɖɔ yɛ
nyanya lɛɛ́ tíin, amɔ,̌ nǔ e bɔ d’é wú ɔ,́ é wɛ nyí ɖɔ nɛ̌ è nǎ xógló nǔ
énɛ́ ɔ́ gbɔn. Bɔ din ɔ́ ɖo fínɛ ́ ɔ…́Ɖěe, gbɔn wǔjɔmɛ Mawu tɔn gbla mɛ,

un ko mɔ nyɔňá bó ná dó wa nǔ xá nǔ élɔ́ lɛɛ́ e è nɔ ylɔ́ ɖɔ yɛ nyanya
lɛɛ́, bó kó kpé yě ɖo xóɖiɖɔkpe ɔ́ jí kpódó ɖo zɔnlin zunzun ayǐhɔńgbe
ayǐhɔńgbe tɔn mɛ kpó, bɔ, ani o, un jló ná dó nukún Nǔwlánwlán ɔ́
mɛ kpɔń zǎnzǎn din bó ná mɔ nǔ jɛ nǔ e nǔ énɛ́ ɔ́ lɛɛ́ nyí é wú kpowun.
38 Din ɔ,́ mǐ ko zán ɖo azɔngbigbɔ sinsɛnzɔ́ ɖé mɛ, tɛgbɛ ɖo
azɔngbigbɔ kpáxwé. Kansɛɛ́, sasú, sí, kpɛńwé, nǔ énɛ́ ɔ́ lɛɛ́ nyí nǔ
ɖo jijɔ mɛ lixo ǎ, nǔdábaɖa lɛɛ́ wɛ yě nyí bó nyí yɛ nyanya lɛɛ́.
Nǔwlánwlán ɔ́ ɖe xlɛ ́ hézéhézé tɔn ɖɔ énɛ́ ɔ́ nyí nǔgbó. Amɔ̌ yɛ nyanya
lɛɛ́ ɖo agbaza mɛ wɛ, kpódó nǔtitɛ kpó, ɖi kansɛɛ́ ɖɔhun, bó ɖó gbɛ
ɖ’é mɛ, bɔ gbɛ énɛ́ ɔ́ tɔn ka nyí yɛ nyanya ɖé. Sí ɖé sín titɛ, kpɛńwé e
ɖo gbigba kpé wɛ, kpódó azɔn ɖěvo lɛɛ́ kpó ɔ,́ yɛ nyanya lɛɛ́ wɛ. Ɖo
ninɔmɛ nukúnta tɔn ɔ́ mɛ nɛ.́
39 Din ɔ,́ égbé zǎnzǎn ɔ́ mǐ ná ɖɔ xó—ɖɔ xó dó yɛ nyanya lɛɛ́ wú ɖo
ninɔmɛ yɛ li jí tɔn ɖo lǐndɔň mɛ. Yě ɖo lǐndɔň mɛ mɔ̌ ɖokpó ɔ́ ɖi lě e
yě ɖo agbaza mɛ ɖɔhun. Bɔ é ɖo dandan mɛ ɖɔ mǐ ní yí gbe ná ɖɔ mǐ
nɔ́ mɔ yě ɖo agbaza mɛ lɛɛ́ tɔn mɛ, ɖi kansɛɛ́ lɛɛ́ kpódó—kpódó azɔn
tɛnmɛ tɛnmɛ e nɔ nɔ gbɛtɔ́ gbaza mɛ lɛɛ́ kpó ɖɔhun.
40 Ayisɔnmɔ tó fí ɔ,́ è tlɛ ɖɔ ɖɔ jí lé kansɛɛ́ nyí azɔn ada
ɛnɛgɔ́ ɔ́ xwé tɔn ɖé, ɖɔ ɖɔ lé ada ɖěvo xwé wɛ é ɖe. Dandan,
yɛnyanyalɛɛ́wúnywɛńǔdóxó wɛ. Azɔn ada ɛnɛgɔ́ ɔ́ xwé tɔn wɛ azɔn
bǐ nyí, bó ná dó bɛ́ xá ɔ́ nɛ.́
41 Din ɔ,́ amɔ̌ din ɔ́ kansɛɛ́ ɖo agbaza mɛ abǐ kansɛɛ́ ɖo lǐndɔň mɛ
ɔ,́ nyanya ɔ́ hɛn ɔ́ é sixú wá byɔ́ tɛn ɖé abǐ tɛn ɖě ɔ́ mɛ. Din ɔ,́ é nɔ
wá su hwɛhwɛ bɔ mɛ gěgé nɔ́ ɖó linlin ɖagbe ɖagbe lɛɛ́ ɖɔ jí lé…
bɔ mɛ ɖagbe ɖagbe e nɔ tɛńkpɔń hwɛhwɛ bó ná dó—bó ná dó jínjɔń
mawuwúnywɛńǔdóxó kpɛví e yě ɖó é ɖé jí, abǐ nǔɖé bɔ è kplɔń yě sín
yɔkpɔv́ú mɛ ɖokpóó, bɔ yě ká nɔ́ lɛ ́ kpo ɖo énɛ́ ɔ́ mɔ wɛ ɖo mɛnyínyí
yětɔn mɛ dɔň, ɖo lǐndɔň yětɔn mɛ dɔň, ɖɔ yě lɛ ́ kpo ɖo nǔ e má sɔgbe
ǎ é ɖé ɖó wɛ. Midɛɛ lɛɛ́ ɔ,́ mɛ gěgé ɖo fí zǎnzǎn din, vlafo fí ɖěbǔ e
mi mɔ Klísusɛntɔ́ lɛɛ́ kplé ɖó kpɔ́ ɖe ɔ,́ mi nɔ mɔ mɛ e jí yɛ énɛ ́ ɔ́ lɛɛ́
ɖe lɛɛ́ é ɖo yě mɛ, ɖɔ yě…Nǔɖé wɛ bɔ mɛɖé sixú jló ǎ. Yě nɔ́ ɖó jlǒ
yětɔn ǎ. Yě nɔ́ ɖɔ, “Óo, ényí un sixú vɛ ́ kó nyi alɔ nú adingbanɖíɖó
kpowun wɛ ɔ!́ Ényí un sixú vɛ ́ kó nyi alɔ nú gbɛɖuɖu kpowun wɛ ɔ!́
Ényí un sixú vɛ ́ kó nyi alɔ nú élɔ́ ɔ́ abǐ énɛ́ ɔ́ kpowun wɛ ɔ!́” Din ɔ,́
yɛ nyanya lɛɛ́ nɛ.́ Bɔ, din ɔ,́ yě nɔ́ wá ɖo ninɔmɛ sinsɛn tɔn, hwɛhwɛ.
(Ɖěe Aklúnɔzángbe wěmaxɔmɛ wɛ ɔ,́ hwenu nǔkplɔńkplɔń tɔn ɖé wɛ,
hǔn mi nú mǐ ná dó nukún élɔ́ ɔ́ mɛ kpɔń.) Din ɔ,́ yě nɔ́ wá ɖo ninɔmɛ
sinsɛn tɔn, hwɛhwɛ.
42 Din ɔ,́ ɖo Nǔwlánwlán ɔ́ mɛ ɔ,́ hwe ɖé nu ɔ,́ nya ɖé tíin bɔ nyǐkɔ
tɔn nɔ nyí Jozafáti, gbɛtɔ́ nǔsúɖaxó ɖé, súnnu sinsɛnnɔ ɖé. Bɔ é yi
axɔśú ɖěvo ée nyí Izlayɛĺi xɔ—́xɔśú ɖ’ayǐ é gɔń. Bɔ éyɛ,́ Jozafáti, wɛ
nyí Judáa xɔśú. Bɔ é yi Akábu, Izlayɛĺi xɔśú ɔ́ gɔń, bɔ yě blá agbaja

ɖó kpɔ,́ bó jɛ akɔ xá yěɖée, bó ná dó yi tɔń ahwan Hlamɔti ɖo Galadi.
Bɔ yě bló mɔ̌ má to xo ɖɛ hwɛ.̌
43 Óo, ényí mɛ lɛɛ́ sixú vɛ ́ kó mɔ nǔ jɛ wú kpowun wɛ ɔ!́ Énɛ ́ ɔ́ wɛ
zɔń bɔ un wá zǎnzǎn din bó byɔ́ mi ɖɔ mi ní flín mì hwenu e un xwe
xugúdo é. Ɖo nǔ lɛɛ́ bǐ mɛ ɔ,́ mi nɔ xo ɖɛ!

Mɛɖé wá ayisɔnmɔ bó ɖɔ, “Nɔví súnnu Branham, a lin ɖɔ é nylá
ɖɔ è nǐ wá nǔ alɔkpa ɖé wɛ a?”
44 Un ɖɔ, “Nɛ̌ gbɔn bɔ a ɖo nǔ xó kpɔń d’é wú wɛ?” Mi mɔ a? Ényí
nǔxokpɔń ɖé ɖo ayi mitɔn mɛ hǔn, mi ɖe alɔ sín wú, mi ma bló ɖěbǔ
lɔ ó. Mi vɛ ́ kó tɔ́ dó énɛ́ ɔ́ wú kpowun. Nú mi ja nǔɖé bló gbé, bɔ ényí
nǔxokpɔń ɖé ká ɖ’é wú ɖɔ é nyɔ́ abǐ é nylá a jí ɔ,́ mi nɔ zɔ ná. Mi ma
dó ta mɛ ɖěbǔ lɔ ó, énɛ ́ ɔ́ mi ná tunwun ɖɔ hwɛ mitɔn jɔ.
45 Din ɔ,́ è ɖǒ ná nɔ́ to gbéjé nǔ lɛɛ́ bǐ kpɔń kpódó ɖɛxixo kpó, hwɛ.̌
“Axɔśúɖuto Mawu tɔn kpódó nǔjlɔj́lɔẃiwa Tɔn kpó ní nɔ́ myá nukún
nú mi jɛ nukɔn, énɛ ́ ɔ́ è nǎ ná nǔ énɛ́ lɛɛ́ bǐ mi.” Un ɖeji bǐ dégbédégbé
zǎnzǎn din, ɖɔ ényí súnnu lɛɛ́ kpódó nyɔňu lɛɛ́ kpó sixú vɛ ́ kó byɔ́ tɛn
e mɛ lǐndɔň yětɔn, linlin yětɔn, zǐnzán yětɔn, ná sɔgbe bɔ nǔ bǐ vɔ́ ɖ’é
wú ɖo Mawu nukún mɛ kpowun wɛ ɔ,́ énɛ ́ ɔ́ ná kó nyí ɖě ɖo agun e
ɖó hlɔňhlɔń hú agun e ko tíin kpɔń lɛɛ́ é bǐ mɛ.
46 Mi kpɔń nukúnta lixo ɔ́ nú cɛj́ú we ɖé kpowun. Din ɔ,́ mǐ ɖo,
ɖó, hwɛhwɛ, ɖó xɔ xwe mɔǩpán, mǐ ɖó nǔ e è nɔ ylɔ́ ɖɔ “adingban
wlímɔ.” Mi sixú dó dó alɔkɔ, yě nɔ́ dó dó yědɛɛ lɛɛ́ sín—yědɛɛ́ lɛɛ́ sín
ta lɛ ́ lɛ ̌ dó, bɔ mi sixú yi fínɛ ́ bó dó gǎn e wú mi kpé é bǐ bó ná dó bló
bɔ adingbanɖíɖó ɖé ná cí ɖi nǔgbó ɖɔhun, bɔ é ná ná kɛń agɔ hwe lɛɛ́
bǐ nu, ɖó è blǒ gbɛtɔ́ bónú é ná ɖó adingban ǎ. Adingbanɖíɖó ɔ,́ nǔ
vɛ ́ wǔ, nǔ nyanya e nɔ blɛ ́ mɛ é ɖé wɛ. Un na gbɔ bo ɖó ahannumúnɔ
ɖé ɖo kpɔ́ xá mi, gbe bǐ gbe, hú ɖɔ má ɖó adingbannɔ ɖé. Mi mɔ a?
Adingbannɔ ɖé! Bɔ è ka bló agbaza mitɔn bónú é ná ɖó adingban ǎ.
É kpɛn ɖěbǔ e mi nyí hwɛhutɔ́ sɔ ɔ,́ mi lɛ ́ kpo ɖo Mawu ví e j’ayǐ é ɖé
nyí wɛ. Mɛ e nyí hwɛhutɔ́ hú mɛ lɛɛ́ bǐ ɖo toxo élɔ́ mɛ égbé ɔ,́ Mawu
lin ɖɔ mi na nyí hwɛhutɔ́ ǎ. É jló ɖɔ mi ni nyí vǐ súnnu abǐ vǐ nyɔňu
Émítɔn ɖé. È blǒ mi dó ninɔmɛ É Ɖésúnɔ tɔn mɛ. Amɔ̌ hwɛhuhu wɛ
zɔń bɔ mi wa mɔ.̌ Bɔ é kpɛn lě do e mi nɔ tɛńkpɔń bó ná dó vlɛ ́ nǔ bó
nɔ́ tɛńkpɔń bó ná dó bló bónú adingbanɖíɖó ɖé ná ɖibla sɔgbe gbɔn
ɔ,́ yě ɖó azɔw̌anú nǔnywɛ́ xéɖéxéɖé tɔn e nɔ ɖe xlɛ ́ ɖɔ é kún sɔgbe ó
é ɖé. Mi sixú dó xomɛvɔńɔ lě e é jló mi gbɔn é bǐ dó ɖɔ, é ká ná ná
kɛń agɔ jɛń wɛ; ɖó ayi dodo ɖé ɖo gbɛtɔ́ nyínyí mɛ dɔň, bɔ ayi dodo
énɛ́ ɔ́ nɔ́ tunwun nǔ e nyí nǔgbó é. Bɔ é kpɛn nǔ e ɖɔ tɔń wɛ mi ɖe
ɖo fí ɔ,́ ayi dodo ɔ́ nɔ́ tunwun ɖɔ adingbanɖíɖó ɖé wɛ, bɔ é ná ná nǔ
e ɖɔ wɛ ayi dodo ɔ́ ɖe é.
47 Hǔn, ényí súnnu ɖé alǒ nyɔňu ɖé sixú kpé wú bó sɔ́ linlin yětɔn

lɛɛ́, kpódó kúnnuɖiɖe yětɔn kpó kpódó gbɛ yětɔn lɛɛ́ kpó slɛ ́ xwi xá
Mawu (amǐ) káká bɔ dohwín Yɛsinsɛn ɔ́ tɔn ná nyí ɖokpó ɔ́ xá Mawu
bɔ nǔ bǐ vɔ ɖ’é wú ɔ,́ mi kpɔń nǔ e ná jɛ é! Ényí súnnu kpódó nyɔňu
kpó sixú kó slɛ ́ xwi, kpódó mɛɖésúsíninɔ e nɔ gosín ayi yětɔn mɛ kpó,
kpódó nǔɖiɖi e nɔ gosín xomɛ dɔň bǐ kpó kpɔń wɛ ɔ!́
48 Mɛ gěgé nɔ́ wá vɔšákpe ɔ́ kɔn bónú è nǎ xo ɖɛ nú yě, yě nɔ́ ɖó
nǔɖiɖi taglomɛ tɔn. Yě nɔ́ ɖɔ hwɛ e yě hu lɛɛ́ tɔń bó nɔ́ byɔ́ agun ɖé
mɛ, gbɔn nǔɖiɖi taglomɛ tɔn gbla mɛ. Yě nɔ́ ɖi nǔ ná ɖo yědɛɛ lɛɛ́
sín—yědɛɛ lɛɛ́ sín linlin mɛ. Yě nɔ́ ɖi nǔ ná ɖó yě se wútu. Yě nɔ́ ɖi
nǔ ná ɖó yě tunwun ɖɔ toví walɔ e nyɔ́ hú bǐ ɔ́ wɛ wútu. Amɔ̌ nǔ e
Mawu nɔ́ kpɔń ɔ́ nɛ ́ ǎ. É nɔ́ kpɔń nǔɖiɖi mitɔn taglomɛ tɔn ǎ.
49 É nɔ́ kpɔń ayi ɔ́ mɛ, fí e ɖo xomɛ ɔ́ Mawu…Bɔ nú é ká gosín ayi
mɛ ɔ,́ nǔɖěbǔ gló ɖo hwe énɛ́ ɔ́ nu ǎ. Kúnnuɖiɖe mitɔn nɔ kpé dó nu
xá gbɛ mitɔn. Gbɛ mitɔn nɔ zé gbe d’aga dó ɖɔ xó ɖi kúnnuɖiɖe mitɔn
ɖɔhun mɔ̌ ɖokpó ɔ.́
50 Amɔ̌ nú kúnnuɖiɖe mitɔn nɔ́ ɖɔ nǔ ɖokpó, bɔ gbɛ mitɔn nɔ ɖɔ
ɖěvo ɔ,́ nǔɖé tíin bó jɛ do ɖo fíɖé. Ɖó mi ɖó nǔɖiɖi taglomɛ tɔn ɖé
wútu nɛ,́ bɔ é nyí nǔɖiɖi e gosín ayi mitɔn mɛ ǎ. Bɔ énɛ́ ɔ́ nɔ́ ɖe xlɛ ́ ɖo
wě jí, fí ɔ,́ Mawu tunwuntunwun ɖé ɖe; amɔ̌ ɖo xomɛ, fí ɔ,́ yɛ nyanya
e nɔ xo nǔ kpɔń é ɖé wɛ ɖe. “Un ɖi nǔ nú azɔngbigbɔ Mawu tɔn, amɔ̌
é nyí nú nyɛ ǎ.” Mi mɔ a? “Aa, é sixú kó nyí mɔ,̌ amɔ̌ un ɖi nǔ ná ǎ.”
Mi mɔ nǔ jɛ mɛ a? Ɖo wěxo ɔ,́ mi nɔ ɖɔ “ɛɛn”; ɖo xomɛ ɔ,́ ayixa mitɔn
nɔ ɖɔ “éeǒ.” Nǔnywɛ́ xéɖéxéɖé sín nǔ ɖokpó énɛ́ ɔ́ ná kó ɖe xlɛ ́ ɖɔ
énɛ ́ ɔ́ kún sɔgbe ó, bó ná kó ɖe xlɛ ́ nǔgbó.
51 Mi ɖó kɛń jí ɖɔ hwenu e axɔśú élɔ́ lɛɛ́ ɔ,́ cóbɔ yě ná ɖidó ɔ,́ yě ɖó
ná kó…Cóbɔ Jozafáti ná jɛ akɔ xá Akábu lɔ ɔ,́ jɛ nukɔn ɔ́ é ɖó ná kó
ɖɔ, “Mi nú mǐ ná xo ɖɛ bó mɔ nǔ e jlǒ Aklúnɔ tɔn ɔ́ nyí é.”
52 Mi ná mì mawuxójlátɔ́ ɖé, mi ná mì Klísusɛntɔ́ ɖé, mi ná mì xwési
e nyí Klísusɛntɔ́ é ɖé, mi ná mì glesi ɖé, abǐ azɔx̌wé sín azɔw̌atɔ́ ɖé,
ée na sɔ́ Mawu ɖó jɛ nukɔn ɖo nǔ bǐ mɛ é, un na xlɛ ́ mi gbɛtɔ́ e ná
ɖó ɖuɖéjí é ɖé é kpɛn nǔ ɖěbǔ e awǒvi ná sɔ́ ɖó kɔ n’i é. É nɔ́ to ba
Mawu, hwɛ.̌ Mǐ ɖó ná to ɖó…
53 Amɔ̌ yě ká bló ǎ. Yě mɛ bǐ nyi ahwan wá ɖó Akábu ɖó axɔśúɖuto
ɖaxó e nɔ kɔń é ɖé, bɔ é kó wa nǔ gěgé gege, bó kó ɖó acɔńú tɔn ɖaxó
ɖaxó lɛɛ́, siká tɔn kpódó kpatágan tɔn kpó, súnnu e nǔ yi ná, ganjí é
ɖé wɛ, cóbó ká nyí nǔmaɖitɔ.́
54 Bɔ fí e gbɛ élɔ́ ɖe égbé ɔ́ nɛ.́ Fí e Amɛlíka ɖo te ɖe égbé ɔ́ nɛ.́ Fí
e agun lɛɛ́ ɖo te ɖe égbé ɔ́ nɛ.́ Mǐ gbá agun e nyɔ́ hú éé è gbǎ kpɔń
lɛɛ́ é bǐ ɖé lɛɛ́. Mǐ ɖó wěmaxɔmɛyitɔ́ e nywɛ́ nǔ i hú wěmaxɔmɛyitɔ́
lɛɛ́ é bǐ lɛɛ́ ɖé lɛɛ́. Mǐ kplɔń mɛ mawuwúnywɛńǔdóxó e nyɔ́ hú
mawuwúnywɛńǔdóxó lɛɛ́ bǐ ɖé, kpódó kpikpotɔ́ kpó, bó kplɔń lě e

è nɔ ji han ɖi Wɛnsagun lɛɛ́ ɖɔhun gbɔn é, cógancó gǎnmaɖó ɖé ɖo
fíɖé. Gǎnmaɖó ɖé ɖe, ɖó yě wá tɔń jɛ nǔkplɔńmɛ gbɛtɔ́ tɔn kpódó yɛ
mɛblɛt́ɔ́ lɛɛ́ kpó gbé mɛ, lo e yě ná lɛ ́ kɔ wá Mawuxó ɔ́ kɔn é. Yě nɔ́
tɛńkpɔń bó ná dó kpɔń dó gbɛ élɔ́ wú dó wa nǔ lɛɛ́. Yě kó tɛńkpɔń bó
ná dó ta zogbɛń e nɔ kɔń lɛɛ́ é dó jǐ tɔn, ɖi Hollywood ɖɔhun.
55 Ayisɔnmɔ ɖo fí ɔ,́ agunnyíkɔ e mɛ bǐ tunwun é ɖé, ɖo Wɛnɖagbe
Blěbǔ ɔ́ yɛkan mɛ ɖo Kansas City, abǐ, mi sɔ́ kɛ mi, ɖo Denver,
ɖo kpléɖókpɔ́ ɔ,́ é ɖo agun dɔláa lǐvi ɖokpó tɔn ɖé gbá wɛ. Bɔ
gbějízɔnlinzuntɔ́ afatɔń afatɔń donu mɔǩpán ká ɖo te kpɔń sɛńti
kanwe ko ɖo agunnyíkɔ ɖokpó énɛ́ ɔ́ sí, bó ná dó hɛn Wɛnɖagbe ɔ́
yi ahe lɛɛ́ mɛ. Nǔ e hudó mǐ égbé wɛ nyí fínfɔń sí te e gbějízɔnlin nɔ
myá nukún ná, ée Mawu ná sɛ ́ dó, ée jɔ gbɔn Yɛsinsɛn ɔ́ jí é ɖé, énɛ ́ ɔ́
ná ɖó kanɖódóazɔw̌ú Mawu tɔn, bó ná dó sɛ ́ mɛ́ lɛɛ́ dó zungbó lɛɛ́ mɛ
dɔň bó ná wa nǔɖé nú Mawu é, ɖo è nǎ gbá agun ɖaxó ɖaxó, ɖɛkpɛ
ɖɛkpɛ lɛɛ́ bó ná dó tɛńkpɔń bó kɔń zɛ nɔzo mɛtɔn wú tɛnmɛ.
56 Un na gbɔ bó bló sinsɛn ɖo gbějízɔnlintɛn ɖé mɛ, fí e è za é ɖé, abǐ
ahansaxɔsá ɖé, lobo na ɖó mɛɖésúsíninɔ Yɛsinsɛn ɔ́ tɔn kpódó wǎn
yíyí Mawu tɔn e ná ɖo myɔ ji ɖo ayi lɛɛ́ mɛ wɛ kpó, hú ɖɔ má jínjɔń
yɛhwexɔ ɖaxó bǐ e mǐ ɖó ɖo gbɛ ɔ́ mɛ é mɛ bó ná ján cí nǔkplɔńmɛ
gbɛtɔ́ tɔn lɛɛ́ kpódó agunsɛń lɛɛ́ kpó mɛ. Nǔ e hudó mǐ égbé wɛ nyí
fínfɔń sí te e ná dán wǔ nú mɛ, ée na lɛ ́ kɔ nú mɛ wá Nǔgbó ɔ́ kɔn, ée
na lɛ ́ kɔ nú mɛ wá Mawuxó ɔ́ kɔn ɖokpó gɔ́ ná é.
57 Din ɔ,́ hwenu e yě tɔń bó jɛ dɔň ɔ,́ énɛ ́ ɔ́ zaanɖé wá yi gúdo wɛ
Jozafáti wá byɔ́ éɖée mɛ ɖɔhun bó ɖɔ, “Mǐ má ka ɖó…É nyɔ,́ mi nú
mǐ ná kan nǔ byɔ́ Aklúnɔ ɔ́ dó élɔ́ ɔ́ wú.”
58 É ɖɔ, “É sɔgbe,” Akábu wɛ ɖɔ mɔ,̌ bɔ é sɛ ́mɛ dó yi ba mawuxójlátɔ́
e è nǎ kplɔń ganjí é kanwe ko, afɔwe wá. Bɔ é kplá yě wá jǐ dɔň bó
ɖɔ, “Mɛ élɔ́ lɛɛ́ bǐ wɛ nɔ dó wɛn gbeyíɖɔ ɖɔhun.”
59 Gbɔn mɔ̌ hǔn yě jɛ gbe sa jí, bɔ yě jɛ nǔ ylɔ́ jí. Bɔ yě ɖɔ, “Ɛɛn, yi
ɖo fífá mɛ. Aklúnɔ ɔ́ ɖo kpɔ́ xá we.”
60 Bɔ énɛ́ ɔ́ gúdo yě mɛ afɔwe énɛ́ ɔ́ lɛɛ́ bǐ ɖe kúnnu ɖɔ yě ɖó ná yi
ɖo fífá mɛ, có ée Jozafáti tunwun ɖɔ…Mi mɔ nǔ jɛ wú a? Mi mɔ a,
ɖo nya nǔjlɔj́lɔẃatɔ́ énɛ ́ ɔ́ sín ayi mɛ dɔň ɔ́ nǔɖé tíin bó ɖo ɖiɖɔ n’i
wɛ ɖɔ nǔɖé kún ɖo gbe sɔ wɛ ó. Nǔɖé ɖo do jɛ wɛ.
61 Akábu ɖɔ, “Din ɔ́ mǐ ɖó afɔwe ɖo fí, bɔ ɖo gbe nɔ kpɔ́ mɛ ɔ,́ ɖokpó
ɖokpó yětɔn nɔ ɖɔ, ‘Yi, Aklúnɔ ɔ́ ɖo kpɔ́ xá we.’”

Amɔ̌ Jozafáti ɖɔ, “A sɔ́ ɖó ɖě ǎ cé?”
62 É ɖɔ, “É nyɔ,́ ani wɛ mǐ ká lɛ ́ ɖo biba wɛ ɖo ɖěvo sí, hwenu e mǐ
kó ɖó súnnu e se wěma hú mɛ bǐ ɖo to ɔ́ mɛ afɔwe gúdo é? Yě bǐ wɛ
ɖo ɖiɖɔ wɛ ɖɔ ‘Yi!’” Taglomɛ tɔn ɔ́ ká nɛ.́ Amɔ̌ ɖo Jozafáti sín ayi mɛ
dɔň é tunwun ɖɔ nǔɖé ɖo do jɛ wɛ. Din ɔ,́ é ɖɔ, “Mǐ lɛ ́ ɖó ɖěvo, Micée

nɛ.́ Amɔ̌ un nɔ gbɛ́ wǎn n’i.” É ɖɔ, “Tɛgbɛ ɔ́ é nɔ́ ɖo nǔ nyanya ɖɔ wɛ,
lobo nɔ ɖo adǎn jɛ dó mɛ jí wɛ ma sín nǔɖé wú, bɔ é nɔ ɖo mǎsin kɔn
nyi agun lɛɛ́ kpódó nǔ lɛɛ́ bǐ kpó wú wɛ.” É ɖɔ, “Un nɔ gbɛ́ wǎn n’i.”

É ɖɔ, “Yi, bó yi kplá ɛ wá, bónú mi ná kpɔń nǔ e é ná ɖɔ é.”
63 Bɔ hwenu e Micée wá ɔ,́ é ɖɔ…Yě ɖɔ, “Din ɔ,́ kpɔń, ɖɔ nǔ ɖokpó
ɔ́ ɖi yě mɛ e kpo lɛɛ́ é ɖɔhun.”
64 É ɖɔ, é ɖɔ, “Nǔ ɖokpó géé e un ná…” É ɖíe. “Nǔ e Mawu ɖɔ é
kɛɖ́ɛ ́ wɛ un ná ɖɔ.” Amǐ. “É kpɛn nǔ ɖěbǔ e gbeyíɖɔ mitɔn nɔ ɖɔ é,
kpódó nǔ e élɔ́ ɔ́ nɔ ɖɔ é kpó, kpódó nǔ e agun ɔ́ nɔ ɖɔ é kpó, kpódó
nǔ e yě nɔ́ ɖɔ é kpó ɔ,́ nǔ e Mawu nɔ́ ɖɔ ɔ́ wɛ un ná ɖɔ. Mawu sɔ́ dó
nu nú mì bɔ un ná ɖɔ nǔ e É nɔ́ ɖɔ é.” Nǔ e sín hudó mǐ ɖó égbé ɔ́
wɛ nyí Micée ɖé lɛɛ́ gɔ́ ná e ná ɖɔ nǔ e Mawu ɖɔ é. Mi ɖó kɛń jí, hǔn
yě yi kplá ɛ yi jǐ dɔň, bɔ é ɖɔ, “Nǎ mì zǎn élɔ.́” Hǔn zǎn énɛ́ ɔ́ mɛ ɔ́
Aklúnɔ ɔ́ kpé e, bɔ é lɛ ́ kɔ wá ayǐhɔńgbe tɔn zǎnzǎn. Hwenu e axɔśú
we lɛɛ́ jínjɔń hɔntogbó ɔ́ ta ɔ,́ é ɖɔ, “Yi.” É ɖɔ, “Yi. Amɔ,̌” bó ɖɔ, “Un
mɔ bɔ Izlayɛĺi togun ɔ́ bǐ gbadó lɛňgbɔ́ e má ɖó nyinyitɔ́ ǎ lɛɛ́ ɖɔhun.”
65 Hǔn mawuxójlátɔ́ élɔ,́ ée sɔ́ nǔ bǐ ɔ,́ é sɛ wá bó gba tómɛ n’i, bó
ɖɔ, “Fítɛ ́ wɛ Yɛ Mawu tɔn ɔ́ gbɔn hwenu e É tɔń sín nyɛ mɛ é?”

É ɖɔ, “A nǎ mɔ nǔ jɛ wú hwenu e a nǎ lɛ ́ kɔ wá é.” Ɛɛn.
66 É ɖɔ, “Ɖǒtó fí!” É ɖɔ, “Mɛsɛntɔ́ Mawu tɔn lɛɛ́ wɛ mǐ nyí. Mǐ mɛ
afɔwe wɛ, bɔ hwɛ ka nyí hwi ɖokpónɔ.”
67 Amɔ̌ Micée ɖɔ, “Un na ɖɔ fí e tagba mitɔn ɖe ɔ́ nú mi.” Amǐ! É ɖɔ,
“Un mɔ nǔ.” Amǐ! É ɖɔ, “Bɔ un mɔ Mawu ɖo ayǐjínjɔń ɖo axɔśúzinkpo
Tɔn jí. Un mɔ ahwankpá Sɛx́wé tɔn ɔ́ ɖo te lɛ ́ lɛ ̌ dó E. Bɔ mǐ tunwun
ɖɔ Mawuxó ɔ́ ɖɔ nudómɛ ɖé lɛɛ́ dó nya élɔ́ jí, ɖó lě e é wa nǔ gbɔn é
wú.”
68 Mi sixú xo ɖɛ dó nǔ e Mawu dó nu é jí ǎ, mɔ̌ ɖokpó ɔ́ wɛ awǒvi
má sixú dó nu nǔ e jí Mawu xo ɖɛ dó é ǎ nɛ.́ Mɛtɔn mɛtɔn sín xó wɛ,
é kpɛn ɖěbǔ e mɛ nyí wamamɔnɔ sɔ abǐ ɖěbǔ e mɛ jɔ xlo sɔ, ɖěbǔ e
mɛ nyí aguduwíi sɔ, ɖěbǔ e mɛ nyí wěmamasetɔ́ sɔ é. Nǔ e jí Mawu
xo ɖɛ dó ɔ́ è xo ɖɛ dó jǐ tɔn wɛ. Nǔ e Mawu dó nu ɔ́ è dǒ nu i wɛ. Mi
tunwun vogbingbɔn e ɖo nǔ ɖagbe kpódó nǔ nyanya kpó tɛńtin é.
69 Micée tunwun ganjí ɖɔ é kún nyí Aklúnɔ ɔ́ nɛ ́ ɖo kpɔ́ xá
mawuxójlátɔ́ énɛ ́ lɛɛ́ ó. É nyɔ,́ ani wɛ ka jɛ do ɖo mawuxójlátɔ́ énɛ ́
ɔ́ lɛɛ́ wú? Mi ɖó kɛń nǔ e yě wa é jí. È sɔ́ nǔ e nyɔ́ hú bǐ é nú yě. È
nǎ yě nǔɖuɖu e nyɔ́ hú bǐ é. Yě jɛ kpɔ́ ɖo agɔɖ̌uɖu yětɔn lɛɛ́ kpódó
kpikpotɔ́ kpó, kpódó akɔjijɛ yětɔn lɛɛ́ kpó mɛ, káká wa jɛ tɛn ɖé mɛ
bɔ yě sɔ́ tunwun nǔtí zɛ mawuwúnywɛńǔdóxó yě ɖésúnɔ tɔn wú ǎ.
Bɔ Mawuxówéma ɔ́ ɖɔ ɖɔ jí lé Micée, hwenu e é ɖo nǔmimɔ ɔ́ kpɔń
wɛ ɔ,́ é ɖɔ, “Mawu ɖɔ, ‘Mɛ̌ wɛ mǐ ná sixú mɔ bɔ é ná yi dɔň bó yi blɛ ́

Akábu?’ Bɔ yɛ adingbannɔ ɖé ɖɔ, ‘Un ná jɛ te yi dɔň bó yi blɛ ́ Akábu
gbɔn mawuxójlátɔ́ énɛ ́ ɔ́ lɛɛ́ jí, bó ná zɔń bɔ Akábɔ ná tɔń yi fínɛ,́ bónú
Mawuxó ɔ́ ná dó jɛ.’”
70 Din ɔ,́ égbé ɔ́ mɛ gěgé ɖo tó ɖó…(Din ɔ,́ Aklúnɔzángbe
wěmaxɔmɛ, un nɔ yí wǎn ná.) Mi kpɔń, mɛ mɔǩpán ɖo tó ɖó yɛ
mɛblɛt́ɔ́ lɛɛ́ wɛ lo e yě ná yí Mawuxó ɔ́ é. Yɛ lɛɛ́, yě ɖo gbɛ ɔ́ mɛ.
Yɛ nyanya lɛɛ́ wɛ. Bɔ yě nɔ́ tɔń yi tɛn lɛɛ́ mɛ bɔ yě nɔ́ byɔ́ gbɛtɔ́ lɛɛ́
mɛ, mawuzɔẃatɔ́ lɛɛ́. Yě nɔ́ byɔ́ agun sín mɛ lɛɛ́ mɛ. Yě nɔ́ byɔ́ mɛ
ɖagbe lɛɛ́ mɛ. Bɔ yě nɔ́ zɔń bɔ yě nɔ́ wá jɛ mɛ, wá jɛ mɛflúflú mɛ. Bɔ
yě nɔ́ ɖɔ nǔ lɛɛ́, bó nɔ́ wa nǔ lɛɛ́, lobo nɔ kplɔń nǔ lɛɛ́ mɛ, bó nɔ́ zán
nǔ lɛɛ́, ée sí te dó Mawuxó ɔ́ jí lɛɛ́ é. Égbé ɔ,́ mawuzɔẃatɔ́ gbɛǩplékplé
yětɔn tɔn lɛɛ́ ɖo gbe ná togun yětɔn wɛ ɖɔ yě ní nyi wě ɖo agun lɛɛ́
mɛ, gěgé yětɔn. Din ɔ,́ é nyí Katolíka lɛɛ́ kɛɖ́ɛ ́ wɛ ǎ, Gbagbɔńɔ lɛɛ́ gěgé
nɔ́ wa mɔ.̌
71 Nǔ e yě tɛńkpɔń bó ná dó wa ɔ́ wɛ nyí ɖɔ è nǎ sɔ́ nǔɖé ɖó nǔ
ɖě ɔ́ tɛnmɛ. Yě nɔ́ tɛńkpɔń bó ná dó sɔ́ titomɛ yɔy̌ɔ́ ɖé byɔ́ mɛ. Yě
nɔ́ tɛńkpɔń bó ná dó sɔ́ wěmasise byɔ́ mɛ, bó ná dó sɔ́ tɛn Yɛsinsɛn
ɔ́ tɔn. Mi ná sixú kpé wú bó bló kpɔń gbeɖé ǎ, é kpɛn lě do e è
kplɔń wěma nya mitɔn ganjí sɔ é. Un lin ɖɔ nǔ ɖagbe ɖé wɛ ɖɔ è
nǎ kplɔń ɛ wěma. Amɔ̌ ényí é má ka mɔ Yɛsinsɛn ɔ́ yí kpódó énɛ́ ɔ́
kpó ǎ ɔ,́ wěmakplɔńkplɔń tɔn ná dó wa ɖagbe ɖě n’i ǎ. Wěmasise ná
sɔ́ mɛkplákplá Yɛsinsɛn ɔ́ tɔn sín tɛnmɛ kpɔń gbeɖé ǎ. Amǐ.
72 Mi ɖó kɛń jí, ɖɔ yědɛɛ lɛɛ́ ɔ,́ ɖo Élɔ́ ɔ́ tɛnmɛ ɔ,́ yě tɛńkpɔń bó ná
dó sɔ́ alɔnámɛ ɖó nǔmɛgbingbɔn nǔnywɛ́ hwexónu tɔn e mǐ kó nɔ́ ɖó
ɖ’ayǐ ɔ́ tɛnmɛ. Égbé ɔ́ agun ɔ́ húzú jɛ walɔ yɔy̌ɔ́ tɔn. Yě nɔ́ zun zɔnlin
wá bó nɔ́ ná kɔnɖókpɔ́ sín alɔ ɖisí yětɔn, bɔ lě e yě nɔ́ ɖibla bló gbɔn
ɔ́ nɛ.́ Amɔ̌ é ná sɔ́ mɛ e ɖo wǔblá mɛ lɛɛ́ é sín zinkpo alɔkpa xóxó ɔ́
tɔn tɛnmɛ fí e hwɛhutɔ́ lɛɛ́ nɔ́ sú xó ylɔ́ bó nɔ́ byɔ́ gbesisɔ mɛ kpódó
Mawu kpó ɖe é kpɔń gbeɖé ǎ. Énɛ ́ ɔ́ sɔgbe.
73 Égbé ɔ́ yě ɖo tíntɛńkpɔń wɛ bó ná dó sɔ́ mǎɖówǒ Mawu tɔn
sín tɛnmɛ. Yě ɖo tíntɛńkpɔń wɛ bó ná dó sɔ́ nǔɖé byɔ́ mɛ. Yě ɖo
tíntɛńkpɔń wɛ bó ná bló bɔ é ná gbɔn vo. Yě nɔ́ yi dɔň bó nɔ́ yi da
lidoo kwín sín ayihún lɛɛ́ ɖo agun lɛɛ́ mɛ, lobo nɔ́ xo lotóo. Lotóo
ná sɔ́ mǎɖówǒ Mawu tɔn tɛnmɛ kpɔń gbeɖé ǎ. Gbada nǔɖuɖu lɛɛ́,
avɔcyɔńcyɔń sisa lɛɛ́, píkiníki lɛɛ́, bó ná dó jɔ akwɛ́ bó ná dó sú axɔ́
tɛnmɛ tɛnmɛ lɛɛ́ sín kɔ, é ná sɔ́ Mawu sín mǎɖówǒ kpódó nǔníná kpó
Mavɔ mavɔ sín tɛnmɛ kpɔń gbeɖé ǎ. É ná bló kpɔń gbeɖé ǎ. É ká ɖo
mɔ̌ có yě nɔ́ ɖo tíntɛńkpɔń wɛ bó ná bló.
74 Étɛ ́ ká wɛ? Yɛ mɛblɛt́ɔ́ lɛɛ́ wɛ ɖo te jɛ wá wɛ, bó ɖo tíntɛńkpɔń
bó ná s-…sɔ́ nǔɖé ɖó Mawuxó ɔ́ sín tɛnmɛ. Mawu nɔ́ sɔ́ nǔɖé ɖó Xó
Tɔn sín tɛnmɛ ǎ. É ɖo Mavɔ mavɔ bó ɖe káká sɔýi. Mawu ɖó nǔɖé
bó ná sɔ́ ɖó nǔɖiɖi tɛnmɛ ǎ. Nǔɖiɖi ɖó nǔɖé bó ná nɔ tɛn tɔn mɛ ǎ.

Nukúnɖíɖó ná sɔ́ nǔɖiɖi tɛnmɛ kpɔń gbeɖé ǎ. Nǔɖiɖi ɖo é ɖóɖónɔ
wɛ. É nɔ́ nɔ te é ɖóɖónɔ. Kpɔń gbeɖé ɔ́ é ná sɔ́ ée nyí…Nukúnɖíɖó
sixú sɔ́ tɛn tɔn kpɔń gbeɖé ǎ. Nukúnɖíɖó wɛ nyí sin nǔ e ɖó nukún
wɛ è ɖe lɛɛ́ é tɔn, nǔ e tíin bɔ è ma nɔ mɔ ǎ lɛɛ́ é sín kúnnuɖenú e ɖo
wɛn é, abǐ nǔɖiɖi, tema. Mi mɔ a? Nukúnɖíɖó nyí nǔ ɖokpó; nǔɖiɖi
nyí nǔ ɖěvo. Nukúnɖíɖó nɔ́ ɖó nukún nǔ ɔ;́ nǔɖiɖi nɔ́ sɔ́ ɛ. Ɖě nyí
nǔɖiɖi taglomɛ tɔn; bɔ ɖě ɔ́ nyí nǔɖexlɛḿɛ tlɔlɔ Mawu tɔn. É ná sɔ́
tɛn tɔn kpɔń gbeɖé ǎ. Mǐ ɖo tíntɛńkpɔń wɛ, amɔ̌ mǐ ká ɖo nǔ sɔ́ ɖó
nǔɖé tɛnmɛ élɔ́ lɛɛ́ bǐ bló wɛ.
75 Mǐ ɖo tíntɛńkpɔń wɛ bó ná gbá agun ɖaxó ɖaxó lɛɛ́ lo e mǐ ná
sɛ ́ gbějízɔnlinzuntɔ́ lɛɛ́ dó é. Nǔ sɔ́ ɖó nǔɖé tɛnmɛ ɖěvo. Jezu ɖe
gbe nú mɛɖé ɖɔ é ní gbá agun ɖé kpɔń gbeɖé ǎ. È ɖe gbe tɔn ɖo
Mawuxówéma ɔ́ mɛ kpɔń gbeɖé ǎ. Mǐ gbá vaxɔ lɛɛ́ ɖó te, yě gbɔ
bónú énɛ́ ɔ́ sɔ́ gbějízɔnlinzuntɔ́ lɛɛ́ tɛnmɛ. Mǐ…Jezu ɖɔ nú mǐ ɖɔ mǐ
ní gbá vaxɔ ɖé kpɔń gbeɖé ǎ. Yě sɔgbe. Wěmakplɔńkplɔń, è nǎ ɖo
tíntɛńkpɔń wɛ bó ná bló bɔ énɛ ́ ɔ́ ná sɔ́ tɛn ɔ.́ É ná bló kpɔń gbeɖé ǎ.
Jezu sín azɔžɔńmɛ ɔ́ wɛ nyí ɖɔ è nǎ “yi gbɛ ɔ́ bǐ mɛ bó jlá Wɛnɖagbe
ɔ́ nǔɖíɖó lɛɛ́ bǐ”, káká sɔýi vivɔnu hwenu. Hǔn nǔ sɔ́ ɖó nǔɖé tɛnmɛ
ɖěe mǐ ɖó lɛɛ́ bǐ ná sɔ́ adodwé ɔ́ sín tɛnmɛ kpɔń gbeɖé ǎ.
76 Ayisɔnmɔ ɔ́ un ɖó nǔmɛgbingbɔn nǔnywɛ́ ɖé, nǔ sɔ́ ɖó nǔɖé
tɛnmɛ ɖé. Aɖǔ ɖu mì azɔn nukɔn nukɔntɔn ce, bɔ è byɔ́ ɖɔ è nǐ hɔn
aɖǔ ɖé síin. Zǎnzǎn din ɔ́ un ɖó aɖǔ dídó ɖé ɖo fínɛ.́ Un sixú ɖɔ xó
ganjí vɔv́ɔ́ ǎ. É ná sɔ́ tɛn dodó ɔ́ tɔn kpɔń gbeɖé ǎ. Éeǒ, nya ce! Óo,
mɛ ce lɛɛ́ mi!
77 É sixú nyí ɖɔ mi sɔ́ súnnu ɖé bó sɔ́ nǔ n’i, bó sɔ́ atín dó bló e ná,
wě, nǔɖěbǔ e jló mi é, bó sɔ́ tɛn n’i ganjí lě e è sixú kpé wú gbɔn é.
É nɔ́ ɖó nǔ mɔ ɖo lanmɛ ɖě ǎ, ayixa ɖě ǎ. É ná sɔ́ tɛn gbɛtɔ́ dodó tɔn
kpɔń gbeɖé ǎ. Mɔ̌ ɖokpó ɔ́ jɛń wɛ jijɔ húzúhúzú kpayɔ̌ ɖěe nɔ́ zɔn bó
nɔ́ ɖɔ, “Un ko byɔ́ agun ɔ́ mɛ. Un na tɛńkpɔń bó wa nǔ e nyɔ́ hú é”
ɖé ma sixú bló ǎ ɔ́ nɛ.́ É ná sɔ́ jijɔ húzúhúzú adodwé alɔkpa xóxó, ée
Mawu nɔ́ sɛ ́ dó, Yɛsinsɛn ɔ́ tɔn ée nɔ húzú gbɛtɔ́ ɖo ayi tɔn mɛ é sín
tɛnmɛ kpɔń gbeɖé ǎ. É sixú bló ǎ, ɖó Gbɛ ɖěbǔ ɖ’é mɛ ǎ. Nǔɖěbǔ ɖe
bó ná ná ɛ Gbɛ ǎ.
78 É kó lín din ǎ ɖo fí ɔ́ un mɔ aɖawunzɔẃatɔ́ ɖaxó e hɛn nǔ élɔ́ wá
é, bǒcyɔḱpatɔ,́ ɖɔ wɛ un ɖe, ée bló yɛ Mɔyízi tɔn élɔ́ é. Un sixú flín
nyǐkɔ tɔn din ǎ. Aɖawunzɔẃatɔ́ Glɛšinu ɖé wɛ. É xɔ gbɛ hwenu tɔn
bǐ. Bɔ hwenu e é bló sɔ mɔ̌ káká wá jɛ fí e é sɔgbe bɔ nǔ bǐ vɔ ɖ’é wú
ɖe sɔ mɔ,̌ akpajlɛ ́ Mɔyízi tɔn ɔ́ sɔ́ ɛ akpakpa sɔ mɔ,̌ bɔ é sɔ́ nǔ xo koli
tɔn, bó ɖɔ, “Ɖɔ xó, Mɔyízi!” É ɖi nǔ dodó sɔ mɔ!̌ É ɖi kpɔńdéwú ɔ́ sɔ
mɔ̌ bɔ nǔ bǐ vɔ ɖ’é wú bó ɖi Mɔyízi sɔ mɔ,̌ ɖo linlin tɔn mɛ, káká bɔ
é sɔ́ nǔxwénú xo e ná bónú é ní mɔ nǔɖé ɖo lanmɛ.

79 É nɔ́ flín agun ɔ́ mɛ. É kpɛn lě e mi na sɔ́ nǔ ɖó nǔɖé tɛnmɛ sɔ ɔ,́
lě e agun e mi ɖó ɔ́ d’agba sɔ ɔ,́ lě e mi nɔ ji han mitɔn lɛɛ́ ganjí sɔ
ɔ,́ lě e gbɛǩplékplé mitɔn nɔ sɔ́ nǔ ganjí sɔ ɔ,́ nabí e mi ɖó élɔ́ ɔ,́ énɛ́
ɔ,́ abǐ ɖě ɔ,́ mi sixú sɔ́ nǔ xo e ná, bó mɔ nǔɖé ɖo miɖée mɛ, nǔɖěbǔ
e é sixú nyí é. É ná sɔ́ Gbɛ sín tɛnmɛ kpɔń gbeɖé ǎ, káká jɛ hwenu
e Klísu ná jɛ te wá ɖo ninɔmɛ Yɛsinsɛn ɔ́ tɔn mɛ, bó ná ɛ è nǎ vɔ́
jɔ sín nǔmɛgbingbɔn nǔnywɛ́ yɔy̌ɔ́ ɖé ɖokpó gɔ́ ná dó é. É ná sɔ́ tɛn
Mawuxó ɔ́ tɔn kpɔń gbeɖé ǎ. Mawuxó ɔ́ nɔ́ nɔ te É ɖóɖónɔ.
80 Micée ɖó Xó ɔ.́ É tunwun ɖɔ émí ɖó Xó ɔ.́ É ɖó Xó e è wlǎn é ɔ,́ é
lɛ ́ ɖó E gbɔn nǔmimɔ ɖé jí mɔǩé. É tunwun nǔ e Mawu kó ɖɔ ɖo Xó
Tɔn mɛ é. É tunwun nǔ e Mawu ɖɔ gbɔn nǔmimɔ ɔ́ gbla mɛ é. We lɛɛ́
bǐ wɛ jɛ kpɔ.́ É tunwun ɖɔ Nǔgbó ɔ́ wɛ, hǔn é ɖi xɛsi ǎ.
81 Amɔ̌ yɛ mɛblɛt́ɔ́ élɔ́ ɔ,́ mi kpɔń nǔ e é bló é, égbé. Bó ná dó ná
agunví sukpɔ́ hú, bó ná dó ná agunví e nyɔ́ hú lɛɛ́ ɔ,́ é jó kpákan e ɖo
nǔkplɔńkplɔń Yɛsinsɛn alɔkpa xóxó ɔ́ tɔn wú lɛɛ́ bǐ dó bɔ yě mu. É ná
gbe súnnu lɛɛ́ ɖɔ yě ní nɔ́ ɖu agɔ̌ gbɛďídó tɔn lɛɛ́ xá nɔzo yětɔn, ɖo
xɔ ɖo do mɛ ɔ́ mɛ ɖo fí e yě ná kó da ayihún ɖé lɛɛ́ ɖe é. Énɛ́ ɔ́ ná sɔ́
xɔ ɖo síngbó jí, fí e yě ɖo ɖɛ xo nú Yɛsinsɛn ɔ́ wɛ ɖe é ɔ́ tɛnmɛ kpɔń
gbeɖé ǎ. É ná gbe nyɔňu lɛɛ́ bónú yě ní kplé bó ɖɔ ayihúnxó kpódó
nǔ bǐ kpó, bó bló nǔ ma ɖi nǔ e ma xɔ akwɛ́ ɖě ǎ lɛɛ́ é gěgé. Énɛ́ ɔ́ ná
sɔ́ ɖɛxixo kplé ɖé tɛnmɛ kpɔń gbeɖé ǎ. Nyɔňu lɛɛ́ ɔ,́ lě e yě nɔ́ tɔń bó
nɔ́ sɔ́ nǔ gbɔn égbé ɔ,́ a—afɔkúɖuɖu ɖé wɛ.
82 Un se kɛń ɖó nǔ jí e Nɔví súnnu Neville bló ɖé, bó ɖɔ, “Amɛlíkanu
wamamɔnɔ lɛɛ́ ɔ,́” é ɖɔ, “yě sɛ ́ awudídó yětɔn lɛɛ́ bǐ dó xugúdo.” Énɛ́ ɔ́
sɔgbe. Yě nɔ́ ɖo sa ɖi kpé ɖo dewu yětɔn lɛɛ́ mɛ wɛ. Yě…Énɛ́ ɔ́ sɔgbe.
Yě ɖó ná kó ná yě gbějízɔnlinzuntɔ́ lɛɛ́, ɖó gbějízɔnlinzuntɔ́ ɔ…́Mɛ lɛɛ́
kpódó ahe lɛɛ́ kpó ɖo to ɖěvo lɛɛ́ mɛ bó ɖo yě dó wɛ. Mɛ élɔ́ lɛɛ́ ɖo
ya ké nú yě wɛ ǎ, é cí ɖi yě nɔ́ yí wǎn ná ɖɔhun.
83 Má ɖɔ nú mi, nǔɖé tíin bɔ è hɛn gblé, bɔ énɛ́ ɔ́ wɛ nyí Wɛnɖagbe
Aklúnɔ Jezu Klísu tɔn ɔ́ sín jlǎjlá. Yɛ nyanya lɛɛ́ wɛ nɔ ɖe awu sín kɔ
nú mi. Mɛɖěbǔ tíin ɖo Mawuxówéma ɔ́ mɛ bó vún awu tɔn lɛɛ́ sín kɔ
kpɔń gbeɖé, zɛ nya e jí yɛ nyanya ɖe é wú ǎ. Bɔ é nɔ́ wá ɖo ninɔmɛ
e hwíhwɛ́ é ɖé mɛ égbé, ɖi é jɔ mɛ haya haya ɖɔhun, ɖi é nyɔ́ ɖɔhun,
ɖi énɛ ́ ɔ́ nylá ǎ ɖɔhun. “Gbɛmɛ nɔ fá hú, bɔ é ná bló bɔ mi na lɛ ́ mɔ
fífá hú ényí mi ɖe awu mitɔn lɛɛ́ sín kɔ ɔ.́” Súnnu lɛɛ́ nɔ́ ɖo sa ɖi gbɔn
jikpá lɛɛ́ mɛ wɛ, ɖo mɛ̌ agboɖe, nyɔňu lɛɛ́ mɔǩé. Ani o, mi wa jɛ tɛn
ɖé mɛ bɔ sísí ɖě sɔ́ ɖe sɔ ɖěe cukú lɛɛ́ nɔ́ ɖó, nú nɔzo yětɔn ǎ. Ani
wɛ ka ɖo do jɛ wɛ? Un ɖo tíntɛńkpɔń wɛ bó ná dó ci ka mi wú wɛ ǎ.
Tíntɛńkpɔń kpowun wɛ un ɖe bó ná dó ɖɔ nú mi ɖɔ yɛ nyanya wá mɛ
jí wɛ, bɔ mi ɖo tó ɖó yɛ mɛblɛt́ɔ́ lɛɛ́ wɛ bɔ yě ɖo ɖiɖɔ nú mi wɛ ɖɔ,
“énɛ ́ ɔ́ sɔgbe,” amɔ̌ adingban wɛ.

84 Blěe jinukún ná ná nǔtí zɛ blěe wú ǎ. Ényí mi nyí Klísusɛntɔ́
hǔn, mi na bló mɔ̌ ǎ. Mi sixú bló ǎ. Mi sixú bló ǎ kpowun. Mi nɔ́
ɖó nǔɖiɖi taglomɛ tɔn ɖé bó nɔ́ ɖɔ, “Nɔví súnnu Branham, un ɖi nǔ
nú Mawuxówéma ɔ.́” Gbɛ mitɔn ka nɔ ɖɔ ɖɔ mi kún ɖi ó. Amǐ. Yɛ
mɛblɛt́ɔ́ e nɔ sí te dó Mawuxó ɔ́ jí lɛɛ́.
85 É tunwun fí e é ɖo te ɖe é, Micée tunwun. É ɖó Mawuxó ɔ.́ É nyí
súnnu ɖé bɔ mɛ gěgé tunwun ɖěbǔ ǎ. Mɛɖěbǔ nɔ́ yí wǎn n’i ǎ ɖó é nɔ́
ɖɔ Nǔgbó ɔ́ wú, sɔ mɔ̌ e yě nɔ́ yí wǎn nú mawuxójlátɔ́ élɔ́ lɛɛ́ é.
86 Din ɔ,́ nǔ ɖěvo e jɛ é. Un ɖi bó lin ɖɔ súnnu ɖěbǔ e ɖó
nǔmɛgbingbɔn nǔnywɛ́ ɖé xá Mawu, abǐ nyɔňu ɖé ɔ,́ é ɖó ná ɖó
zǐnxixo kpɛɖé dandan. Un ɖi nǔ ná géé. Énɛ́ ɔ́ sɔgbe. Amɔ̌ mi ka
tunwun nǔ ɔ́ a? Yě yí gbe nú zǐnxixokplɔń ɖó yɛhwesinlilɛ Yɛsinsɛn ɔ́
tɔn tɛnmɛ. Yě nɔ́ ɖú zǐngídi gěgé kpowun, bɔ nǔtí ká nɔ́ ɖ’é mɛ ǎ. Mi
zán gbɛ mǐmɛ́ tɔn mɔ̌ ɖokpó ɔ́ ɖi lě e mi nɔ zán gbɛ zǐngídi tɔn gbɔn é
ɖɔhun, énɛ ́ ɔ́ é ná sɔgbe nú mi. Zǐnxixo lɛɛ́ sɔgbe ɖo dandan mɛ; “nǔ
kpɛɖé jɛń wɛ agbaza mɛ gándídó ɔ́ nyɔ́ ná.” Amɔ̌ yɛ mɛblɛt́ɔ́ lɛɛ́ wá
byɔ́ mɛ lɛɛ́ sín gbɛ ̌ mǐmɛ́ tɔn lɛɛ́ mɛ, bɔ yě wá kplá yě yi jínjɔń “ɖó yě
sixú sú xó wú” jí abǐ “ɖó yě sixú ɖú we wú, ɖó yě sixú xo zǐn wú.”
87 Nya mɛxó énɛ́ ɔ́ ɖo fínɛ,́ ée nyí gǎn nú gbeyíɖɔ énɛ ́ ɔ́ lɛɛ́ bǐ,
mawuxójlátɔ́ lɛɛ́, é ɖeji ɖɔ hwɛ émítɔn wɛ jɔ sɔ mɔ,̌ bɔ é tun zo we
nú éɖée bó ɖú we lɛ ́ lɛ ̌ dó, bó dɔn hunnyahunnya e wa ɖaxó hú é ɖé
wá. É xwe Asilíinu lɛɛ́ sín ahwangɔnu ɖě ɔ́ gba sín to ɔ́ mɛ gbé. Amɔ̌
adingban ka wɛ! Mawuxó ɔ́ kó ɖɔ nǔ e gbɔn vo é. Amǐ. Mi mɔ a, mi
sixú ɖó zǐnxixo bɔ é sɔgbe, ényí nǔ alɔkpa e sɔgbe wɛ nɔ́ zɔń bɔ mi
nɔ́ xo zǐn ɔ́ nɛ,́ ényí zǐnxixo alɔkpa e sɔgbe ɔ́ wɛ nɔ zɔń zǐnxixo mitɔn
ɔ́ nɛ.́
88 Davídi ɖú we ɖo Aklúnɔ ɔ́ nukɔn, bɔ así tɔn ko e. Bɔ Mawu kpɔń
do sɛ ́ dó sín Sɛx́wé, bó ɖɔ, “Davídi, nya ɖé wɛ a nyǐ bó nɔ wa nǔ sɔgbe
xá ayi Ce Tunwuntunwun.” Amɔ̌ nǔɖéwǔɖódó tɔn lɛɛ́ sɔgbe. Gbɛ tɔn
sɔgbe, ɖo gǔdo ná.
89 Hǔn, ɖó mǐ sixú vɛ ́ kó ɖó zǐnxixo kpowun wú ɔ,́ é kó nyí ɖɔ mǐ mɔ
hwlɛngán ǎ. Ɖó mǐ nɔ́ yi agun mɛ wú ɔ,́ é kó nyí ɖɔ mǐ mɔ hwlɛngán ǎ.
Mi ma ɖi nǔ nú yɛ mɛblɛt́ɔ́ énɛ ́ ɔ́ lɛɛ́ ó. Yɛ dodó Mawu tɔn ɔ,́ Mawuxó
dodó ɔ,́ é wɛ nyí Nǔgbó Mawu tɔn; ée nyí Nǔkún Mawu tɔn ɖé, bɔ
é ná ná Mawu ɖo gbɛzínzán mitɔn mɛ; è nǎ jɔ mɛ sísíɖónúmawutɔ,́
mɛɖeɖóvo, mɛmímɛ.́
90 Ɖo mɛ gěgé tɛńtin fí e mǐ nɔ́ mɔ zǐnxixo lɛɛ́ ɖe, kpódó kpikpotɔ́
kpó ɔ,́ fínɛ ́ ɔ́ nɔ́ húzú jɛ mɛnúɖiɖɔ lɛɛ́ kpó xódídámɔɖɔdómɛwú lɛɛ́,
kpódó sísímaɖónúmawu sín nǔ tɛnmɛ tɛnmɛ lɛɛ́ bǐ kpó. Nɔví súnnu,
asídi hwemí tɔn wɛ énɛ́ ɔ́ nyí ɖo agun ɔ́ mɛ. Hlɔňhlɔń awǒvi tɔn nɛ.́
Yɛ e nɔ nɔ súnnu lɛɛ́ kpódó nyɔňu lɛɛ́ kpó mɛ bɔ yě nɔ́ kplé ɖó yěɖée

mɛ, bó nɔ́ tɛńkpɔń bó ná dó xwe nǔ ɖɔ, bó nɔ́ ɖɔ, “Élɔ́ ɔ́ sɔgbe ǎ, bɔ élɔ́
ɔ́ sɔgbe ǎ, bɔ énɛ́ ɔ́ sɔgbe ǎ.” Ényí mi yi ba do ná kpɔń ɔ,́ azɔn tɛńnɛ ɖo
wǒ jí ɔ́ mɛ e ɖo hunnyahunnya dɔn wá wɛ ɖésúnɔ ɔ́ nɛ,́ é wɛ ma ɖo
gbesisɔ mɛ ǎ. Amǐ. Mawu nɔ́ gbɛ ́ wǎn nú gbe ma nɔ kpɔ́ ɖo nɔví nɔví
lɛɛ́ mɛ. Mi ɖó sísí, mi mɛ,́ mi yí wǎn nú Mawu, mi nɔ kpɔ́ xá Ɛ. Bɔ
é nyí mi tunwun ɖɔ gbɛ mitɔn ɖo gbe ɖokpó ɔ́ dó xá Mawuxówéma
ɔ́ wɛ, kpódó mǐmɛ́ ayi mɛ tɔn kpó, mǐmɛ́ linlin tɔn, wǎn yí nú nɔví
mitɔn, bó nɔ́ ɖo tíntɛńkpɔń wɛ bó ná dó gbá Axɔśúɖuto Mawu tɔn lě
e mi kpé wú gbɔn é bǐ, bó nɔ́ ɖo nǔ énɛ́ ɔ́ lɛɛ́ bló wɛ, bó nɔ́ sɔ́ nǔ ganjí,
bó nɔ́ ɖo gbɛ ɖagbe zán wɛ, bó nɔ́ ɖo xó e sɔgbe é ɖɔ wɛ, lobo nɔ ɖo
tɛn e sɔgbe lɛɛ́ mɛ yi wɛ ɔ,́ énɛ ́ ɔ́ mi sixú ɖó zǐnxixo e jló mi lɛɛ́ é bǐ,
bɔ mɛ bǐ ná ɖi nǔ ná.
91 Jezu ɖɔ, “Jɛ wɛ mi nyí nú gbɛ ɔ.́ Ényí jɛ ma ka sɔ́ ɖó tɔń ǎ ɔ,́ é sɔ́
nyɔ́ nú nǔɖé, zɛ è nǎ sɔ́ kɔn nyi gbě bó ná gbídí kpó afɔ kpó wú ǎ.”
Ényí mi nyí jɛ yǎyá kpowun ɔ,́ é nyɔ́ ɖě ǎ. Amɔ̌ ényí mi ɖó tɔń ɖ’é mɛ
ɔ,́ mi ní vɛ ́ jɛ bɔ kɔ na xú gbɛ ɔ.́ Mi dó jɛ, kɔ na xú yě. Óo, mɛ ce lɛɛ́
mi!
92 Yɛ mɛblɛt́ɔ́ lɛɛ́ ɖo nukɔn yi wɛ, yɛ nyanya lɛɛ́ ɖo ninɔmɛ lɛɛ́
ɖyɔɖ́yɔ́ mɛ. Mi kpɔń, mǐ ɖo azǎn gǔdo tɔn ɔ́ gbe. Mǐ ɖo vivɔ hwenu.
Gbɛ ɔ́ ɖo gbesisɔ mɛ bó ná wá afɔɖiɖe tɔn tají ɔ́ kɔn kpowun, ɖi nǔtitɛ
vívɛ ́ ɖé ɖo fíɖé ée na wú ɖo azǎn élɔ́ lɛɛ́ ɖě gbe bó ná tlú kwín ɔ́ é
ɖɔhun. É wá kwíji. Atínkɛn ɖě ɖe bó ná sixú gbɔ azɔn n’i ǎ. Yě kó
gbɛ́ se—selɔḿu ɔ.́ Yě kó gbɛ́ amasin ɔ.́ Ɖi nǔ ɖé jɛ titɛ mɛ jí ɖo fínɛ ́
ɖɔhun ɔ,́ ényí mi ma sɔ́ penisilíni abǐ nǔɖé bó ná dó fyɔ́ ɛ ná ǎ ɔ,́ abǐ
nǔ mɔȟunkɔtɔn ɖé ɔ,́ é ná ɖo titɛ wɛ magbokɔ kpowun káká bó ná
wú sin.
93 Nǔ e gbɛ ɔ́ wa ɔ́ nɛ.́ É jɛ jí, é kó lín din ǎ, bó ɖo éɖée jó dó wɛ.
Yě ɖidó bó yi jɛ linlin ɖaxó ɖaxó lɛɛ́ jí, bɔ yɛ nǔagɔwiwa tɔn lɛɛ́ wá
lún byɔ́ mɛ bó jɛ élɔ́ ɔ,́ énɛ́ ɔ,́ abǐ énɛ́ ɔ́ ɖɔ nú mɛ lɛɛ́ jí. Mǐ wá má
ɖó agunnyíkɔ vovo afɛnɛ kanwe ko jɛ jí, ɖokpó ɖokpó kpódó linlin
e gbɔn vo é ɖé kpó. Yě nɔ́ ɖɔ, “Mǐ ɖi nǔ nú élɔ́ ɔ,́ xó fó! Nǔ e mǐ ɖi
nǔ ná ɔ́ bǐ nɛ.́” Yě sixú gbɔ bónú Yɛsinsɛn ɔ́ ní wá byɔ́ mɛ ǎ. Yě sixú
ɖó ali e ɖó acɛ nukɔntɔn ɔ́ é ǎ. Mawu ɖó mɛ lɛɛ́ sín gbɛ̌ ɖé bɔ yě sixú
sú xó ɖ’ayǐ, énɛ ́ ɔ́ gúdo ɔ́ é byɔ́ ɖɔ mɛ bǐ ní sú xó dandan. Yě ɖó mɛ
ɖé lɛɛ́ bɔ yě sixú kó ɖɔ xó dó gbe tɛnmɛ tɛnmɛ lɛɛ́ mɛ, énɛ ́ ɔ́ gúdo ɔ́
é byɔ́ ɖɔ mɛ bǐ ní ɖɔ xó dó gbe tɛnmɛ tɛnmɛ lɛɛ́ mɛ dandan. Yě sɔ́ bǐ
dó bló mɔ̌ ɖokpó ɔ́ ná, káká bɔ é húzú (étɛ?́) nǔ e blí bǐ sésé kpódó
yɛ mɛblɛt́ɔ́ lɛɛ́ kpó, bó nɔ́ ɖo mɛ lɛɛ́ blɛ ́ wɛ bónú yě ná bló zǐnxixo élɔ́
lɛɛ́ hwenu e Mawu ɖěbǔ má ɖ’é mɛ lɔ ǎ é. Énɛ́ ɔ́ gúdo ɔ́ yě nɔ́ tɔń bó
nɔ́ zán gbɛ alɔkpa ɖěbǔ e jló yě bɔ yě ná zán é, bɔ énɛ́ ɔ́ gúdo ɔ́ bó nɔ́
ylɔ́ ɛ ɖɔ “Klísusɛntɔ.́”

94 Bɔ gbɛ élɔ́ nɔ jínjɔń ayǐ bó nɔ́ kpɔń, bó nɔ́ ɖɔ, “É nyɔ,́ mi kpɔń
fínɛ!́ Un nyɔ́ sɔ yě.”
95 Ɖi lě e un ko ɖɔ zǎn ɖě ɔ́ mɛ dó aglǔza wú, dó hwɛhutɔ́ wú gbɔn é
ɖɔhun. Mi ma sixú dó hwɛ…Hwɛhutɔ́ wɛ hwɛhutɔ́ nyí. Mi ma tɛńkpɔń
bó ná dó vɔ́ ɛ blóɖó ó. Mi ma tɛńkpɔń bó ná dó ɖɔ élɔ́ ɔ,́ énɛ́ ɔ,́ abǐ ɖě ɔ́
n’i ó. Hwɛhutɔ́ wɛ é nyí, bó ná dó bɛ́ xá ɔ́ nɛ.́ Aglǔza wɛ, bó ná dó bɛ́
xá ɔ́ nɛ.́ É tunwun vogbingbɔn ɖě ǎ. Ényí é nɔ́ yi yɛwúnkɔnnyidǒwú
kpɔńtɛn, bɔ é nɔ́ yi ɖo Aklúnɔzángbe, bɔ é nɔ́ yi bɔľuxotɛn lɛɛ́, lobɔ é
nɔ́ wa nǔ élɔ́ lɛɛ́ bǐ ɔ,́ hwɛhutɔ́ wɛ, bó ná dó bɛ́ xá ɔ́ nɛ.́ Ninɔmɛ tɔn cí
aglǔza ɖɔhun. Aglǔza xóxó ɔ́ nɔ́ xwe awɔnnu tɔn dó zunkɔ́ kplékplé
ɖé mɛ bó nɔ́ ɖu jinukún e ɖ’é mɛ é bǐ síin, kpódó nǔ bǐ kpó; é nyɔ,́
énɛ ́ ɔ,́ aglǔza wɛ. Mi sixú dó hwɛ ɛ ǎ. Aglǔza wɛ. Lě e é ɖe gbɔn xá
hwɛhutɔ́ lɛɛ́ nɛ.́ Amɔ̌ nú mi nɔ yi bó nɔ́ ylɔ́ miɖée ɖɔ Klísusɛntɔ,́ bó
ká nɔ́ xwe awɔnnu mitɔn d’é mɛ ɖo kpɔ́ xá ɛ ɔ,́ énɛ ́ ɔ́ mi nyɔ́ hú gǎn ɛ
ǎ, é nyɔ́ wa ɔ,́ mi nylá hú. Mi tɔń sín tɛńtin tɔn. Mi ɖe alɔ sín gbɛ élɔ́
wú. Mi ɖe alɔ síin wú. Mi gbɔ nú Mawu sɔ.́ Mi ɖe alɔ síin wú.
96 Nɛ̌ è ka nɔ ɖe alɔ síin wú gbɔn? Mɛ gěgé tíin bó nɔ́ ɖo nǔ
kanbyɔ́ yěɖée lɛɛ́ wɛ égbé, bó nɔ́ ɖo ɖiɖɔ wɛ ɖɔ, “É nyɔ,́ Nɔví súnnu
Branham, nɛ̌ è ka nɔ ɖe alɔ síin wú gbɔn?” Un tunwun ɖɔ mi ko se
mawuwúnywɛńǔdóxó gěgé d’é wú, “mi ɖe alɔ síin wú.” Mɛ gěgé nɔ́
ɖo tagba jɛ wɛ kpowun, bó nɔ́ ɖo tíntɛńkpɔń wɛ bó ná dó ɖe alɔ síin
wú. Mɛ gěgé nɔ́ wá bó nɔ́ ɖɔ, “Azǎn kanɖé sín nu blá gbé wɛ un xwe
bónú un ná sixú wa nǔɖé.” Azǎn kanɖé sín nubláblá wɛ hudó mi ǎ.
Nǔ e hudó dó mi ɔ́ wɛ nyí ɖɔ mi ni ɖe alɔ sín gbɛ élɔ́ kpódó awǒví sín
nǔ élɔ́ lɛɛ́ bǐ kpó wú, bó sɔ́ Mawuxó ɖó ayi mitɔn mɛ. È ɖǒ ná kplɔń
lě e è nɔ bló gbɔn é mi. Mi nɔ bló gbɔn lǐnlɔń jɛ dě jɛ dě gbla mɛ ǎ,
mi ka nɔ bló gbɔn azǎn kanɖé sín nubláblá gbla mɛ ǎ. Mi nɔ bló gbɔn
ayi e è sɔ́ jó nú Mawu Nǔbǐwúkpétɔ́ ɔ́ é gbla mɛ.
97 Ɖi yɛy̌ɛv́í kpɛví ɖé ɖɔhun. Un ɖó kɛń yɛy̌ɛv́í ce kpɛví jí ɖo gǔdo
dɔň, nɔ tɔn ɖo tíntɛńkpɔń wɛ bó ná dó dó vɛši tɔn kpɛví ɔ́ n’i, zǎnzǎn
din. É jló ná sɔ́ awa tɔn xóxó kpɛví ɔ́ dó awu ɔ́ sín awa mɛ. É ɖo
kpíkpé wú wɛ bó ná sɔ́ awa tɔn d’é mɛ ǎ; é tunwun lě e è nɔ bló gbɔn
é ǎ. È byɔ̌ ɖɔ è ni xlɛ ́ ali awa tɔn kpɛví ɔ.́ É nɔ́ jló ná sɔ́ awa tɔn d’é
mɛ, amɔ̌ é ɖo akpó xó wɛ lɛ ́ dó kpowun. É ɖo awu ɔ́ sín awa kɔn yi
wɛ ɖěbǔ ǎ. É tunwun ɖɔ émí kún kó dó awu ɔ́ sín awa ɔ́ ó.
98 Bɔ mɔ̌ ɖokpó ɔ́ jɛń wɛ mi nɔ tunwun ɖɔ émí kún ɖo gbesisɔ mɛ
xá Mawu ó ɔ́ nɛ,́ hwenu e mi lɛ ́ kpo ɖo xódídá mɔ ɖɔ dó mɛ wú wɛ,
bó ɖo adingban ɖó wɛ, lobo ɖo nǔ bǐ wa wɛ é. Mi sixú nɔ gbesisɔ mɛ
xá Mawu ǎ, agun nabí e tɔn mi nyí ɔ́ kan mì ǎ, káká yi jɛ hwenu e
lǐndɔň mitɔn ná húzú dó é. Nɔví súnnu, énɛ ́ ɔ́ kó cá, amɔ̌ énɛ ́ ɔ́ ná hun
agbǎn bó ɖa nǔsúnnú ɖo lǐndɔň mitɔn mɛ. É sɔgbe!

99 É ɖo tíntɛńkpɔń wɛ bó ná sɔ́ awa d’é mɛ, é byɔ́ ɖɔ é ní ɖó mɛɖé
bó ná dó xlɛ ́ ali, lě e è nǎ sɔ́ awa d’é mɛ gbɔn é. Énɛ́ ɔ́ gúdo ɔ́ hwenu e
é sɔ́ awa tɔn dó vɛši tɔn kpɛví ɔ́ mɛ, é tunwun ɖɔ émí ɖo gbesisɔ mɛ.
100 Mɔ̌ ɖokpó ɔ́ wɛ é ɖe gbɔn nú Klísusɛntɔ́ ɖokpó ɖokpó e vɔ́ jɔ é.
Nú é byɔ́ Mawu mɛ nǔgbó ɔ,́ é nɔ́ kpɔń gbɛ tɔn kpan nukɔn Mawuxó
ɔ́ bɔ é nɔ́ mɔ nǔ jɛ wú ɖɔ émí slɛ ́ xwi xá akpaxwé Tɔn lɛɛ́ bǐ. É nɔ́ ɖó
suúluɖíɖó, xomɛnyínyɔ,́ xomɛfífá, sɔxwixwe, hlɔňhlɔń, nǔɖiɖi, wǎn
yíyí, awǎjijɛ, fífá. É nɔ́ xo to xu e ɖo xixo wɛ é ɖɔhun ǎ. É nɔ́ ɖo
adohu jí ɖó nǔ má sín nǔɖé wú ǎ. É nɔ́ ɖo lǐnlɔń jɛ dě kpó dɔň kpó
wɛ, ɖi gonusú e ɖo xu e jɔhɔn ɖo dǐndán wɛ é ɖé jí ǎ. É nɔ́ lí dǒ. Ayi
tɔn nɔ mɛ.́ Linlin tɔn lɛɛ́ nɔ mɛ.́ Linlin e é nɔ́ ɖó nú nǔ e bló gbé é
ja lɛɛ́ nɔ mɛ.́ Cyáncyán tɔn nɔ sɔgbe. Bɔ é nɔ́ tunwun ɖɔ émí slɛ ́ xwi
xá Mawuxó ɔ.́ Bɔ kútomɛ sixú sɛ do n’i ǎ. Mawuxó ɔ́ nɔ́ sɔ́ ɛ ɖó xwi
jí. É nɔ́ ɖó wǎn yíyí Mawu tɔn, mǐmɛ́ ɖo ayi tɔn mɛ, nú súnnu ɖokpó
ɖokpó kpódó nyɔňu ɖokpó ɖokpó kpó. É nɔ́ ɖó…É nɔ́ nyi alɔ nú gbɛ
mɛ fí sín nǔ lɛɛ́, yě kó kú n’i; é sɔ́ nɔ́ jló yě ǎ. Ani o, mi sixú zɔń bɔ
nyɔňuví e gɔ́ kpódó Yɛsinsɛn ɔ́ kpó ɖé ná dó awu sísímaɖónúmawu
tɔn élɔ́ lɛɛ́ bó tɔń jɛ dɔň nú nǔɖé ǎ. Éeǒ, nya ce.
101 Din ɔ,́ é byɔ́ ɖɔ è nǐ yi bó yi ɖɔ n’i ɖɔ hwɛ tɔn kún jɔ ó ǎ, ɖó é
ná ɖi nǔ nú we ǎ, ɖó nǔ e é tunwun ɔ́ bǐ jɛń kó nɛ.́ Awǎjijɛ tɔn ɔ́
nɛ.́ Nyɔňu e nɔ́ dó nǔ kpɛví kpɛví énɛ ́ ɔ́ lɛɛ́ ɔ;́ yě nɔ́ tɔń, ɖo gbadanu,
hwenu e súnnu lɛɛ́ nɔ lɛḱɔ wá xwé gbe dó é pɛṕɛṕɛ;́ yě nɔ́ wá kpa
gběhan ɖo jikpá ɔ́ mɛ, bó ná dó…Bɔ mi ná ɖɔ nú mì ɖɔ énɛ́ ɔ́ sɔgbe
wɛ a? Nyɔňu, un ɖó jlǒ ná ɖɔ ɖɔ a—a nylǎ ǎ. Un jló ná ɖɔ ɖɔ a kún ɖó
walɔ ɖagbe ó ǎ. Amɔ̌ a nɔ mɔ nǔ jɛ wú, nɔví nyɔňu, ɖɔ yɛ nyanya ɖé
wɛ ɖó alɔ mi jí ǎ. Aniwú mi na kó wa mɔ?̌ Taglomɛ mitɔn kpé ganjí
bó ná dó tunwun ɖɔ é kún nɔ́ ná fífá gɔ́ ná ó. É nɔ́ ná yǒzo gɔ́ ná wɛ.
Yɛ mamɛḿamɛ́ ɖé wɛ ɖo fínɛ.́
102 Mi nɔ ɖɔ, “Nyɛ a? Nyɛ ɔ,́ un yi agun mɛ!” Gbɛtɔ́ nǔsúɖaxó ɖé wɛ
Nabukodonɔzɔɔ́ nyí ɖ’ayǐ. Amɔ,̌ ɖó é wá húzú jɛ goyítɔ́ wú ɔ,́ Mawu
ná ɛ yɛ nyibú tɔn ɖé, bó gbɔ bɔ é ɖu ama xɔ xwe tɛńwe, bɔ fɛn tɔn
lɛɛ́ ɖi káká bó cí lě e nyɔňu élɔ́ lɛɛ́ ɖé lɛɛ́ nɔ bló gbɔn é ɖɔhun. Énɛ́ ɔ́
sɔgbe. Bɔ yɛ nyanya ɖé wá jǐ tɔn.
103 Súnnu e jí yɛ nyanya ɖé ɖe é bɔ é ɖe awu tɔn lɛɛ́ sín kɔ. Yě sixú
kó kpé wú dó awu n’i ǎ. Mi mɔ nǔ e ɖɔ wɛ un ɖe é a? Yɛ mɛblɛt́ɔ́ lɛɛ́
wɛ.
104 Agun mitɔn nɔ yí gbe ná. Xɛsi nɔ ɖi mawuxójlátɔ́ mitɔn ná dó ɖɔ
nǔɖé d’é wú, bɔ xɛsi nɔ ɖi i ɖɔ mi táá wá gɔn mǎɖówǒ mitɔn sú. Nǔ
e zɔń ɔ́ nɛ.́ Tagba ɔ́ nɛ.́ Mɛ ce lɛɛ́ mi, xomɛnyínyɔ!́ Nɛ̌ mi ná jlá xó
aklasú gawunga sín gbɛ̌ ɖé, ényí mi ma bló bɔ yě húzú jijɔ bó byɔ́
gbesisɔ mɛ xá Mawu, bó ná dó bɛ́ xá ǎ gbɔn? Yě ná nɔ slɛ ́ awɔnnu

yětɔn nǔ kúkú lɛɛ́ mɛ hwebǐnu. Nǔ e hudó mi ɔ́ wɛ nyí è nǎ húzú nǔ
kɔn, kpódó fínfɔń sí te alɔkpa xóxó ɔ́ tɔn e ná za to ɔ́ mɛ gosín xuta
ɖé yi jɛ xuta ɖě ɔ,́ bó ná sɔ́ súnnu lɛɛ́ kpódó nyɔňu lɛɛ́ kpó ɖó gbesisɔ
mɛ xá Mawu. Mi ɖe alɔ síin wú, gbɛmɛ fí sín nǔ lɛɛ́! Mi ɖe alɔ síin
wú, mawuxójlájlá yǎyá e è nɔ ɖe kan kpo ná é. Amǐ. Mi jlá Wɛnɖgbe
ɔ.́ Mawu wɛ ɖɔ mɔ.̌ “Ényí mi yí wǎn nú gbɛ ɔ,́ abǐ nǔ e nyí gbɛ ɔ́ tɔn
lɛɛ́ ɔ,́ wǎn yíyí Mawu tɔn ɔ́ tlɛ ɖo mi mɛ vɔv́ɔ́ ǎ.”
105 Mɛ lɛɛ́ sixú lɔń jɛ dě jɛ dě, bó sú xó zǎn ɔ́ bǐ mɛ, bó ɖɔ xó dó gbe
tɛnmɛ tɛnmɛ lɛɛ́ mɛ ɖi è ɖo ayi amamú kɔn dó nyibú nyú xúxú jí é
ɖɔhun; yě nɔ́ tɔń tlóló, ayihɔńgbe tɔn, kpódó xomɛsín e na xo hun xá
mɔ e è nɔ sɔ́ sɛń nǔ ná é kpó ɖɔhun, bó nɔ́ yi télélé yi ɖɔ nǔɖé ɖo
agun ɔ́ mɛ bɔ é ná hɛn agun ɔ́ bǐ kpéte gba. Ényí nǔtí ɖo gbɛ ɔ́ mɛ zɛ
yɛ mɛblɛt́ɔ́ lɛɛ́ wú ǎ, yɛ awǒvi tɔn lɛɛ́! É byɔ́ ɖɔ è nǐ lɛ ́ kɔ wá Xó ɔ́ kɔn,
fí e Mawu nyí wǔfɛf́ɛ,́ mǐmɛ́ ɖe é. Amǐ. Énɛ́ ɔ́ sɔgbe. Yɛ mɛblɛt́ɔ́ e nɔ
sí te dó Mawuxó ɔ́ jí lɛɛ́!
106 Súnnu ɖé ɖíe, é kó lín din ǎ, é kplá nyɔňu kpɛví ɖé…Katolíka
lɛɛ́ ɖó wěwe mɔ̌ ɖo fínɛ.́ Ɖo hwenu tɔn e é ko kpo lǎ ɔ,́ é nɔ́ tɔń
gbɔn nyɔňu ɔ́ sín alɔ lɛɛ́ mɛ kpódó nukɔn tɔn kpó. Ényí Yɛsinsɛn ɔ́ sín
mawuxójlátɔ́ ɖagbe ɖé…Un lin nǔ kpɔń. Nya énɛ́ ɔ́ ɖó go nǔ énɛ́ ɔ́
tɔn ɖokpó, ée nɔ tɔń sín alɔ tɔn lɛɛ́ mɛ, bɔ é nɔ ɖo énɛ́ ɔ́ kɔn dó ta nu
mɛ lɛɛ́ wɛ. Whew! Nǔbláwǔkúnúmɛ! Klísu kɛntɔ́ tɔn wɛ! Hun na bo
tɔń sín awɔntín tɔn mɛ abǐ sín ta tɔn mɛ, abǐ fíɖěbǔ e é nyí ɔ́ é kan
mì ǎ, nɔví súnnu, hun ɖě tíin bó ná sɔ́ tɛn Jezu Klísu Mawu Ví ɔ́ tɔn
ǎ. Hun ɖokpó géé e ɖe bɔ un tunwun nǔɖé d’é wú ɔ́ nɛ.́ Nyɔňu ɔ́ sixú
kó ɖó ami ɖo tíntɔń sín alɔ ɖokpó mɛ wɛ, bɔ vɛɛ̌n ɖo tíntɔń sín ɖě ɔ́
mɛ wɛ, amɔ,̌ ényí mi zán ɖo sinsɛn ninɔmɛ ɖěbǔ ɔ,́ awǒvi wɛ. Bó ná
dó kpɔń lě e mawuxójlátɔ́ lɛɛ́ ná j’ayǐ nú nǔ mɔȟunkɔtɔn gbɔn é!
107 Nǔ e sín hudó mǐ ɖó ɔ,́ é wɛ nyí ɖɔ è nǎ lɛ ́ kɔ wá Alixlɛḿɛ Wéma
ɔ́ kɔn, lɛ ́ kɔ wá Mawuxó ɔ́ kɔn! Mawuxó ɔ́ wɛ élɔ́ ɔ́ nyí, Mawuxówéma
xóxó ɖɛ lɛɛ́ bǐ nɔ. Mi nɔ ɖɔ, “É nyɔ,́ xɛsi nɔ ɖi mi ɖɔ un táá wá húzú
mɔ,̌ Nɔví súnnu Branham. Xɛsi nɔ ɖi mì ɖɔ un táá wá dɔn awǎjijɛ ce
ɖé bú.” Ani wɛ ka ɖo do jɛ wɛ? Mi tunwun nǔ e awǎjijɛ nyí é ǎ.
108 Un ko ɖɔ ɖɔ nyɛ kún nɔ ɖó hwɛ nú ahannumúnɔ ɖó é nɔ́ tɔń bó
nɔ́ yi nu ahan mú wútu ó. Nǔ tɔn wɛ nɔ́ blá wǔ bǐ. É nɔ́ tunwun ǎ.
É nɔ́ fɔń, zǎnzǎn, é nɔ́ ɖo akpɔ mɔ wɛ, wunɖá wunɖá ɖá mɛ. É nɔ́
tɔń bó nɔ́ yi jɛ bǐya go we abǐ atɔn, bó nɔ́ tɔń yi jɛ wisikíi, kpódó nǔ
mɔȟunkɔtɔn lɛɛ́ kpó.

Sigáanutɔ́ kpɛví ɔ́ nɔ́ jínjɔń ayǐ bó nɔ́ nu azɔ, lobo nɔ tún gbɔn
awɔntín mɛ ɖi ayǐhún e nɔ bɛ́ agban é ɖé ɖɔhun. Nǔ ɔ́ bǐ nɛ.́ Un nɔ dó
hwɛ ɛ ǎ; awǎjijɛ e é tunwun é bǐ nɛ.́ Nǔ e é tunwun é bǐ nɛ.́ Aglǔza
wɛ, gbɔn ninɔmɛ tɔn jí.

109 Winnyá ní hu mi mɛ e nɔ ɖe kúnnu ɖɔ émí nyí Klísusɛntɔ́ bó ká
nɔ́ gán jɛ nǔ mɔȟunkɔtɔn lɛɛ́ wú nú awǎjijɛ é lɛɛ́, hwenu e Wɛnɖagbe
Yɛnsinsɛn ɔ́ tɔn ɔ́ nyí zogbɛńhlɔńhlɔńxwé ɖaxó e nɔ ná awǎjijɛ é.
Wɛnɖagbe Yɛnsinsɛn ɔ́ tɔn ɔ́ nyí nǔ e nɔ mú mɛ e kpé é ɖé nú gbɛtɔ́ bǐ
e ɖo akpɔ mɔ wɛ é. Mi ná nu ahan Wɛnɖagbe Jezu Klísu tɔn tɔn ɖé,
bó ná gɔ́ kpódó Yɛsinsɛn ɔ́ kpó, ahan ɔ́ nɔ mú mi káká yi jɛ hwenu e
mi na gosín gbɛ élɔ́ mɛ dó é, amǐ, awǎjijɛ e è ma sixú ɖɔ ǎ é ɖé bó xɔ
susu. Akpakpasɔḿɛ tɛgbɛ tɔn ɖé nɔ́ ɖe. Nǔmúmɛ tɛgbɛ tɔn ɖé wɛ, bó
nɔ́ mú mɛ zǎn kéze! Amǐ. Mawuxó ɔ́ nɛ.́
110 Agun ɔ́ nɔ́ wá, bó nɔ́ wá yí gbe nú nǔ ɖěvo. É nɔ́ byɔ́ ɖɔ yě ní
bló agɔɖ̌uɖu kpɛví ɖé hwenu e yě bǐ ná tɔń bó ná yi xuta, bó ná ɖe
ayi ɖ’ayǐ é. Wěnyinyi hwenu ɖó kpɔ́ ɖé, nú kɔnɖókpɔ.́ Énɛ ́ ɔ́ sɔgbe.
È nǎ ɖú we, hwe ɖé lɛɛ́ nu, ɖo gbɛ̌ ɔ́ sín mɛ ɖokpó xwé gbe, hwe ɖé
lɛɛ́ nu ɖo agun ɔ́ sín xɔ ɖo do mɛ ɔ́ mɛ. Weɖúɖú, è nǎ yí gbe ná, è nǎ
tɛńkpɔń bó ná dó mɔ nǔ e ná bló bɔ é ná jɛ mɛ nú mɛ é. Ani wɛ ka
ɖo do jɛ wɛ? Aglǔza sín gbɛ̌ ɖaxó ɖé wɛ, cá. Aglǔza wɛ yě nyí, bó ná
dó bɛ́ xá ɔ́ nɛ.́ Ényí yě ná kó byɔ́ kancícá mɛ xá Klísu kpɔń wɛ ɔ,́ yě
ná kó ɖó awǎjijɛ sɔ mɔ,̌ nǔ énɛ́ ɔ́ lɛɛ́ ná kó kú hú zǎnvlɔɖ́ówe, nú yě.
Wɛnɖagbe ɔ,́ Yɛ ɔ́ na mú mɛ, awǎjijɛ e è ma sixú ɖɔ ǎ é bó xɔ susu.
111 Mi ma ɖó hwɛ nú hwɛhutɔ́ ɔ́ ó; mi kú nǔbláwǔ n’i. Mi gbɔ n’i bónú
é ní yi nukɔn bó nu azɔ tɔn, mi gbɔ n’i bónú é ní nu ahan syɛńsyɛń
tɔn, mi gbɔ n’i bónú é ní nyi wě tɔn. Nǔ e mɛ é nɔ́ mɔ xomɛhunhun
ɖe ɔ́ nɛ.́ Mi ma dó hwɛ ɛ ó. Nú é ja xwé gbe kpódó nǔ bǐ kpó ɔ,́ nǔ nɔ́
ci kɔ n’i lobɔ agbɔň nɔ́ kpé, é nɔ́ jló ná mɔ xomɛhunhun ɖé. Nǔ e mi
ɖó ná wa ɔ́ wɛ nyí ɖɔ mi ni zán gbɛ sísíɖónúmawu tɔn mɔȟunkɔtɔn
ɖé sɔ mɔ̌ bɔ mi sixú ɖe e xlɛ ́ ɛ ɖɔ Wɛnɖagbe ɔ́ ɖó hú mɔ̌ azɔn děgba
we afɔwó, nú éyɛ.́ [Tɛn vɔťɔ́ ɖo kan ɔ́ jí—Wěmaɖetɔńtɔ.́] Bɔ ényí é kú
ɖo ninɔmɛ énɛ́ ɔ́ mɛ ɔ,́ é ná yi zomɛ, kpódó ahan syɛńsyɛń tɔn kpó.
Nǔmúmɛ awǒvi tɔn ɔ́ nɛ.́ Ényí é kú, hwenu e é lɛ ́ kpo ɖo azɔkwɛ́ xóxó
tɔn gbɔń wɛ ɔ,́ Mawu wɛ nyí Hwɛɖɔtɔ́ yětɔn. Ényí é kú, hwenu e é lɛ ́
kpo ɖo tíntɔń yi fí wɛ, yi we ɖú gbé, bó lɛ ́ kpo ɖo sa ɖi kpé wɛ kpódó
awu walɔ nyanya tɔn tɔn lɛɛ́ kpó ɖo wǔ ɔ,́ Mawu wɛ nyí Hwɛɖɔtɔ́
yětɔn.
112 Amɔ̌ nǔ ɖokpó ká tíin, ényí mi kú ɖo Hlɔňhlɔń Yɛsinsɛn ɔ́ tɔn e
nɔ kɔn ami dó ta nú mɛ ɔ́ glɔ,́ ɖi lě e Etyɛńi bló gbɔn hwenu e é kpɔń
jǐ bó mɔ Mawu nukúnmɛ é, é ɖɔ, “Un mɔ Sɛx́wé ɖo hunhun, bó mɔ
Jezu ɖo te ɖo ɖisíxwé,” mi mlɛ ́ ali xwe Sɛx́wé nɛ,́ ɖi doxɛ e xwe do
tɔn mɛ é ɖɔhun. Amǐ.
113 Yɛ mɛblɛt́ɔ́ e nɔ sí te dó Mawuxó ɔ́ jí lɛɛ́ é! Mi jó gbe, mi ɖe alɔ sín
wú. “Nɛ̌ è ka nɔ bló gbɔn, Nɔví súnnu Branham?” Mi ni vɛ ́ kó ɖe alɔ
sín wú kpowun. Nǔ e mi ɖó bó ná wa é bǐ jɛń kó nɛ.́ Mi sɔ́ Mawuxó ɔ.́
Mi ma tɛńkpɔń bó ná kpa nǔɖé bló ó. Mi ma wá jɛ kpoli ɖo vɔšákpe

ɔ́ kɔn bó wá zín nǔ dó jǐ tɔn, bó sú xó tlílí, “Mawu, nǎ mì Yɛsinsɛn
ɔ!́ Aklúnɔ, nǎ mì Yɛsinsɛn ɔ́ ó!” É ná wá, hwenu e mi ɖo nǔ zín dó
vɔšákpe énɛ́ ɔ́ jí wɛ ǎ. Énɛ ́ ɔ́ nɔ́ dó wa ɖagbe ɖokpó ǎ. Éeǒ. Lě e É nɔ́
wá gbɔn ɔ́ nɛ ́ ǎ. É nyɔ́ wa ɔ,́ hwenu e è sɔ́ Ɛ ɖo Xó Tɔn jí wɛ!
114 Mi kpɔń Piyɛɛ́. Piyɛɛ́ ɖo tagba ɖé mɛ, é cí ɖɔ é ná kú ɖɔhun. Bɔ é
mɔ bɔ Aklúnɔ ɔ́ jǎwe, bó ɖo zɔnlin ɖi wɛ ɖo sin jí. Bɔ é ɖɔ, “Aklúnɔ,
ényí Hwi jɛń wɛ nǔgbó hǔn, bo ɖe gbe nú ma wá.”

Aklúnɔ ɖɔ, “Wǎ.”
115 Din ɔ́ Piyɛɛ́ ɖɔ, “Din ɔ́ nɔ te nú cɛj́ú ɖokpó, Aklúnɔ, gbɔ nú má
yi bló nubláblá azǎn kanɖé tɔn ɖé, bónú má kpɔń ɖɔ un ná sixú ɖi
zɔnlin gbɔn sin énɛ́ ɔ́ jí, abǐ un ná sixú ǎ. Aklúnɔ e, gbɔ nú má mɔ Yɛ
sɔxa e kpé ɖo jǐ ce, bónú un ná sixú ɖú we ɖo Yɛ ɔ́ mɛ bó ɖɔ xó dó
gbe tɛnmɛ tɛnmɛ lɛɛ́ mɛ, ɖo tɔjíhún élɔ́ mɛ, énɛ ́ ɔ́ gúdo ɔ́ un ná sixú
ɖe afɔ tɔń” wɛ a? Éeǒ, nya ce! É sɔ́ Mawu ɖo Xó Tɔn jí, bó jó gbe lobo
ɖe alɔ sín wú. Mawu sɔ́ ɛ gbɔn mɛ.
116 Ényí Mawu kó kpé Mɔyízi, bɔ É ɖɔ, “Mɔyízi, jɛ te yi Ejípu, bó
yi ɖɔ nú Falawɔɔ́n ɖɔ, ‘Jǒ togun ce dó bónú é ní yi’” wɛ ɔ́ lo? Ényí
Mɔyízi kó ɖɔ, “Gbɔ nú má to yi bló nubláblá azǎn kanɖé tɔn ɖé, hwɛ,̌
bónú má kpɔń ɖɔ un ná sixú ɖó nǔɖiɖi e kpé bó ná dó se tónu nú We
a jí, Mawu. Nǎ mì nǔɖé, nǔ ɖěbǔ, Aklúnɔ. Gbɔ nú má ɖɔ nǔɖé nú We,
gbɔ nú má to kpɔń ɖɔ un na byɔ́ Yɛ ɔ́ mɛ a jí, hwɛ”̌ wɛ ɔ́ lo? Mɔyízi
kan nǔɖěbǔ byɔ́ kpɔń gbeɖé ǎ, é sɔ́ Mawu ɖo Xó Tɔn jí kpowun, bó
jɛ ali. Lě e mi ɖó ná bló gbɔn ɔ́ nɛ,́ mi sɔ́ Mawu ɖo Xó Tɔn jí. Énɛ ́ ɔ́
mi nɔ tunwun ɖɔ mi ná sixú kpé wú bó bló. É nɔ te káká jɛ hwenu e
nǔ ɖěvo ná lɛ ́ jɛ dó é ǎ, é vɛ ́ kó zɔn yi nukɔn kpowun bó yi bló.
117 Étɛ ́ è nǎ ɖɔ dó Élíi wú, hwenu e é jɛ te sín Kaamɛĺi Só ɔ́ jí, bó kó
nɔ jǐ dɔň xɔ hwenu gěgé é? Bɔ é kpé nyɔňu asúkúsi wamamɔnɔ ɖé. É
nyí…É nyí toɖěvomɛnu, mɛ e ma nyí Jwifu ǎ é ɖé. Bɔ hwenu e é kpé
e ɖo fínɛ ́ ɔ,́ é ɖo nakí ɖé lɛɛ́ cyán wɛ, ɖo jikpá ɔ́ mɛ. Bɔ Mawu ɖɔ n’i
ɖɔ, “Yi dɔň ɖo asúkúsi énɛ ́ ɔ́ xwé gbe.” Mi kpɔń tɛn e mɛ é nyí bónú
mawuxójlátɔ́ ɔ́ ná yi é!
118 É ɖíe wá jɛ te yi dɔň ɖo asúkúsi ɔ́ sín xwé gbe e. Bɔ hwenu e
nyɔňu ɔ́ bló é ɔ,́ é kó ɖó nakí kwín we. É ɖɔ, “Ani wa wɛ a ka ɖe?”
119 É ɖɔ, “Un ɖo nakí ɖé lɛɛ́ cyán wɛ. Linfín e kpé bónú má ɖa
agbadétá we géé jɛń wɛ un ɖó. Nǔ e kpo nú mì bǐ ɔ́ nɛ.́ Xwe atɔn
ɖíe ɖokpóó ɔ́ mǐ sɔ́ mɔ jǐ ɖěbǔ ǎ.” Bɔ é ɖɔ, “Hǔn un ná yi ɖa agbadétá
élɔ́ lɛɛ́. Bɔ nyɛ kpó vǐ ce kpó ná ɖu, énɛ ́ ɔ́ gúdo ɔ́ mǐ ná kú.”
120 É ɖɔ, “To ɖa ɖokpó nú mì, hwɛ!̌” Alelúya! Óo, un tunwun ɖɔ un
hun taɖu kpɛɖé, amɔ̌ un ɖo Aklúnɔ ɔ́ sín akpáxwé, gbɔn ɖěbǔ. É ɖɔ,
“To ɖa ɖokpó nú mì, hwɛ.̌ Ɖó, NǓ E MAWU MAVƆMAVƆ ƉƆ Ɔ́ ƉÍE.”
Fí e mi ɖe ɔ́ nɛ.́

121 Étɛ ́ ka wɛ? “Axɔśúɖuto Mawu tɔn ní nɔ́ myá nukún nú mi jɛ
nukɔn, kpódó nǔjlɔj́lɔẃiwa Tɔn kpó.” É nyí Axɔśúɖuto Mawu tɔn
kpódó “zǐngídi kpɛɖé” kpó wɛ ǎ, é nyí Axɔśúɖuto Mawu tɔn kpódó
“zǐnxixo kpɛɖé” kpó wɛ ǎ, é nyí Axɔśúɖuto Mawu tɔn kpódó “élɔ́ ɔ́ abǐ
énɛ́ ɔ́ kpɛɖé” kpó wɛ ǎ. Amɔ,̌ “Mawu, kpódó nǔjlɔj́lɔẃiwa Tɔn kpó,
énɛ ́ ɔ́ è nǎ ná nǔ énɛ́ lɛɛ́ bǐ mi.” Mi sɔ́ ɖó jɛ nukɔn!
122 Din ɔ,́ asúkúsi énɛ ́ ɔ́ se énɛ ́ ɔ.́ “Nǔ e se wɛ è ɖe ɔ́ mɛ wɛ nǔɖiɖi
nɔ tɔń sín, bɔ nǔ e se wɛ è ɖe ɔ́ ka nyí Xó ɔ.́” É ɖɔ, “Aklúnɔxó ɔ́ nɛ,́
ɖó Mawu gbɛtɔ́ mímɛ́ ɔ́ nɛ.́ Gbeyíɖɔ Mawu tɔn ɔ́ nɛ,́ bɔ un tunwun ɖɔ
Nǔgbó ɔ́ wɛ. Bɔ Mawuxó ɔ́ nɛ.́”
123 Din ɔ,́ é kán wezun yi kanbyɔ́ xwékpanu lɛɛ́ ɖɔ nɛ ̌ émí na bló
gbɔn ǎ. É má jló ná yi má éyɛ́ sín…bó ná ɖɔ nú xwékpánu lɛɛ́, bó ɖɔ
lě ǎ, “Din ɔ,́ ani wɛ a ka lin? Mawuxójlátɔ́ ɔ́ ɖo xwé ce gbe, bó ɖo lě
ɖɔ wɛ. Susie, ani lin dó élɔ́ ɔ́ wú wɛ a ɖe?”
124 É byɔ́ xwé gbe, bó jɛ nǔ húzú kɔn jí. É ɖe alɔ sín wú. É ɖe alɔ sín
nǔ e é ɖó é wú, bó ná dó mɔ sukpɔ́ tɔn. Nǔ e hudó gbɛ ɔ́ égbé ɔ́ nɛ,́ é
wɛ nyí alɔ ɖe sín nǔ e mi ɖó é wú alɔkpa xóxó ɔ́ tɔn. Alelúya! É húzú
éɖée kɔn, bónú è nǎ sixú gɔ́ ɛ. É húzú ami e é ɖó é bǐ kɔn, ami e é ɖó
é bǐ kpódó linfín e é ɖó é bǐ kpó, nú mawuxójlátɔ́ ɔ,́ nú Axɔśúɖuto
Mawu tɔn ɔ.́ Bɔ hwenu e é húzú i bǐ kɔn ɖo fínɛ ́ ɔ,́ Mawu jɛ te wá, bó
gɔ́ linfínká ɔ,́ bó gɔ́ amigo ɔ.́ É lɛ ́ húzú i kɔn, dó mawuxójlátɔ́ ɔ́ sín
agbǎn mɛ. Bɔ É wá, bó wá gɔ́ ɛ ɖokpó gɔ́ ná. É nɔ́ kɔn d’é mɛ. Hwe
ɖěbǔ nu e éyɛ ́ nyɔňu ɔ́ húzú i ɔ,́ É nɔ́ gɔ́ ɛ.
125 Má ɖɔ, égbé, ényí gbɛtɔ́ ná sixú húzú nǔ hannyahannya ma ɖo
ta bǐ kɔn, kpódó Klísusinsɛn vívlɛ ́ kpó, bó gbɔ nú Yɛsinsɛn ɔ́ ní sɔ́ tɛn
Tɔn wɛ ɔ,́ fínfɔń sí te ɖé ná bɛ́ ɖo ali Tántɔngɔ́ ɔ́ kpódó Ali Penn kpó
sín kplétɛn bó ná za to ɔ́ bǐ kpéte mɛ. Mi gbɔ nǔ ma ɖó ta lɛɛ́ bló. Mi
lɛ ́ kɔ wá Mawuxó ɔ́ kɔn. Mi húzú miɖée kɔn, bónú è nǎ sixú gɔ́ mi.
Mi ɖe alɔ sín wú, bɔ Mawu ná gbɔ bó sɔ.́ Mi húzú miɖée kɔn, Mawu
ná kɔn d’é mɛ. Nǔ yǎyá lɛɛ́ bǐ, ée nyí, “Mi ɖó ná wá lě, bɔ mi ɖó ná
wa mɔ̌; bɔ é byɔ́ ɖɔ mi ní wa lě bó byɔ́ ɖɔ mi ní wa mɔ”̌ tɔn é. Mi wɔn
ya ná! Mi húzú énɛ́ ɔ́ kɔn sín lǐndɔň mitɔn mɛ!
126 Mi ɖɔ, “Mawu, gbɔ nú mì, bɛ ́ sín nǔ élɔ́ bǐ sésé…égbé, má nyí
Towe bǐ sésé. Aklúnɔ, un wá kpódó ayi e hwɛ vɛ́ ná tlílí é ɖé kpó. Un
wá kpódó yɛ e wǔ kú ɖo ayi mɛ é kpó. Un yí wǎn nú We. A tunwun
ɖɔ un yí wǎn nú We. Bɔ un jló ná wɔn ya nú xlonɔxó e nyí nubíblá
azǎn kanɖé tɔn bó ná dó kpɔń ɖɔ un ná sixú sɛkpɔ́ Mawu a jí lɛɛ́ tɔn,
kpódó élɔ́ ɔ,́ énɛ́ ɔ,́ ɖě ɔ́ kpó, tamɛmasɔgbenú élɔ́ ɔ́ bǐ.”
127 Mi ɖó te! Nǔɖěbǔ tíin ɖo Xó ɔ́ mɛ bó nɔ́ ɖɔ nú mi ɖɔ mi ní bló
nǔbíblá azǎn kanɖé tɔn ɖé ǎ. Nǔ ɖokpó ɖe ǎ. Nǔɖěbǔ tíin ɖo gbɛ ɔ́
mɛ bó nɔ́ ɖɔ nú mi ɖɔ mi ní blá nu, nú Mawu má ɖɔ nú mi ǎ. Ényí mi

blá nu hǔn, xovɛ ́ ná sin mi, bɔ mi ná wa nǔ élɔ́ lɛɛ́ bǐ ǎ. Hwenu e a ɖo
nu blá wɛ ɔ,́ nɔví súnnu, a nǎ nɔ́ j’awǎ bó ná nɔ́ hun xomɛ hwebǐnu.
É ɖɔ, “Mi ma ɖe xlɛ ́ gbɛtɔ́ lɛɛ́ ɖi yɛmɛnúwatɔ́ lɛɛ́ ɖɔhun ó, yě nɔ dɔn
nukún mɛ nyɔ, bó nɔ́ ɖo aluwɛ mɛ. ‘Un ɖo azǎn kanɖé sín nu blá wɛ.
Aɖǔ dídó ce lɛɛ́ sɔ́ ná kpé mì ǎ. Un ko ɖe kpo nú kilóo wɛňɛ mɔ,̌ bɔ
yě ɖɔ nú mì ɖɔ un na nyɔ́ kpɔń hú hwenu e élɔ́ na fó gúdo é.’” Óo,
tamɛmasɔgbenú! Awǒvi sín yɛ mɛblɛt́ɔ́ lɛɛ́ wɛ.
128 È nǎ sɛ wá vɔšákpe ɔ́ kɔn, bó ɖɔ “susu, susu, susu” káká bɔ mi sɔ́
nɔ́ kpé wú bó nɔ́ ɖɔ nǔ ɖěvo tí vɔv́ɔ́ ǎ, bó nɔ́ ɖɔ, “Mi ɖó ná ɖɔ xó dó gbe
tɛnmɛ tɛnmɛ lɛɛ́ mɛ cóbɔ mi ná mɔ Yɛsinsɛn ɔ́ yí.” Tamɛmasɔgbenú!
Mi húzú i kɔn!
129 Mi ɖe énɛ́ ɔ́ tɔń sín tito mitɔn mɛ bó wá Mawuxó ɔ́ jí! É ɖɔ, “Mi
lɛ ́ kɔ sín hwɛ mitɔn lɛɛ́ gúdo, ɖokpó ɖokpó mitɔn, bó lɛ yɛhwesin ɖo
Nyǐkɔ Jezu Klísu tɔn mɛ bónú è nǎ sɔ́ hwɛ mitɔn lɛɛ́ kɛ mi, bɔ mi ná
mɔ nǔníná Yɛsinsɛn ɔ́ tɔn yí.” Mawu má hɛn Xó Tɔn ɖó te ǎ hǔn, É
nyí Mawu ǎ nɛ.́ Amǐ. Mi húzú miɖée kɔn. Mi nyí gǐgɔ.́ Amǐ. Whew!
Un nɔ yí wǎn nú énɛ́ ɔ.́ Xó Tɔn ɔ́ nɛ.́ Mawu wɛ ɖɔ mɔ.̌ Énɛ ́ ɔ́ sɔgbe. Bɔ
nú Mawu ká ɖɔ ɔ,́ Mawu ná kpé nukún dó wǔ tɔn. É sɔgbe. Nǔsisɔ e
mi nɔ bló lɛɛ́ é bǐ ɔ,́ agun mɛ yiyi e mi sixú bló é bǐ ɔ…́
130 É cí ɖi fí ɖo azɔx̌wé flugɔɔ́n tɔn fí e è nɔ gbá agban flugɔɔ́n gěgé,
abǐ, gbɛtɔ́ flugɔɔ́n gěgé ɖe é ɖɔhun. Un nɔ wa azɔ̌ ɖo fínɛ ́ ɖ’ayǐ. Bɔ yě
nɔ sɔ́ bó nɔ́ gbá flugɔɔ́n ɖaxó ɖaxó énɛ́ ɔ́ lɛɛ́ kpódó nǔ lɛɛ́ bǐ kpó, bó
nɔ́ sɔ́ atín syɛńsyɛń ɖó, yě nɔ́ sɔ́ kajútín dó bló ná lɛ ́ lɛ ̌ dó, bɔ nǔ bǐ nɔ́
nyɔ́ kpɔń sɔ mɔ,̌ bɔ yě nɔ́ sɔ́ ɖó ayǐhún gan ɔ́ jí fínɛ,́ bɔ é nɔ́ cí ɖi nǔ
e kú kpɔt́ɔḱpɔt́ɔ́ ɖɔhun. Ayǐhúnmɔ ɔ́ nɔ́ ɖo fínɛ,́ azizɔ ɖě nɔ́ ɖ’é mɛ ǎ.
É nɔ́ nɔ fínɛ ́ kpowun.
131 Nǔ e hudó e égbé ɔ́ wɛ nyí myɔ́ ɖo sinhunmyɔkpó ɔ́ mɛ. Nǔ e
hudó e égbé ɔ́ wɛ nyí azizɔ. Nǔ e hudó e égbé, agun ɔ,́ bó ná dó hun
agbǎn é; nǔ hun agbǎn e hun myɔ́ hú nǔ lɛɛ́ bǐ e tíin bó ná dó ɖe
hwɛhuhu tɔń sín gbɛzínzán mitɔn mɛ kpódó agbǎnhunhun kpó ɔ,́ é
wɛ nyí wǎn yíyí. Bɔ nú mi ma sixú yí wǎn nú nɔzo mitɔn ǎ ɔ,́ nɛ ̌ mi ná
yí wǎn nú Mawu Ée mi ma mɔ ǎ gbɔn? Wǎn yíyí nɔ́ cyɔń nǔ dó hwɛ
wɔb̌úwɔb́ú. Mi yí wǎn nú Mawu, énɛ ́ ɔ́ mi ná yí wǎn nú nɔzo mitɔn,
énɛ ́ ɔ́ mi ná yí wǎn nú agun ɔ,́ mi ná yí wǎn nú Nǔ e nyí hwɛjijɔ ɔ́ é,
mi ná yí wǎn nú nǔ e nyí sísíɖónúmawu sín nǔ lɛɛ́ bǐ, bɔ mi ná nɔ zɔ
nú gbɛ mɛ fí sín nǔ lɛɛ́.
132 Yɛ mɛblɛt́ɔ́ e nɔ ɖo yiyi wɛ lobo nɔ ɖo élɔ́ ɔ,́ énɛ́ ɔ,́ abǐ ɖě ɔ́ ɖɔ
nú mɛ lɛɛ́ wɛ lɛɛ́ é, “Yě ɖó ná wa élɔ́ ɔ.́ É byɔ́ ɖɔ yě ní wa énɛ́ ɔ.́” Ɖó
agunnyíkɔ lɛɛ́ sí te, bɔ yě mɔ nǔɖexlɛḿɛ kpɛví ɖé yí wɛ zɔń bɔ yě nɔ́
ɖɔ, “É nyɔ,́ din ɔ,́ un ɖi ɖɔ súnnu ɖé…Un ɖi nǔ ɖɔ nǔ ɖé ɖi xósúsú
tíin ɖo Mawuxówéma ɔ́ mɛ.” Énɛ́ ɔ́ sɔgbe. Nǔgbó ɔ́ nɛ.́ Yě sɔ́ énɛ ́ ɔ́ dó

bló agunnyíkɔ ɖé ná, “Nú mi sú xó ɔ,́ mi ko mɔ Ɛ yí.” Amɔ̌ mi ka ko
mɔ yí ǎ.
133 Ɖěe bɔ d’é wú ɔ́ nɔ́ sí te, bó nɔ ɖɔ, “Xó ɖɔ dó gbe tɛnmɛ tɛnmɛ lɛɛ́
mɛ.” Énɛ́ ɔ́ sɔgbe. Énɛ́ ɔ́ ɖo Mawuxówéma ɔ́ mɛ. “É nyɔ,́ nú mi ɖɔ xó
dó gbe tɛnmɛ tɛnmɛ lɛɛ́ mɛ ɔ,́ mi ko mɔ Ɛ yí.” Amɔ̌ gěgé yětɔn ɖɔ xó
dó gbe tɛnmɛ tɛnmɛ lɛɛ́ mɛ bɔ yě ká mɔ Ɛ yí ǎ. Mi mɔ a? Éyɛ́ wɛ nyí
énɛ ́ ɔ́ ǎ. Éeǒ, nya ce.

Gěgé yětɔn ɖɔ, “É nyɔ,́ mǐ ɖó ná dó wɛn ɖi gbeyíɖɔ ɖɔhun.”
134 Mi kpɔń gbeyíɖɔ élɔ́ lɛɛ́ ɖo fí kpódó zo ɖo ta yětɔn lɛɛ́ kpó, bó ɖo
lǐnlɔń jɛ dě jɛ dě wɛ lobo ɖo wɛn dó wɛ. Micée ɖɔ, “Mi mɛ bǐ, ɖokpó
ɖokpó mitɔn, wɛ ɖo adingban ɖó wɛ.” Amǐ. É sɔgbe. Mawu nɔ́ wá
gbɔn mɔ̌ ǎ. Mawu nɔ́ wá ayi jlɔj́lɔ́ e wǔ kú, bɔ hwɛ vɛ́ ná é. “Mɛ e
ɖidó, nǔkún dó gbé kpó avǐ kpó ɔ,́ é ná víví n’i nú é lɛ ́ kɔ ja xwé ɔ,́ bó
hɛn nǔkúnkɔ ɖagbe ɖagbe lɛɛ́.” Amǐ. Mɔ nǔ jɛ énɛ ́ ɔ́ mɛ ganjí, xɔńtɔn.
135 Yɛnyanyalɛɛ́wúnywɛńǔdóxó mɔǩpán, yɛ nyanya e ɖo azɔ̌ wa wɛ
ɖo lǐndɔň gbɛtɔ́ tɔn mɛ lɛɛ́! Mi ɖó nukún fí e é nɔ́ sɛń ɖe é jí. Mi ɖó
nukún gbɛ alɔkpa e zán wɛ mɛ ɖé ɖe é jí. Mi kpɔń lě e yě ɖo nǔ wa
wɛ gbɔn é, mi ɖó nukún lě e yě nɔ́ wa nǔ gbɔn é jí, mi kpɔń nǔ e
nǔɖéwúɖódó yětɔn nyí é. É gló mɔ̌ ɖokpó ɔ́ ɖi…Bɔ nú un ɖɔ nú mi
ɖɔ, “Ɖěwagbɔn ɖokpó géé…Mɔťo lɛɛ́ ɖo fí, bɔ è slɛ ́ yě ɖó fí. Sɛx́wé
ɖo Charlestown. Mi sixú zɔn afɔ yi ǎ. Ɖěwagbɔn ɖokpó géé ɖěe mi
ɖó bó ná sixú yi ɔ,́ wɛ nyí mɔťo dídó. Bɔ gbɛtɔ́ ɖokpó ɖokpó e d’asá
xwi ɔ́ ɖó ná hɛn sánsinmi lǐtlu ko mɔ̌ wá.” Mɔťo tɔn ɖíe, amɔ̌ ényí é
má ka ɖó sánsinmi ǎ ɔ́ é sixú dó zo ná ǎ. É nyɔ,́ énɛ ́ ɔ́ sɔgbe pɛṕɛṕɛ,́
lě e é ɖe gbɔn ɖo Sɛx́wé bó sɔgbe bɔ nǔ bǐ vɔ ɖ’é wú ɔ́ nɛ.́ Ényí mi
kú Mawu mɛ vo ɔ,́ é kpɛn lě e mi ko zán gbɛ gbɔn é kpódó mɔťo nabí
e mi ko gbá é kpó, ényí wǎn yíyí Mawu tɔn má ka ɖo fínɛ ́ bó ná dó
dɔn mi byɔ́ Axɔśúɖuto Mawu tɔn mɛ ǎ ɔ,́ mi bú.
136 Agɔ ɖé kpódó jlɔǰlɔ́ ɖé kpó ɖe. É kpɛn azɔn nabí e kuláan élɔ́ ɖo
dǐndín gbɔn ali jlɔj́lɔ́ ɔ́ jí ɖo fí gbɔn ɔ,́ ényí é má ɖó kan e nɔ yi kɔ́
mɛ ǎ ɔ,́ zogbɛń ɔ́ ná tá kpɔń gbeɖé ǎ. Énɛ́ ɔ́ sɔgbe. É byɔ́ ɖɔ mi ni dó
ɖɔ do, bó ɖó dodó ɖo wǎn yíyí Mawu tɔn mɛ. Óo, nɔví súnnu! Mi
dɔn jlɔǰlɔ́ énɛ ́ ɔ́ kpódó agɔ ɔ́ kpó ɖó kpɔ,́ mi na ɖó Wěziza ɖé, Wěziza
Wɛnɖagbe alɔkpa xóxó ɖagbe ɔ́ tɔn. Mi gbɔ nú É ní gba kpé gosín
agě ɖě jí wa yi agě ɖě ɔ́ jí. Mi sixú ɖó e Éyɛ́ mɛ vo ǎ. É kpɛn sísɔśísɔ́
kpódó jǐ lɔń yi kpó sɔxa nabí mi sixú bló kpódó jlɔǰlɔ́ ɔ́ kpó ɔ,́ mi ɖó
ná ɖó kan e nɔ yi do mɛ ɔ́ bó ná dó bló bɔ Wěziza ɔ́ ná kɔń. Amǐ.
137 Mi ka ko ɖó kɛń jí kpɔń a? Mi sɔ́ kan e nɔ yi do mɛ ɔ́ ɖó fí ɖo élɔ́
ɔ́ jí, bɔ bǐ ná jɛ te wá gbɔn do fí wá byɔ́ tenɔtɛn e nɔ má hlɔňhlɔń ɔ́
mɛ, jɛ te wá byɔ́ kɔ́ mɛ. Bɔ hwe ɖěbǔ nu e gbɛtɔ́ ɖé dó ɖɔ do bó ɖó
dodó ɖo Mawuxó ɔ́ mɛ ɔ,́ é nɔ́ dó ɖɔ do n’i lobo nɔ ɖó dodó n’i ɖo

Takágo ɔ́ mɛ, dɔň, fí e è hɛn gandótɔnu ɔ,́ agbanhɛntín e wú è nɔ tɔ́
dó é Mawu tɔn ɔ́ wá é, bó ná dó bló bɔ Wěziza Wɛnɖagbe ɔ́ tɔn ná
kɔń. Amǐ.
138 Mi tunwun nǔ e ɖo tagba nyí wɛ é a? Mɛ e ɖo cyɔǵlɔńtɛn ɖaxó
ɖaxó fífá nukúnta tɔn élɔ́ lɛɛ́ mɛ ɖo fí, bó ɖo Wɛnɖagbe ɔ́ jlá wɛ bó
ɖɔ lɛɛ́ é. Mawuxójlátɔ́ kpɛví ɖé wá gɔň ce sɔ, é nyí agunnyíkɔ ɖaxó
ɖaxó e tíin ɖo to ɔ́ mɛ égbé lɛɛ́ é ɖokpó tɔn, Katolíka lɛɛ́ mɛ vo. É
ɖɔ, “Nɔví súnnu Branham, é ci mì bɔ agbɔň tɔn kpé mì.” É ɖɔ, “Yě ja
bǐbló gbé bónú mǐ mɛ mawuxójlátɔ́ lɛɛ́ bǐ ná dó awu gaga bó ná lílɛ ́
akɔĺa mǐtɔn lɛɛ́ dó gǔdo, bɔ—bɔ mǐ ná jlá nǔ ɖé lɛɛ́. Bɔ yě ná nɔ́ ɖɔ
nǔ e mǐ ná jlá é nú mǐ, sun atɔn atɔn mɛ.” É ɖɔ, “Un sɔ́ sixú dɛ ɖ’é nu
ɖě ǎ.” É ɖɔ, “Ani wɛ un ka ɖó ná wa? Un ɖó ná jɛ Wɛnɖagbe ɔ́ jlá jí
wɛ a?”
139 Un ɖɔ, “Nɔví súnnu, ényí a kpo ɖo kpɔ́ xá agunnyíkɔ énɛ́ ɔ́ jɛń wɛ
ɔ,́ ɖǒ sísí n’i. Ɖɔ nǔ e yě ɖó bó ná ɖɔ é kpowun. Amɔ̌ zɔn yí yɛhwenɔxɔ
sá abǐ agunjíkpɔńtɔ́ ɖaxó tokpɔn ɔ́ tɔn mitɔn gɔń, bó ɖɔ, ‘Mɛɖaxó, un
ko vɔ́ jɔ ɖo Yɛ Mawu tɔn mɛ. Mawuxó ɔ́ ɖíe. Ényí mi ná lɔn bónú má
jlá Énɛ́ ɔ,́ un ná nɔ agun mitɔn mɛ. Nú mi ma ka lɔn ǎ ɔ,́ un ná yi. Mi
sɔ́ azɔ̌ ce d’así nú mɛ ɖěvo.’” Lě e è nɔ bló gbɔn ɔ́ nɛ.́ Mi ma lɛ ́ dó kpá
ó. Mi ma ɖó linlin nyanya ó. Mi tɔń bó ɖɔ nǔ e é nyí é. É sɔgbe.
140 É ɖɔ, “Nɔví súnnu Branham, a lin ɖɔ un na ɖó gbɛǩplékplé ɖé wɛ
a?”
141 Un ɖɔ, “Fí e Nǔkúkú ɖe ɔ,́ fínɛ ́ wɛ Hɔň lɛɛ́ nɔ kplé ɖe.” Énɛ́ ɔ́
sɔgbe, yě ná xwedó.
142 Ɖi súnnu ɔ́ ɖɔhun, ɖokpó kpɔń, é nɔ́ flé koklóví lɛɛ́. Din ɔ,́
ayihúnxó wɛ ǎ. Un ɖo mɔ̌ ɖɔ wɛ bó ná dó da ayihún ná ǎ. Un ɖo
mɔ̌ ɖɔ wɛ bó ná dó wá gǒ ɖé kɔn wɛ. É ja koklónɔ tɔn lɛɛ́ sɔ́ fɛ azin ná
gbé, bɔ é ká ɖó azin sukpɔ́ e kpé é ǎ. É sɔ́ kpákpá zin ɖó koklónɔ ɖé
glɔ.́ Bɔ hwenu e yě bǐ flé ɔ,́ kpákpá ɔ́ wá zun nǔkpínkpɔń e hwɛń hú
nǔ lɛɛ́ bǐ e kokló lɛɛ́ mɔ kpɔń é. Hǔn koklónɔ ɔ́ nɔ lɛ ́ kɛ ́ ylɔ́ kokló lɛɛ́
bɔ koklóví kpɛví kpɛví lɛɛ́ nɔ́ wá, amɔ̌ kpákpá ɔ́ nɔ tunwun gbe énɛ́ ɔ́
ǎ. Amɔ,̌ gbe ɖokpó ɔ,́ koklónɔ xóxó ɔ́ kplá yě tɔń jɛ koklókpó ɔ́ gúdo.
Tɔhwín ɖé ɖo koklókpó ɔ́ gúdo dɔň. Hwenu e kpákpá kpɛví énɛ ́ ɔ́ se
wǎn sin énɛ́ ɔ́ tɔn ɔ,́ é hwlɛń dó sin ɔ́ kɔn kpódó wezun kpó lě e é sixú
kpé wú gbɔn é. Koklónɔ xóxó ɔ́ ɖɔ, “kɔɔ, kɔɔ, kɔɔ.” Bɔ kpákpá kpɛví ɔ́
ɖɔ, “kwǎn, kwǎn, kwǎn.” É tun ta xwe sin ɔ́ kɔn. Aniwú? Kpákpá wɛ,
gbɔn ninɔmɛ tɔn jí. Hwenu e é se wǎn sin tɔn ɔ,́ nɔví súnnu, é sixú
kpé wú bó nɔ zɔ ná ǎ, ɖó kpákpá ɖé wɛ.
143 Bɔ un ɖɔ égbé ɖɔ, togun ɖěbǔ e ɖo jlǒjló wɛ bó ná mɔ Mawu ɖo
nǔgbó mɛ ɔ,́ yě ná lɔn bónú agun ɖěbǔ ná ɖɔ nǔ e sín gbɛ yě má sixú
nɔ ǎ é, énɛ́ ɔ́ abǐ ɖě ɔ́ nú yě ǎ. Ényí mi ɖó ninɔmɛ Mawu tɔn ɖo mi

mɛ hǔn, mi ná yi mǐmɛ́ kɔn. Mi ná yi nǔ e sɔgbe ɔ́ kɔn. Mi ná nɔ te
nú nǔ e sɔgbe ɔ.́ Mi ná wa nǔ e sɔgbe ɔ.́ Mi ná lin nǔ dó nǔ e sɔgbe ɔ́
wú. Mi ná zán gbɛ nǔ e sɔgbe ɔ́ tɔn. Ényí mi nyí kpákpá hǔn, mi ná
yí wǎ nú sin. Ényí mi nyí Klísusɛntɔ́ hǔn, mi ná yí wǎn nú Klísu. Ényí
mi nyí yɛ nyanya hǔn, mi ná yí wǎn nú yɛ nyanya sín nǔ lɛɛ́. Ényí mi
nyí aklasú gawunga hǔn, mi ná ɖu nǔ kúkú lɛɛ́. Ényí mi nyí aglǔza
ɔ,́ mi ná nɔ́ ɖu kanlinmí. Fítɛ ́ mi ɖe égbé? É sɔgbe. Mi nɔ ɖo ɖiɖɔ wɛ
ɖɔ émí lɛɛ́ ɖo aga fí, bó ɖo Aklúnɔ ɔ́ sín nǔ lɛɛ́ ɖu wɛ, énɛ ́ ɔ́ gúdo ɔ́
bó nɔ́ jɛ te yi bó nɔ́ sɔ́ awɔnnu dó kun nǔ ɖu kpódó awǒvi kpó. Nǔɖé
tíin bó jɛ do ɖo wǔ tɔn. Mi gbɔ tó ɖó yɛ énɛ́ ɔ́ lɛɛ́; yɛ nyanya lɛɛ́ wɛ.
É kpɛn ényí é ná bó byɔ́ ɖɔ mi ní nɔ te mi ɖóɖó. Súnnu kpódó nyɔňu
kpó e kpé wú bó yi nǔɖé kɔn kpɔń gbeɖé lɛɛ́ ɔ,́ yě nyí súnnu kpódó
nyɔňu kpó e mlɛ ́ te yě ɖóɖó xá Mawu lɛɛ́ é.
144 Mi kpɔń Micée, lě e é mlɛ ́ te ɖo fínɛ ́ gbɔn é; é nyí ɖo só Gibraltar
tɔn jí wɛ ǎ, lo ɔ́ ɖo Só Xóxó hwenu tɔn ɔ́ jí. É ɖɔ, “Un ná ɖɔ nǔtí…
Nǔ e vaxɔ ɔ́ ɖɔ é kan mì ǎ. Nǔ e gbɛǩplékplé ce ɖɔ é kan mì ǎ. Nǔ e
axɔśú ɔ́ ɖɔ é kan mì ǎ. Ényí yě na bó gbo ta mì hǔn, nǔ e Mawu sɔ́ dó
nu ce ɖɔ nyi ní ɖɔ é kɛɖ́ɛ ́ wɛ un ná ɖɔ.” Hwɛ tɔn jɔ. Hwɛ tɔn jɔ.
145 Bɔ égbé ɔ,́ súnnu kpódó nyɔňu kpó e mi, mi ma ké ya nú nǔ e
gbɛ ɔ́ ɖó bó ná xwlé mi é, amasinwlánwlán e é ɖó é, abǎhwɛ alɔkpa
e yě ɖó, bó nɔ́ ɖɔ é ó, “Ényí mi byɔ́ agun ɔ́ mɛ ɔ,́ nǔ bǐ ná yi ganjí nú
mi.” Abǎhwɛ nyǐjijɛ tɔn ɖé wɛ. Étɛẃú? Mi nɔ lɛ ́ kpo ɖo hwɛhuhu sín
azɔn jɛ wɛ. Énɛ́ ɔ́ sɔgbe. Amɔ̌ má ɖɔ nǔ ɖokpó nú we, nɔví súnnu, ée
ná gbo abǎhwɛ hwɛhuhu tɔn nú we é, énɛ ́ ɔ́ wɛ nyí ɖɔ, wá Hun xɔ
akwɛ́ Aklúnɔ Jezu Klísu tɔn ɔ́ kɔn bó nyí gǐgɔ́ kpódó Yɛsinsɛn ɔ́ kpó,
bɔ énɛ ́ ɔ́ ná gbo abǎhwɛ hwɛhuhu tɔn ɔ́ nú we, bɔ jlǒ towe lɛɛ́ ná mlɛ ́
dó Sɛx́wé, bɔ a sɔ́ ná ɖó hwenu ɖě nú gbɛ mɛ fí sín nǔ lɛɛ́ ǎ.

Mǐ ná xo ɖɛ.
146 Tɔ́ mǐtɔn e nɔ́ nɔ Sɛx́wé, hwenu e mǐ ɖo yɛ mɛblɛt́ɔ́ élɔ́ lɛɛ́ mɔ ɖo
mɛ lɛɛ́ jí wɛ, bó tunwun ɖɔ yě ɖo tɛ ́ hu nú nǔ Mawu tɔn lɛɛ́ wɛ ɔ,́ un
xo ɖɛ, Mawu, ɖɔ Hwi ni sɔ́ súnnu kpódó nyɔňu kpó e ɖo fí égbé lɛɛ́ é
bǐ. Gbɔ nú élɔ́ ɔ́ ní nyí azǎn ɖé, Aklúnɔ, gbe e gbe yě ná mɔ nǔ jɛ wú
ɖɔ gbɛ émítɔn kún sɔgbe xá Xó ɔ́ ó. Bɔ yě kó ɖótó nǔ e ma sɔgbe ǎ
é, bɔ awǒvi ɖo yě hwíhwɛ́ wɛ kpódó Hwenuxó Nǔgbó sín xójláwéma
lɛɛ́ kpó, gbɛ mɛ fí sín xlonɔxó nyinyɔ xóxó, kpódó yɛwúnkɔnnyidǒwú
alɔkpa nɛ́ ɔ́ kpódó televizyɔɔ́n kpínkpɔń mamɛḿamɛ́ kpó. Mawu e,
nǔ e má nyɔ́ ɖěbǔ bónú Klísusɛntɔ́ ná kpɔń ǎ lɛɛ́ é! Mawu, é nɔ́ dó
azɔn mǐ. A ɖɔ é nɔ́ dó azɔn Émí, ɖi è nǎ vi ɖɔhun. A ɖɔ, “Cukú bɛ́
nǔ e é vi ɔ́ ɖu, bɔ a—bɔ aglǔza lɛ ́ lɛ ́ kɔ yi lɛ babá.” Cukú xóxó ɔ́ ná
vi nǔɖé. È nǎ mɔ bɔ mɛ yɛmɛnúwatɔ́ xóxó e vɔ́ jɔ agboɖé, bó ɖɔ é, é
nɔ́ wá vɔšákpe ɔ́ kɔn, ɖi mi na vi gbɛ élɔ́ ɖɔhun; bó ká ná lɛ ́ kpo ɖo
nukɔn yi wɛ tlɔlɔ, yě nɔ lɛ ́ kɔ tlɔlɔ wá vɔ́ nǔ ɔ́ ɖu. Mawu e, slá wǔ

nú Xwé Towe, Aklúnɔ. Alelúya! Sɛ ́ Yɛsinsɛn ɔ́ dó kpódó nǔ ɖu ɖo ayi
mɛtɔn jí hwexónu tɔn mɔȟunkɔtɔn e ná lɛ gbɛtɔ́ sín nǔ e mɛ é nɔ́ se
vǐví ɖe lɛɛ́ é wé bó lɛ lǐndɔň tɔn wé, lobo lɛ ɛ wé bǐ sísé bó ná dó sɔ́
ɛ dó ɖó nǔɖíɖó e mlɛ ́ ali xwe Sɛx́wé é ɖé ná é kpó. Nǎ ɛ…Blǒ bónú é
ní lɛ ́ vɔ́ húzú mɛ wínnyáwínnyá bó ná vɔ́ gbe zé jó tɔn lɛɛ́ bló ɖi hɔň
ɖɔhun, bónú é ná sixú yi jǐ bó zɛ gbɛ mɛ fí sín nǔ lɛɛ́ wú, bónú é ná
zɔn yi Jǐnukúnsin dɔň fí e é sixú mɔ tagba lɛɛ́ ja sɛ ́ dó ɖe é. Nǎ bónú
é ní nyí mɔ,̌ Aklúnɔ.
147 A sɔ́ gbeyíɖɔ Towe lɛɛ́ jlɛ ́ dó yě wú, dó hɔň lɛɛ́ wú, yě mɛ e ɖó
nukún hɔň tɔn, ée sixú yi aga ɖéé bó mɔ nǔ lɛɛ́ xóxó cóbɔ é ná jɛ fínɛ ́
lɛɛ́ ́ é. Mawu e, xo ɖɛ dó agun kpɛví élɔ́ jí. Xo ɖɛ dó mɛ élɔ́ lɛɛ́ e nɔ wá
fí lɛɛ́ jí. Xo ɖɛ dó jǒnɔ e ɖo fí égbé lɛɛ́ jí. Bó gbɔ bónú yě ní tunwun
ɖɔ Wɛn élɔ́ kó nyí jlǎjlá ɖó mɛɖé wú ɖó vo ó, amɔ̌ è nyí jlǎjlá ɖo tají,
Aklúnɔ, ɖó yě mɛ e ɖo hudó mɛ tawun lɛɛ́ é wú; ɖó mǐ tunwun ɖɔ
gbe ɖokpó ɔ́ mǐ ɖó ná nɔ te ɖó kpɔ́ ɖo hwɛɖoxámɛ Mawu tɔn mɛ, bó
tunwun ɖɔ è nǎ lɛn hwɛ tɔn ɖó kɔ nú mǐ ɖɔ mǐ tunwun Nǔgbó ɔ́ bó
má ɖɔ xó Tɔn ǎ. Tɔ,́ un xo ɖɛ ɖɔ mɛ ɖokpó ɖokpó ní sɔ́ Énɛ ́ ɔ́ ɖó ayi
mɛ. Ɖo Jezu sín Nyǐkɔ mɛ.
148 Kpódó ta mǐtɔn lɛɛ́ ɖo do kpó nú hwenu kléwún ɖé kpowun ɔ,́ un
tunwun nú mɛɖé ɖo fí zǎnzǎn din bó ná ɖɔ, “Nɔví súnnu Branham,
nǔ kpɛví xóxó élɔ́ lɛɛ́ ci mì bɔ agbɔň yětɔn kpé mì. Nǔ yǎyá ɖé lɛɛ́ tɔ́
dó wǔ ce sín tɛgbɛ ɖokpóó. Un—un nɔ ɖo xó ɖɔ wɛ tɛgbɛ hwenu e
nyɛ ma ɖó ná bló ǎ é. Un—un nɔ ɖo nǔ e nyɛ ma ɖó ná wa ǎ lɛɛ́ é wa
wɛ, bɔ un tunwun mɔ.̌ É nyí nǔ e sɔgbe xá Klísusɛntɔ́ ɖé é ǎ. Un jló
ná wa mɔ̌ ǎ; Mawu tunwun ɖɔ nyɛ kún jló ó. Bɔ un sɔ́ jló ná ɖótó yɛ
xóxó énɛ́ ɔ́ ɖě ǎ. Nǔ e hɛn mì dó do ɖo gbɛ ce bǐ mɛ ɔ́ nɛ,́ bónú nyi
ni má ɖó wǎn yíyí dodó kpódó mɛɖésúsíninɔ ɖo Klísu mɛ ó. Un jló
ɖɔ a nǐ xo ɖɛ nú mì, Nɔví súnnu Branham, bónú é ní—é ní jó mì dó
égbé.” Mi na zé alɔ mitɔn dó jǐ a? Mɛ bǐ ní dó ta do. Mawu ní xo ɖɛ
dó mi jí. Óo, mɛ ce lɛɛ́ mi, alɔ lɛɛ́ sukpɔ́ mɛ nya! Nǔ kpɛví kpɛví xóxó
yǎyá lɛɛ́, nǔ kpɛví kpɛví xóxó e nɔ zɔń bɔ mi nɔ ɖɔ xó abǐ mi nɔ jɛ jlɛ
kpɛví alɔkpa ɖé ɖɔ jí ɖo agun ɔ́ mɛ, bó nɔ́ zɔń bɔ mi nɔ sɔ́ nǔɖé sín
akpá lɛɛ́ ɖokpó abǐ ɖě ɔ́ xwé gbɔn mɔ̌ lɛɛ́ é. Óo, sísímaɖónúmawu sín
nǔ nɛ.́ Hwɛgbe dídó ɖo nɔví lɛɛ́ mɛ nɛ.́ Mi ma wa mɔ̌ ó. Mi nɔ jló mɔ̌
ǎ. Mi nɔ jló ɖɔ mɔ̌ wiwa kpódó nǔ kpɛví kpɛví xóxó lɛɛ́ kpó, xomɛsin
kpɛví kpɛví xóxó lɛɛ́ kpódó nǔ ɖěvo lɛɛ́ bǐ kpó, ní hɛn mi dó do ǎ.
149 Mi ɖɔ, “Mawu, un sɔ́ ba nǔ énɛ́ ɔ́ ɖě ǎ. É ci mì bɔ agbɔň tɔn kpé
mì. Un ɖo gbesisɔ mɛ égbé bó ná sɔ́ nyi gbě. Un jǎwe din, Aklúnɔ, bɔ
un jló ná jɛ zɔ nú mɛɖéemimɔ ce bǐ. Ényí nɔví ce súnnu má wa nǔ xá
mì ganjí ɔ,́ un ná xo ɖɛ n’i gbɔn ɖěbǔ. Ényí daá ce má wa nǔ xá mì
ganjí ǎ ɔ,́ un na yí wǎn n’i gbɔn ɖěbǔ. Ényí asi ce, abǐ asú ce má wa
nǔ xá mì ganjí ǎ ɔ,́ un na yi ce, bó ná sɔ́ nyiɖée hwe, ɖo Mawu nukɔn.

Aklúnɔ, Axɔśúɖuto Towe ɖokpónɔ géé jí wɛ nukún ce ɖe. Un jló ɖɔ
linlin ce ní jlɔ.́ Un jló ɖɔ ayi ce ní gɔ́ kpódó awǎjijɛ kpó. Un jló ná yi
ce, hwenu e tagba ná ɖo nǔ hlún ɖɔ wɛ ɖésú ɖésú lɛ ́ lɛ ̌ dó mì é ɔ,́ un
na lɛ ́ kpo ɖo te bó ná hɛn alɔ ce lɛɛ́ dó jǐ bɔ ayi ce ná ɖo mǐmɛ́ jí ɖo
nukɔn Towe, Aklúnɔ, bó ná tunwun élɔ́ ɔ,́ ɖɔ gbe ɖokpó ɔ́ un na kpé
We. Un jló ná ɖó nǔmɛgbingbɔn núnywɛ́ mɔȟunkɔtɔn. Aklúnɔ, sɔ́ mì
húzú mɔ,̌ bɛ ́ sín azǎn élɔ́ gbe.”
150 Mi jló ná zé alɔ mitɔn dó jǐ a, mɛɖé e ma zé alɔ tɔn dó jǐ zaanɖé
wá yi din ǎ é. Mawu ní xo ɖɛ dó mi jí. Mawu ní xo ɖɛ dó mi jí. Nɔví
nyɔňu, nǎ mǐ nǔxixo kɛń kpɛví ɖé hwenu e mǐ ná dó ta mǐtɔn lɛɛ́ do é.
Sɔxa nabí wɛ mi ɖo mɔ̌ ɖɔ wɛ ɖo nǔgbó mɛ? Ma xo nǔ din ó. Hwenu
e è nǎ xo nǔ é ɖé ɖíe ǎ. Hwenu e è nǎ mɔ nǔɖé yí é ɖé ɖíe. Hwenu e
mi ná mɔ Énɛ́ ɔ́ yí ɖe é ɖíe. Mi wá, bó wá húzú i kɔn nyi gbě tlóló din.
Mi na bló a? Mi wá, mi sɔ́ nǔ e mi ɖó é bǐ nú Mawu. Mi ɖɔ, “Mawu,
un ɖó nǔ nabí ɖé ǎ. Xwési kpɛví ɖé kpowun wɛ un nyí. Un sixú kpé
wú bó wa nǔ nabí ɖé ǎ, Aklúnɔ, amɔ̌ un—un sixú xa Mawuxówéma
Towe, un sixú xo ɖɛ gbe bǐ gbe. Un sixú sɔ́ zunkɔ́ e ɖo linlin ce mɛ
é bǐ nyi gbě. Un sixú sɔ́ nǔ énɛ́ ɔ́ bǐ nyi gbě. Nǔ e mawuxójlátɔ́ ɔ́ ɖɔ
zǎnzǎn din lɛɛ́ gěgé sín hwɛ ɖo kɔ nú mì, hǔn un—un ɖo hǔzúhúzú i
kɔn nyi gbě wɛ égbé. Un ɖó jlǒ tɔn ǎ. Mawu, gɔ̌ mì kpódó wǎn yíyí
kpó. Gɔ̌ mì kpódó nǔ e ná zɔń bɔ un ná nɔ yí wǎn nú kɛntɔ́ ce e sín
nǔ nɔ́ vɛ ́ wǔ ce hú bǐ é. Un ɖó jlǒ tɔn ɖo nǔgbó mɛ, Aklúnɔ.”
151 Hwenu e é ɖo nǔ xo wɛ ɖo fí ɔ,́ mi ma na wá din bó wá nɔ te
ɖo vɔšákpe ɔ́ kɔn nú hwenu kléwún ɖé kpowun ǎ cé, hwenu e mǐ ná
kplé kpódó ɖɛ xógó ɖokpó kpó é. Ényí mi ɖo mɔ̌ ɖɔ wɛ ɖo nǔgbó mɛ
hǔn, ényí mi ɖo gbesisɔ mɛ bó ná jó dó nǔgbó ɔ,́ mi ná gosín agba
élɔ́ kɔn égbé kpódó énɛ́ ɔ́ kpó ɖo hǔn jí kpɔń ǎ, ényí mi na wá kpódó
ayijlɔj́lɔ́ kpó ɔ́ nɛ.́ Bɔ mi ɖɔ, “Un jǎwe fí bó ná dó nɔ te kpowun, nú
cɛj́ú ɖokpó géé kpowun, Nɔví súnnu Branham, ɛɛn, hwenu e mi ná
ɖɔ ɖɛ xógó ɖokpó ɖo kpɔ́ xá mì, mi ɖésúnɔ é.” Un—un jló ɖɔ mi ní
wá, bó xo ɖɛ. Mi na wá din a? Kpódó ta mitɔn lɛɛ́ ɖo wiwɛ kpó ɔ,́ mɛ̌
wɛ ka ná sí te bó wá vɔšákpe ɔ́ kɔn, bó ná nɔ te lɛ ́ lɛ ̌ dó vɔšákpe ɔ?́

Ma dín zɛ wǔ ce ó, Mɛhwlɛńgántɔ́ ce,
Se vosisa ce;
A ɖo jǒnɔ ba mɛ wɛ hǔn,
Óo, ma dín zɛ wǔ ce ó.
Mɛhwlɛńgántɔ,́ Mɛhwlɛńgántɔ,́
Se xósúsú ce;
A ɖo mɛ jǒnɔ ba mɛ wɛ hǔn,
Óo, ma dín zɛ wǔ ce ó.

152 É kpɛn hwenu nabí e mi ko nyí Klísusɛntɔ́ ná ɔ,́ ényí mi lɛ ́ kpo ɖo
yɛ kpɛví kpɛví xóxó énɛ́ ɔ́ lɛɛ́ e nɔ ɖɔ xó nú mi lɛɛ́ ɖó wɛ jɛń wɛ ɔ́ nɛ,́

ée nɔ́ zɔń bɔ mi nɔ bɛ́ adǎn é, ée nɔ́ zɔń bɔ mi nɔ ɖɔ mɛ nú é. Hwenu
e mɛɖé sɛ wá bó jɛ mɛ ɖěvo lɛɛ́ nú ɖɔ jí ɔ,́ mi nɔ dó nu xó yětɔn mɛ
tlóló bɔ, óo, mi vɛ ́ kó ɖɔ nǔ nyanya dó yě wú kpowun. Énɛ́ ɔ́ sɔgbe
ǎ, nɔví súnnu. Ma wa mɔ̌ ó. Énɛ ́ ɔ́ ná hɛn mi dó zɔ nú To e sín akpá è
dǒ ɔ.́ Ényí mi ɖó nǔ kpɛví kpɛví xóxó e mi ma ɖó ná ɖó ǎ lɛɛ́ ɔ,́ ényí
wǎn yíyí Mawu tɔn ɔ́ má ɖo ayi mitɔn mɛ ɖo nǔgbó mɛ ǎ hǔn, mi
ma ná jɔ nyɔňuɖaxó kpódó súnnu kpó, bó sɛ wá bó ɖɔ, “Mawu, ɖo
fí tútútú ɔ́ un na húzu i kɔn nyi gbě, zǎnzǎn din, ɖo fí tútútú. Un na
gosín vɔšákpe élɔ́ kɔn ɖi mɛ e gbɔn vo é ɖɔhun” ǎ cé. Mi na wá a?
153 Hwɛhutɔ́ ɖé ɖe bó má kó yí gbe nú Jezu kpɔń gbeɖé ǎ wɛ a, bɔ
a tunwun ɖɔ hwɛhutɔ́ wɛ a nyǐ, a tunwun I ɖi Mɛhwlɛńgántɔ́ towe
ɖɔhun ǎ? Mi nɔ ɖɔ, “Nɔví súnnu Branham, ɛɛn, un lin ɖɔ un ko se vǐví
gěgé. Un nɔ yi weɖúɖú lɛɛ́ kpódó agɔɖ̌uɖu lɛɛ́ kpódó nǔ énɛ́ ɔ́ lɛɛ́ bǐ
kpó tɛndo mɛ. Un nɔ kpɔń nǔwiwa e é má sɔgbe ɖɔ è nǐ kpɔń ǎ lɛɛ́.
Bɔ un—un nɔ xa nǔwlánwlán alɔkpa e é má sɔgbe ɖɔ è nǐ xa ǎ é. Un
nɔ xa wěma xóxó e mɛ hwenuxó mamɛḿamɛ́ lɛɛ́ ɖe lɛɛ́ é. É tlɛ nɔ víví
nú mì ná dó xa.” Nɔví súnnu, nǔɖé tíin bó jɛ do ɖo wǔtu towe. Nǔ e
mɛ mi nɔ se vǐví ɖe ɔ́ nɛ;́ mi mɔ a, mi gbɔ nú má kpɔń nǔ e súnnu ɖé
nɔ́ xa é, mi gbɔ nú má kpɔń nǔ e é nɔ́ kpɔń é, bó ɖótó nǔ e é nɔ́ ɖótó
é.
154 Ayisɔnmɔ ɔ,́ hwenu e un ɖo mɔťo mɛ bó jǎwe ɔ,́ mɛ ɖé dlɛń alɔ
bó tá hladyóo ce, nǔxixo xóxó kwíji kwíji ɖé. Un ɖɔ, “Cí nǔ énɛ́ ɔ.́ Un
ba bó ná ɖótó énɛ ́ ɔ́ ǎ.” Nǔ xóxó boogie-woogie tɔn ɖé.

É ɖɔ, “Ani o, énɛ ́ ɔ́ nɔ́ nyɔ́ se nú mì.”
Un ɖɔ, “Ninɔmɛ towe sɔgbe ǎ. Hwɛ towe jɔ ǎ.”

155 Hwenu e un tɔń bó wá fí, azǎn ywɛywɛ ɖé wá jɛ énɛ ́ ɔ́ gúdo, ɖo
só ɖé wú abǐ sóví ɖé wú, bó ɖo hweví hu wɛ, ɖo kpɔ́ xá mɛ ɔ.́ Xɛví
kpɛví énɛ ́ ɔ́ lɛɛ́ ɖo han ji wɛ. Aluwɛt́i lɛɛ́ ɖo finfan wɛ. Azɔnxɛ xóxó
ɔ́ ɖo jɔhɔn mɛ gbɔn wɛ, abǐ alɛ ̌ lɛɛ́, yě ɖo han ji wɛ. un sú xó tlílí sɛ ́
dó súnnuví ɔ,́ un ɖɔ, “Kpɔń, súnnuví, nǔxixo ce nɛ.́ Énɛ ́ ɔ́ ní nɔ títá.
Hladyóo ce nɛ.́ Mawu nɔ́ sɛ ́ yě dó wá ji han nú mì hwenu e un ɖo fí
é. É nɔ́ hwíhwɛ́ lǐndɔň ce.”
156 É nyɔ́ hú taɖunɔnú xóxó lɛɛ́ bǐ, hanjigbá xóxó e nɔ ɖo zǐngídi xo
wɛ, magbokɔ, sɔ mɔ̌ bɔ mi tlɛ sixú kpé wú bó nɔ́ ɖu nǔ ɖo agbawungba
vɔv́ɔ́ ǎ lɛɛ́ é. Nǔ e awǒvi nɔ́ ɖu ɔ́ nɛ.́ Awǒvi xwé gbe nɛ,́ bɔ hwɛhuhu
nɔ dó ahannya nǔ ɔ́ bǐ. Mi nɔ yi vo bǐ ɖo fínɛ ́ bɔ énɛ ́ ɔ́ nɔ́ hun xomɛ
nú mi wɛ a? Nú yě sɔ́ akwɛ́ énɛ ́ ɔ́ dó gbǎ kpɛví énɛ ́ ɔ́ lɛɛ́ mɛ, bɔ nǔ
kwíji kwíji xóxó énɛ́ ɔ́ lɛɛ́ bǐ ɖo dǐndín wá yi wɛ ɔ,́ mi nɔ yí wǎn nú
énɛ́ ɔ́ wɛ a? Winnyá ní hu mi. Mɛ e jó agɔ yi gǔdo wɛ mi nyí. Mi
jɛ zɔ nú Mawu. Mi tunwun Mawu ǎ. Ényí mi ko tunwun ɖɔ Mawu,
ɖo hwɛ mitɔn lɛɛ́ sɔ́ kɛ mɛ wɛ ɔ,́ mi na kó sixú ɖótó tamɛmasɔgbenú

mɔȟunkɔtɔn kpɔń gbeɖé ǎ. É ná kó kú nú mi. Mi ná kó—mi na kó vi i
sín kɔ. Mi ná ɖó jlǒ tɔn ǎ. Nǔɖuɖu mitɔn ná kó nyɔ́ hú. Mi ná yí wǎn
nú Mawu. Mi jló ná wá zǎnzǎn din, bó jɛ kpoli ɖo fí kpódó mɛ e ɖo
hwɛ yětɔn lɛɛ́ ɖɔ tɔń wɛ élɔ́ lɛɛ́ zǎnzǎn din ǎ cé?
157 Súnnu lɛɛ́ kpódó nyɔňu lɛɛ́ kpó ɖíe ɖo kpoli jijɛ ɖo fí tútútú, ée ko
nyí Klisusɛntɔ́ sín xwe nabí ɖíe ɖokpóó. Un ɖo ɖiɖɔ wɛ ɖɔ yě kún nyí
klísusɛntɔ́ ó ǎ. Amɔ̌ nǔ e tɛńkpɔń wɛ un ɖe bó ná wa ɔ́ wɛ nyí ɖɔ má
ɖɔ nú yě ɖɔ awǒvi, ée ɖo tagba dó nú yě wɛ ɔ,́ ɖo ali glɔń nú yě wɛ
bónú yě ní má mɔ Awǎjijɛ blěbǔ ɔ́ yí ó. Yɛsinsɛn ɔ́ nyí Awǎjijɛ. Nɔví
súnnu, ahan nɔ mú mì ɖo fínfɔń hwenu, ahan nɔ mú mi ɖo ayǐmlɔḿlɔ́
hwenu, ahan nɔ mú mì ɖo kézegbla ɔ́ bǐ mɛ. Óo, kpowun wɛ ɖɔ un—
kpowun wɛ ɖɔ un nɔ yí wǎn ná ná dó…Un nɔ yi hweví hu gbé, bɔ
un nɔ ɖo ɖiɖɔ wɛ kpowun ɖɔ, “Ma dín zɛ wǔ ce ó, Mɛhwlɛńgántɔ́
xomɛfátɔ́ e. Se vosisa ce.” Un nɔ yi gbě nya gbé, bó nɔ́ ɖo han ji dó
kpa susu nú Mawu wɛ. Un nɔ ɖo xó jlá wɛ, un…fíɖěbǔ e un yi é.
Mi jló ná nɔ mɔ̌ ǎ cé? Bó ná nyí gǐgɔ́ kpódó Yɛsinsɛn ɔ́ kpó, É nɔ́ sɔ́
akpakpa mi. Óo, mɛ ce lɛɛ́ mi! Mi se bɔ yě ɖo han xóxó kwíji kwiji
énɛ ́ ɔ́ lɛɛ́ ji wɛ ɔ,́ mi sixú ji élɔ́ ɔ:́

Un xwe To e sín akpá è dǒ mɛ,
Un xwe To e sín akpá è dǒ mɛ;
Óo mɛ̌ wɛ ná wá yi xá mì?
Un xwe To e sín akpá è dǒ mɛ.
Un xwe To e sín akpá è dǒ mɛ,
Un xwe To e sín akpá è dǒ mɛ;
Óo mɛ̌ wɛ ná wá yi xá mì?
Un xwe To e sín akpá è dǒ mɛ.
Hwetɛńu nǎ jɛ gbɔjɛ ́ víví nɛ ́ ɔ́ kɔn,
Bó ná mɔ tɛgbɛ ɖɛ!
Hwetɛńu nǎ mɔ Tɔ́ ce nukúnmɛ,
Bó ná gbɔjɛ ́ ɖ’akɔń Tɔn?
Un xwe To e sín akpá è dǒ mɛ,
Un xwe To e sín akpá è dǒ mɛ;
Óo mɛ̌ wɛ ná wá yi xá mì?
Un xwe To e sín akpá è dǒ mɛ.

158 Mi ná wá, nú mǐ ná zɔn yi ɖó kpɔ́ ǎ cé? Un flín hwenu e mǐ mɛ
afɔwe kanwe ko mɔ̌ ɖo te ɖo fínɛ ́ hwenu e un ɖo yɛhwesin lɛ nú mɛ
kantɔń wɛ é, ɖe xwe hwe élɔ́ nu mɔ̌ ɖɔhun, ɖo tɔsisa ɔ́ kpá fí, hwenu
e Sunví Zǎnzǎn tɔn ɖaxó énɛ́ ɔ́ jɛ te wá bó ɖo kínkɔń dó nyi tɔ ɔ́ jí wɛ
é. Alelúya! Gbe ɖé ɖo xó ɖɔ sín É mɛ wɛ, bó ɖɔ, “Gbe ɖokpó ɔ́ a nǎ jlá
Wɛnɖagbe ɔ́ kpé gbɛ ɔ́ bǐ mɛ.” Nɛ̌ súnnuví wamamɔnɔ, kpɛví, gletanu
nǔmanywɛt́ɔ́ ɖé kó sixú wa mɔ̌ kpɔń gbɔn? Wǔjɔmɛ Mawu tɔn! Amǐ.

159 Óo, mɛ̌ ná wá yi? Agban ɖokpó ɖokpó ɔ,́ mi ɖe alɔ sín wǔ, bó
ɖe nyi ayǐ lo. Mi ma ɖótó yɛ mɛblɛt́ɔ́ élɔ́ lɛɛ́ ó. Mi wá, bó wá ɖótó
Mawuxó ɔ,́ NǓ E MAWU MAVƆMAVƆ ƉƆ Ɔ́ ƉÍE! “Nǔ nyɔ́ nú mɛ e
nǔjlɔj́lɔẃiwa sín xovɛ́ nɔ sín bɔ kɔ tɔn nɔ xú yě lɛɛ́ é, ɖó yě ná gɔ́ xo.”
160 Mi nú mǐ ná wɛ ta mǐtɔn lɛɛ́ din hwenu e mǐ ná ɖo ɖɛ xo wɛ
kpódó yě mɛ e ɖo vɔšákpe ɔ́ kɔn élɔ́ lɛɛ́ é kpó.

Vǐ ce vívɛńá lɛɛ́ e mi, un jló ɖɔ mi ni flín, zǎnzǎn din, mi ɖo fí
bó ná dó ɖe agban ɔ́ nyi ayǐ wɛ. Mi ɖo fí bó ná ɖe agban lɛɛ́ bǐ gɔ́
nú hwɛhuhu e nɔ yá wǔ vun blá mǐ é nyi ayǐ. Pɔĺu ɖɔ, ɖo Eblée lɛɛ́,
wěmata 12 gɔ́ ɔ́ mɛ.

…ɖó ɖěe mɛ tobutóbú…énɛ́ lɛɛ́ e ɖe kúnnu yětɔn lɛɛ́ lɛ ́ lɛ ̌ dó
mǐ wú ɔ,́ mǐ ní jó nǔ e nɔ ɖo agban nyí nú mǐ wɛ lɛɛ́ bǐ dó, bó
jó hwɛhuhu e…é ma vɛ́ wǔ ná ɖɔ é ní tɛ ́ dó mǐ wú ǎ é dó,…
Étɛ ́ un ka ná lɛ ́ ɖɔ? ɖó…ganmɛ ná hwedó mì nú…un gbɛ́

ná ɖɔ xó dó Jedenyɔɔ́,…kpó Balaki, Balaaki kpó,…Sanmusɔɔ́n
kpó,…Jɛfutée kpó; Davídi…kpó Samuwɛĺi kpó, kpódó gbeyíɖɔ
lɛɛ́ kpó wú:
Yě fun ahwan bó ɖu ɖo axɔśúɖuto gěgé jí, yě wa nǔ e sɔgbe

ɔ,́ bó mɔ nǔ e sín akpá è dǒ ɔ́ yí , yě sú kinnikínní sín nu dó,
Yě xo myɔ e ɖo jiji wɛ hɛhɛ ɔ́ cí, yě gló hwǐ, yě ɖó gǎn ɖé ɖ’ayǐ

ǎ bɔ yě ka wá mɔ gǎn, bɔ ahwanfuntɔ…́syɛńsyɛń…gba kɛntɔ́
ɔ́ dó…

Bɔ nyɔňu ɖé lɛɛ́ tíin bɔ è fɔń mɛ yětɔn e kú lɛɛ́ nú yě…
Bɔ mɛ ɖé lɛɛ́ tíin bɔ è dó tagba nú yě, bɔ è ɖɔ slǎmɛ yě wú

bó xo yě ɖó lanbá wú,…hú mɔ̌, éé lɛ ́ nylá hú mɔ̌ é wɛ nyí ɖɔ
è dǒ wlɔ mɛɖé lɛɛ́, bó sú yě dó gankpá mɛ:
Bɔ—bɔ mɛ ɖé lɛɛ́ tíin bɔ è dó ya nú yě…bɔ è ɖɔ slǎmɛ yě

wú…bó xo yě ɖó lanbá wú…
…yě mɛ bǐ ɔ́ è ɖe kúnnu ɖagbe nú yě ɖó nǔɖiɖi yětɔn wú,…
Bɔ mɛ énɛ́ lɛɛ́ bǐ ɔ,́ è ɖe kúnnu ɖagbe nú yě ɖó nǔɖiɖi yětɔn

wú, có yě ka mɔ nǔ e sín akpá Mawu dó nú yě ɔ́ yí ǎ:
Ée Mawu ko sɔ́ nǔɖé ɖ’ayǐ nú mǐ bɔ é nyɔ́ hú mɔ̌ ɔ,́ é jló ɖɔ

mɛ énɛ́ lɛɛ́ ní húzú mɛ mímɛ́ bɔ nǔ bǐ ná vɔ ɖ’é wú mǐdɛɛ lɛɛ́
mɛ vo ǎ.
Énɛ́ wú ɔ́ ɖó mɛ tobutóbú…énɛ́ lɛɛ́ e ɖe kúnnu yětɔn lɛɛ́ lɛ ́ lɛ ̌

dó mǐ wú ɔ,́ mǐ ní jó nǔ e nɔ ɖo agban nyí nú mǐ wɛ lɛɛ́ bǐ dó, bó
jó hwɛhuhu e…é ma vɛ́ wǔ ná ɖɔ é ní tɛ ́ dó mǐ wú ǎ é dó, bónú
mǐ ná sixú dɛ ɖo wezun e è sɔ́ ɖó te nú mǐ bɔ mǐ ɖo kínkán wɛ
ɔ́ nu,

Mǐ ní sɔ́ nukún mǐtɔn ɖó Jezu e nyí mɛ e jɛ nǔɖiɖi mǐtɔn jí bó
nyí mɛ e ná lɛ ́ fó é jí; ɖó é ɖo awǎjijɛ e è sɔ́ ɖó te n’i ɔ́ flín wɛ
wú ɔ́ é yí gbe bɔ è hu i ɖó aklúzu jí, ma kpɔń winnyá e è nɔ
mɔ ɖo kú mɔȟunkɔtɔn mɛ ɔ,́ bɔ égbé din ɔ…́é ɖo ayǐjínjɔń ɖo
axɔśúzinkpo Mawu tɔn kpá ɖo ɖisíxwé.

161 Jezu, ɖo ɖɛ Tɔn mɛ ɔ,́ ɖɔ, “Tɔ,́ Un ɖe Nyiɖée ɖó vo.” Jezu húzú jɛ
mǐmɛ,́ nú Agun ɔ.́ É sixú kó da asi, amɔ̌ É ká bló ǎ. É húzú jɛ mǐmɛ.́ É
ɖɔ, “Ɖe yě ɖó vo, Tɔ,́ gbɔn Nǔgbó ɔ́ gbla mɛ. Xó Towe nyí Nǔgbó ɔ.́”
162 Din ɔ́ mi nú mǐ ná ɖe agban lɛɛ́ bǐ nyi ayǐ. Xomɛsín wɛ nɔ nɔ mi
jí a? Mi ɖó nǔɖé bɔ é tɔ́ dó mi wú, bó nɔ́ zɔń bɔ mi nɔ ɖɔ xó hwenu e
mi ma ɖó ná ɖɔ xó ǎ wɛ a? Mawu e! Mi ɖe e ɖó fínɛ ́ din. Mi ɖe e ɖó
fínɛ,́ mi mɔ bɔ Myɔ vɔšákpe ɔ́ tɔn jɛ te wá bó ɖe e síin. Mi mɔ bɔ wǎn
yíyí Mawu tɔn ɔ́ ná ɖíɖɔ́ ɛ bǐ. Mi kpɔń mɛɖéemimɔ xóxó ɔ́ bǐ, lě e mi
nɔ ɖɔ xó nú asi mitɔn gbɔn é, lě e mi nɔ ɖɔ xó nú asú mitɔn gbɔn é,
lě e mi nɔ ɖɔ xó nú xwékpánu mitɔn gbɔn é, lě e mi nɔ ɖɔ mɛ e ɖo
agun ɔ́ mɛ lɛɛ́ sín xó gbɔn é, mi ɖe e ɖó vɔšákpe ɔ́ jí zǎnzǎn din, bɔ
Myɔ Mawu tɔn ɔ́ ná jɛ te wá ɖe e síin tlóló, bɔ wǎn yíyí Mawu tɔn ɔ́
ná ji ɖo tɛn tɔn mɛ.
163 Azɔn jɛ wɛ mi ɖe a? Mi ɖe e ɖó vɔšákpe ɔ́ jí, mi ɖɔ, “Aklúnɔ, é
ɖíe. Blǒ yɛ mímɛ́ ɖé ɖo nyɛ mɛ. Blǒ hlɔňhlɔń e nɔ gbɔ azɔn nú mɛ é
ɖé ɖo nyɛ mɛ.” Mi kpɔń nǔ e Mawu ná wa é. Mawu ná bló zǎnzǎn
din.
164 ̀ Tɔ́ mǐtɔn e nɔ́ nɔ Sɛx́wé, mǐ fɛ ɖo Nukɔn Towe, ɖó yě mɛ e ɖo
vɔšákpe ɔ́ kɔn lɛɛ́ é wú. Gbɔ nú wǔjɔmɛ Towe ní nɔ ɖokpó ɖokpó
yětɔn jí, Tɔ.́ Din hwenu e yě…Aklúnɔ, un sixú bló nú yě ǎ. É byɔ́ ɖɔ
yě ní bló yě ɖésúnɔ. Gbɛtɔ́ ɖěbǔ sixú bló nú yě ǎ. É byɔ́ ɖɔ yě ní bló yě
ɖóɖó. Gbɔ nú lǐndɔň yětɔn lɛɛ́ ní ɖɔ ɖo yěɖée mɛ, “Mawu e, xomɛsin
élɔ́ ɔ,́ un ɖe e nyi ayǐ ɖó fí, Aklúnɔ. Un sɔ́ na vɔ́ ɛ yí gbeɖé ǎ. Nǔɖěbǔ
na bo jɛ ɔ,́ un ná ɖe alɔ sín wú, bɛ ́ sín din káká sɔýi. Ɖɛ ̌ ce élɔ́ e nɔ
yá wǔ sɔ́ tɛn ɖo mɛnúɖɔtɔ́ lɛɛ́ sín gbɛ ̌ ɖé kpá ɔ,́ Aklúnɔ, un ɖo ɖiɖe
nyi ayǐ wɛ ɖó fí. Un na lɛ ́ vɔ́ ɛ sɔ́ kpɔń gbeɖé ǎ. Sɔ́ ɖɛ ̌ ce ɖó mǐmɛ́
jí, Aklúnɔ. Gbɔ nú má mɔ ɖo nyiɖée mɛ ɖɔ Wɛnsagun lɛɛ́ ɖo dǐndín
wá yi wɛ, ɖi Ezayíi ɖɔhun hwenu e é ɖɔ, ‘Nu ce mɛ́ ǎ. Heelú mì!’” Bɔ
Wɛnsagun ɔ́ wá, bó wá sɔ́ bɛǩpa, bó yi vɔšakpe ɔ́ kɔn bó sɔ́ Myɔkán
lɛɛ́, bó sɔ́ ɛ sɔ́ nu tɔn bó bló bɔ é nyí mɛ mímɛ.́ Mawu, blǒ bónú xóɖɔtɔ́
lɛɛ́ bǐ ní mɛ,́ zǎnzǎn din, yě mɛ e nɔ ɖɔ nǔ ma sɔgbe bó nɔ́ dó hwɛgbe
lɛɛ́ é. Nǎ bónú é ní nyí mɔ,̌ Aklúnɔ.
165 Azɔn e fɛ ɖo xɔ́ élɔ́ mɛ lɛɛ́ é bǐ, mɛ e ɖo azɔn kan nu lɛɛ́, ɖěe
mi tunwun ɖɔ yě nyí yɛ nyanya lɛɛ́, yě lɔmɔ̌ é. Mawu, ɖi mɛsɛntɔ́
Towe ɖɔhun ɔ,́ un gbɛ́ nǔ nú yě, ɖo Jezu sín Nyǐkɔ mɛ. Yě ní tɔń sín
azinzɔnnɔ lɛɛ́ bǐ mɛ. Bónú mɛ e ma mɛ́ ǎ lɛɛ́ bǐ, ée ɖó linlin e ma mɛ́ ǎ
lɛɛ́, gblégblé, jlǒ nyanya tɔn lɛɛ́, súnnu kpó nyɔňu kpó, mɔ̌ ɖokpó ɔ,́

Mawu, ɖe e tɔń sín yě mɛ. Yě mɛ élɔ́ lɛɛ́ e ɖo fí bó ɖo tíntɛńkpɔń wɛ
bó ná nyi alɔ nú sigáa lɛɛ́, kpódó gbɛďídó sín ahannunu kpɛví kpɛví
lɛɛ́ kpó, agɔɖ̌uɖu kpɛví kpɛví lɛɛ́ kpó, kpódó mɛɖéemimɔ sín nǔ lɛɛ́
kpó lɛɛ́ é; Mawu, sɔ́ Yɛsinsɛn ɔ́ dó sɔ́ akpakpa ayi yětɔn gbɔn alɔkpa
ɖé bɔ jlǒ nǔ énɛ́ ɔ́ lɛɛ́ tɔn ɖě má sɔ́ ná tíin ɖě ó. Tɛnmɛ ɖě sɔ́ ná ɖe ná
ǎ; Yɛsinsɛn ɔ́ na gɔ́ mi sɔ mɔ,̌ bɛ ́ sín fínɛ ́ káká sɔýi.
166 Mawu, sɔ́ agun kpɛví élɔ́ dó húzú zungodwe myɔnɔ ɖé ná. Sɔ́ ɛ
dó bló tɛn Yɛsinsɛn ɔ́ tɔn ɖé ná, sɔ́ ɛ dó bló Myɔ hɛhɛ ɖé ná, bónú
gbɛ élɔ́ ná dó sixú ɖe kɔ bó mɔ susu Mawu tɔn. Mawu, jɛ jí kpódó mɛ
ywɛywɛ, afɔɖé yi afɔɖé kanwe ko mɔ̌ e ɖo fí zǎnzǎn din élɔ́ lɛɛ́ é kpó.
Nǎ bónú é ní nyí mɔ,̌ Aklúnɔ.
167 Slá wǔ nú ayi lɛɛ́ bǐ, Mɛtodísu lɛɛ́ bǐ, Baputísu lɛɛ́ bǐ, Katolíka lɛɛ́
bǐ, Plɛsibitelyɛɛ́n lɛɛ́ bǐ, Pantekotísu lɛɛ́ bǐ. Aklúnɔ, ɖe e tɔń sín ayi
yětɔn mɛ, bó gbɔ bónú yě ní wá gɔň Towe égbé. Nǎ bónú é ní nyí mɔ,̌
Tɔ.́ Un sɔ́ yě jó nú We, bó sɔ́ yě dó así nú We, ɖo Jezu Klísu sín Nyǐkɔ
mɛ, nú mɛlɛwé lǐndɔň yětɔn lɛɛ́ tɔn kpódó azɔngbigbɔ agbaza yětɔn
tɔn kpó. Amǐ.
168 Un ɖo kinkanbyɔ́ nyiɖée wɛ, ɖɔ ɖo vɔšákpe ɔ́ kɔn ɔ,́ mi ka jó
agban mitɔn lɛɛ́ dó a? Mi ɖo mimɔ wɛ ɖo miɖée mɛ ɖɔ yě nyí sísɔ́ ɖó
fínɛ ́ nǔgbó a? Nú mi ɖo mimɔ wɛ ɖo miɖée mɛ ɖɔ yě nyí sísɔ́ ɖó fínɛ ́
nǔgbó ɔ,́ mi ɖésúnɔ ní ɖɔ hwɛ tɔn. Midɛɛ lɛɛ́ wɛ ɖo ɖɛ xo wɛ. Un ko jlá
xó ɔ.́ Midɛɛ lɛɛ́ wɛ ɖo ɖɛ ná xo wɛ. Agban mitɔn nyí jǐjó dó nyi fínɛ ́ a,
nɔví súnnu, nɔví nyɔňu? Mi sixú jó dó nyi fínɛ ́ ɖo nǔgbó mɛ a? Ényí
mi sixú kpé wú hǔn, mi zé alɔ mitɔn dó jǐ, bó ɖɔ, “Ɛɛn, Mawu, din ɔ́
un jó dó nyi fí. Gbevodídó ce ɔ,́ un na jó dó nyi fí ɖo vɔšákpe ɔ́ kɔn.”
Nɛ̌ ká gbɔn n’i nú midɛɛ lɛɛ́, ɖo vɔšákpe ɔ́ sín vivɔnu fí, ɖo ɖisíxwé
ce, nyɔňuɖaxó? A sixú jó dó nyi fínɛ ́ a? Mi sixú jó agban xóxó nɛ́ ɔ́
dó bó sɔ́ ɖ’ayǐ ɖo fínɛ ́ a? Mi ɖɔ, “Ɛɛn, nǔɖiɖi ce nɔ kpɔń We, Hwɛ
Lɛňgbɔv́í Takágo tɔn.” Hwenu e mǐ mɛ bǐ ná ji i ɖó kpɔ́ din é.

Nǔɖiɖi ce nɔ kpɔń We,
Hwɛ Lɛňgbɔv́í Takágo tɔn,
Mawu Mɛhwlɛńgántɔ;́
Ɖǒtó ɖɛ ce lɛɛ́ din,
Ɖe hwɛ ce lɛɛ́ bǐ síin,
Gbɔ nú mì sín égbé
Má nyí Towe!

169 Mi nú mǐ ná sí te ɖó afɔ mǐtɔn lɛɛ́ jí, ɖo sísíɖíɖó titewungbe mɛ,
nú mɛ bǐ. Din ɔ́ mi ɖótó ganjí, mɛ bǐ din. Mi ma nú mɛɖěbǔ ní ɖidó
ó. Mi vɛ ́ kó…Sinsɛnzɔ́ ɔ́ kó fó ǎ. Un jló ɖɔ mi ní mɔ nǔsísí kpɛví élɔ́
yí, jɔhɔn sísí kpɛví élɔ.́

Ɖo gbɛ élɔ́ li jí,

Bɔ wǔvɛ́ vun blá mì,
Xlɛ ́ Ali Towe mì;
Ablu ní zun kéze,
Súnsún ɖasin lɛɛ́ síin,
Ma nú nyi káká sɔýi
Má nyí Towe!

Mi ma ji i nú nɔzo mitɔn din ó. Mi myɔ́ nukún, bónú mǐ ná ji i
dɛďɛ,̌ hwenu e mǐ ná zé alɔ mǐtɔn lɛɛ́ sɛ ́ dó Mawu é.

Ɖo gbɛ élɔ́ li jí,
Bɔ wǔvɛ́ vun blá mì,
Xlɛ ́ Ali Towe mì;
Ablu ní zun kéze,
Súnsún ɖasin lɛɛ́ síin,
Ma nú nyi káká sɔýi
Lín dó We ó.
Un ɖó Tɔ́ ɖé ɖo fínɛ,́
Un ɖó Tɔ́ ɖé ɖo fínɛ,́
Un ɖó Tɔ́ ɖé ɖo fínɛ,́
Ɖo Agě ɖě ɔ́ jí.
Óo, gbe ɖokpó un ná yi mɔ Ɛ,
Gbe ɖokpó un ná yi mɔ Ɛ,
Gbe ɖokpó un ná yi mɔ Ɛ,
Ɖo Agě ɖě ɔ́ jí.
Óo, gbe nɛ ́ gbe si nyí sɔ e ja,
Gbe nɛ́ gbe si nyí sɔ e ja,
Gbe nɛ́ gbe si nyí sɔ e ja,
Ɖo Agě ɖě ɔ́ jí.

170 Un ɖo kinkanbyɔ́ nyiɖée wɛ din, mɛ nabí wɛ ɖó tɔ́ ɖé ɖo To ɖě ɔ́
mɛ? Mi nú mǐ ná mɔ alɔ mitɔn. Mɛ nabí wɛ ɖó nɔ ɖé ɖo To ɖě ɔ́ mɛ?
Mi nú mǐ ná mɔ alɔ mitɔn. Mɛ nabí wɛ ɖó Mɛhwlɛńgántɔ́ ɖé ɖo To
ɖě ɔ́ mɛ? Mi nú mǐ ná mɔ alɔ mitɔn.

Nyɔňá kplé ɖé é ná nyí!
Nyɔňá kplé ɖé é ná nyí!
Nyɔňá kplé ɖé é ná nyí!
Ɖo Agě ɖě ɔ…́

171 Un jló ɖɔ mi ní wa nǔɖé. Din ɔ́ hwenu e mǐ ná lɛ ́ vɔ́ énɛ ́ ɔ́ ji ɔ,́
un jló ɖɔ mi ni ná alɔ mɛɖé ɖo te ɖo akpá mitɔn, bó ɖɔ, “Nɔví súnnu,
nɔví nyɔňu, xo ɖɛ nú mì, bónú má kpé we ɖo To ɖě ɔ́ mɛ.” Mi ma
bló mɔ̌ nú mi ma ɖo mɔ̌ ɖɔ wɛ ɖo nǔgbó mɛ ó. Mɛ nabí wɛ jló ná kpé
nɔzo tɔn? Mɛ nabí wɛ jló ná kpé mɛ bǐ ɖo fí, ɖo Fínɛ?́ Mǐdɛɛ lɛɛ́ ɔ,́
mǐ jló dódó. Din ɔ́ mi nú mǐ ní vɛ ́ kó ná alɔ nɔzo mǐtɔn lɛɛ́ kpowun,

bó ɖɔ, “Un jló ná kpé we, nɔví súnnu. Un jló ná kpé we ɖo akpá ɖě
ɔ́ xwé.” Din ɔ́ hwenu e mǐ ná ji élɔ́ é, “Un ɖó Mɛhwlɛńgántɔ́ ɖé ɖo
fínɛ.́” É sɔgbe.

Un ɖó Mɛhwlɛńgántɔ́ ɖé ɖo fínɛ,́
Un ɖó Mɛhwlɛńgántɔ́ ɖé ɖo fínɛ,́
Un ɖó Mɛhwlɛńgántɔ́ ɖé ɖo fínɛ,́
Ɖo Agě ɖě ɔ́ jí.
Óo, gbe ɖokpó un ná yi mɔ Ɛ,
Gbe ɖokpó un ná yi mɔ Ɛ,
Gbe ɖokpó un ná yi mɔ Ɛ,
Ɖo Agě ɖě ɔ́ jí.

172 Mi ɖo miɖée mɛ mɔ wɛ ganjí bɔ é nyɔ́ tlala ǎ cé? (Jezu, hɛn mì ɖó
aklúzu ɔ́ kpá.)

Jezu, hɛn mì ɖó aklúzu ɔ́ kpá…
Tɔjɔtɛn vívɛ ́ ɖé tíin,
Vɔňu, azɔngbigbɔ tɔ,
Sín Takágo Tɔnu.

Mi mɛ bǐ ní zé alɔ mitɔn dó jǐ din.
Aklúzu mɛ, aklúzu mɛ,
Wɛ susu ce ná nɔ;
Káká nú lǐndɔň ce ná yi mɔ
Gbɔjɛ ́ ɖo tɔ ɔ́ gúdo.
Aklúzu mɛ, aklúzu mɛ,
Wɛ susu ce ná nɔ;
Káká nú lǐndɔň ce ná yi mɔ
Gbɔjɛ ́ ɖo tɔ ɔ́ gúdo.
Un yí wǎn n’I, un yí wǎn n’I
Ɖó É tó yí nú mì hwɛ̌
Bó xɔ hwlɛngán nú mì
Ɖo Takágo tín jí.

Mǐ ní kpa susu nú Mawu!
173 Abwɛ̌ abwɛ̌ din ɔ́ mi nú mǐ ná vɛ́ kó dó kɔ do kpowun. Bɔ ɖo
alɔkpa ɖagbe ɖagbe mǐ ɖésúnɔ tɔn mɛ ɔ,́ mi nú mǐ ní vɛ ́ kó kpa
susu n’I kpódó alɔ mǐtɔn lɛɛ́ ɖo jǐ kpó kpowun, bó ɖo ɖiɖɔ wɛ ɖɔ, “A
wa nǔ, Aklúnɔ, ɖó hwlɛngán lǐndɔň ce tɔn wútu. A wa nǔ, Aklúnɔ,
ɖó azɔngbigbɔ ce wútu. A wa nǔ, Aklúnɔ, nú nǔ e A wa lɛɛ́ e bǐ,
kantúntún víví hinhɛn wá, hwlɛngán vɔňu hinhɛn wá. A wa nǔ,
Aklúnɔ.”

Mǐ ɖo kúdónúmɛ sín vɔšánu élɔ́ xwlé We wɛ. Mǐ kpa susu nú
We ɖó A nyɔ̌ sɔ mɔ.̌ A nyǐ Folówa ɖagbe ɖagbe Tɔdomɛ tɔn ɔ,́ Sunví

Zǎnzǎn tɔn ɔ,́ Folówa Calɔńi tɔn ɔ,́ Nǔ-bǐ-ɖo-Nǔ-bǐ-mɛ. A nyǐ Tɔ́ ɔ,́ Vǐ
ɔ,́ Yɛsinsɛn ɔ;́ Mɛ e Tíin ɖ’ayǐ, Ée Tíin din, bó Ná Wá é; Alufa ɖaxó ɔ,́
Omɛga. A nyǐ Mɛ E jí wǔ é, Gǎn Fífánɔ, Davídi sín Ɖɔ kpódó Aɖiví
kpó. A nyǐ Nǔ bǐ! Bɔ mǐ dó kú nú We, Aklúnɔ, nú nǔ e A wa lɛɛ́ é
bǐ. Mǐ dó kú nú We nú Xó Towe, ɖó É wɛ nyí Wěziza ɖo aliswɛɛ́ń
mǐtɔn jí. Óo, mǐ xo ɖɛ, Aklúnɔ, bónú A nǐ gbɔ bónú mǐ ní ɖi zɔnlin ɖo
Wěziza ɔ́ mɛ. Nǎ bónú é ní nyí mɔ,̌ Tɔ.́ Ɖo Jezu Klísu sín Nyǐkɔ mɛ.
Amǐ.

É sɔgbe. Hwenu e mǐ ná jínjɔń ayǐ nú cɛj́ú ɖokpó é. (Mǐ ná ɖi
zɔnlin ɖo Wěziza ɔ́ mɛ.)

Mǐ ná ɖi zɔnlin ɖo Wěziza ɔ́ mɛ, Wěziza ɖɛkpɛ
mɔȟun,

Wá fí e nǔbláwǔkúnúmɛ hún nɔ ja ɖe;
Kɔń lɛ ́ lɛ ̌ dó mǐ zǎn kpó kéze kpó,
Jezu, Wěziza ɔ…́

174 Mi wá, mɛmímɛ́ lɛɛ́, mi nu mǐ ná ji i lo!
Mǐ ná ɖi zɔnlin ɖo wěziza mɛ (wǔfífɛ,́ mǐmɛ)́,

Wěziza ɖɛkpɛ ɖɛkpɛ,
Wá fí e nǔbláwǔkúnúmɛ hún nɔ ja ɖe;
Kɔń lɛ ́ lɛ ̌ dó mǐ zǎn kpó kéze kpó,
Jezu, Wěziza gbɛ ɔ́ tɔn.
Mi wá, bó ylɔ́ Ɛ Axɔśú mitɔn,
Jezu, Wěziza gbɛ ɔ́ tɔn;
Bɔ Sɛx́wé gan lɛɛ́ ná xo,
Jezu, Wěziza gbɛ ɔ́ tɔn.

Mɛ bǐ!
Mǐ ná ɖi zɔnlin ɖo Wěziza ɔ́ mɛ (Wěziza ɖé ɖo

aliswɛɛ́ń ce jí), Wěziza ɖɛkpɛ ɖɛkpɛ,
Wá fí e nǔbláwǔkúnúmɛ hún nɔ ja ɖe;
Kɔń lɛ ́ lɛ ̌ dó mǐ zǎn kpó kéze kpó,
Jezu, Wěziza gbɛ ɔ́ tɔn.

175 Mi ma ka ɖo miɖée mɛ mɔ wɛ ganjí gbɔn mɔ̌ ǎ cé? Mɛ nabí wɛ
ɖo yěɖée mɛ mɔ wɛ ganjí? Mi ni vɛ ́ kó zé alɔ mitɔn dó jǐ din, bó ɖɔ,
“Un ɖo nyiɖée mɛ mɔ wɛ ganjí.” Yɛsinsɛn ɔ́ klɔ́ mi bǐ. Énɛ ́ ɔ́ mǐ ná
(étɛ?́) ɖi zɔnlin ɖo Wěziza ɔ́ mɛ. Mi ma ɖótó nú nɛ́ ɖě ó…Ani wɛ ka
nyí Wěziza ɔ?́ “Xó Towe nyí Myɔgbɛń ɖé.” Gbɔn mɔ̌ hǔn:

Mǐ ná ɖi zɔnlin ɖo Wěziza élɔ́ mɛ, Wěziza ɖɛkpɛ
ɖɛkpɛ ɖé wɛ,

Wá fí e nǔbláwǔkúnúmɛ hún nɔ ja ɖe;
Kɔń lɛ ́ lɛ ̌ dó mǐ zǎn kpó kéze kpó,
Jezu, Wěziza ɔ…́

176 Din ɔ,́ énɛ ́ ɔ́ jí wǔ ǎ cé? É cí ɖi mǐ sixú fó ǎ ɖɔhun kpowun.
Yɛsinsɛn ɔ́ ɖo mǐ hɛn wɛ kpowun! Mi ɖo miɖée mɛ mɔ wɛ gbɔn mɔ̌
ǎ cé? É nɔ́ bló kpowun ɖi…?…É cí kpowun ɖi é ɖo tíntɔń jɛ wě jí
kpowun wɛ ɖɔhun.

…Wɛnɖagbe ɔ́ wɛ ɖo hun ɖi wɛ,
Ahwanvú ɖěe kú ɖó Nǔgbó ɔ́ tamɛ lɛɛ́ hun,
Wɛnɖagbe Yɛnsinsɛn ɔ́ tɔn wɛ ɖo hun ɖi wɛ.
Mɛ nukɔntɔn e kú nú Yɛnsinsɛn ɔ́ tito,
Jǎan Yɛhwesinlɛnúmɛtɔ́ ɔ́ wɛ kú, gbɛtɔ́ ɖɔhun;
Bɔ Aklúnɔ Jezu wá, yě ká Ɛ nyi atín jí,
É jlá ɖɔ Yɛ ɔ́ ná hwlɛń gbɛtɔ́ ɖo hwɛ sí.
Piyɛɛ́ kpó Pɔĺu kpó tíin, Jǎan mawumɛnɔ ɔ,́
Yě sɔ́ gbɛ yětɔn jó nú Wɛnɖagbe ɔ́ ná kɔń;
Yě cá hun yětɔn, gbeyíɖɔ lɛɛ́ ɖɔhun,
Nú è nǎ jlá Mawuxó nǔgbó ɔ́ ɖo gbejí.
Yě nyi hwǎn hu Etyɛńi, é sɔt́a hwɛ xó,
É dó xomɛsin nú yě, bɔ yě wú ta n’i;
É ká kú ɖo Yɛ ɔ́ mɛ, bó jó gbɛ dó,
É yi su mɛ ɖě lɛɛ́, ée sɔ́ gbɛ yětɔn jó.
É lɛ ́ ɖo hun ɖi wɛ, ɛɛn, é ɖo hun ɖi wɛ,
Wɛnɖagbe Yɛnsinsɛn ɔ́ tɔn wɛ ɖo hun ɖi wɛ,
Ahwanvú ɖěe kú ɖó Nǔgbó ɔ́ tamɛ lɛɛ́ hun,
Wɛnɖagbe Yɛnsinsɛn ɔ́ tɔn wɛ ɖo hun ɖi wɛ.

Mi ɖótó!
Lǐndɔň lɛɛ́ ɖo vɔšákpe ɔ́ glɔ,́ yě nɔ sú xo ɖɔ, “Káká

jɛ hwetɛńu?”
Ɖɔ Aklúnɔ ní dɔn to nú mɛdídá lɛɛ́;
Mɛ gěgé ká ná lɛ ́ tíin bó ná sɔ́ gbɛhun jó
Wɛnɖagbe Yɛnsinsɛn ɔ́ tɔn kpó tɔ vɔvɔ ɔ́ kpó wú.
É nɔ́ ɖo hun ɖi wɛ kpowun, (Alelúya!) é ɖo hun ɖi

wɛ,
Un jló ná nyí ɖokpó ɖo yě mɛ.

…Wɛnɖagbe Yɛnsinsɛn tɔn, é ɖo hun ɖi wɛ,
Ahwanvú ɖěe kú ɖó Nǔgbó ɔ́ tamɛ lɛɛ́ hun,
Wɛnɖagbe Yɛnsinsɛn ɔ́ tɔn wɛ ɖo hun ɖi wɛ.

177 Un jló ná ɖidó sín agba ɔ́ jí pɛṕɛṕɛ.́ Amǐ. Óo, mi kpɔń lě do e é jí
wǔ sɔ é! Nɔví ce súnnu lɛɛ́ sɔ́ hun gbɛ yětɔn tɔn jó. Mɛ gěgé ná lɛ ́ tíin
bó ná wa nǔ ɖokpó ɔ.́ Ado ní má hu mi ó. É ná wá gǒkpinkpan ɖé kɔn
zaanɖé din. Abǐ mi na byɔ́ mɛ abǐ mi na tɔń. Yě bǐ kó ɖo Wěɖiɖegbɛ́

Agun lɛɛ́ tɔn sín gbɛv̌í húzú wɛ din, bɔ yě bǐ ɖo byɔb̌yɔ́ mɛ wɛ. Yě bǐ
ɖo kɔnɖókpɔ́ yětɔn lɛɛ́ hwín ɖó bǔ wɛ.

Mɛ gěgé ká ná lɛ ́ tíin bó ná sɔ́ gbɛhun jó,
Wɛnɖagbe Yɛnsinsɛn ɔ́ tɔn kpó mɛlɛwé tɔ ɔ́ kpó

wú.
É ɖo hun ɖi wɛ, ɛɛn, é ɖo nǔ nɛ́ ɖi wɛ…(Óo,

alelúya!)
Wɛnɖagbe Yɛnsinsɛn élɔ́ tɔn wɛ ɖo hun ɖi wɛ,
Ahwanvú ɖěe kú ɖó Nǔgbó ɔ́ tamɛ lɛɛ́ hun,
Wɛnɖagbe Yɛnsinsɛn ɔ́ tɔn wɛ ɖo hun ɖi wɛ.

178 Mɛ ce lɛɛ́ mi! Un ɖo mimɔ wɛ ɖo nyiɖée mɛ ɖi Sísɔ́ yi jǐxwé ɔ́ ɖo
agun ɔ́ jí pɛṕɛṕɛ ́ ɖɔhun. Óo, é nɔ́ bló bɔ un nɔ mɔ nyiɖée mɛ ganjí sɔ
mɔ̌ kpowun! Hwɛhuhu lɛɛ́ bǐ ɖo Hun ɔ́ glɔ.́ Mi mɔ a, Yɛsinsɛn ɔ́ nɔ́ yí
wǎn nú Xó ɔ.́ Xó ɔ́ wɛ nyí nǔ e Yɛsinsɛn ɔ́ nɔ́ ɖu é, mi mɔ a. Óo, mɛ
ce lɛɛ́ mi! É nɔ́ jɛ te bó nɔ́ byɔ́ mɛ lɛɛ́ mɛ, bó nɔ́ lɛ hwɛhuhu yětɔn lɛɛ́
wé, bó nɔ́ ɖe azɔn yětɔn lɛɛ́ síin, lobo nɔ ɖe akpɔmimɔ yětɔn lɛɛ́ síin.
Din ɔ́ un nu ahan mú, un nu ahan mú lě e un sixú nu gbɔn é kpowun,
un nu Yɛ ɔ́ mú, wǎn yíyí e nɔ tɔń sín ayi ce mɛ é. É kpɛn nǔɖěbǔ e
mɛɖěbǔ kó dó sin kpɔń ɔ,́ è ko sɔ́ kɛ mi. Kɛntɔ́ mitɔn e sín nǔ nɔ́ vɛ ́
mi wú hú kɛntɔ́ lɛɛ́ bǐ ɔ,́ xó ɔ́ kó fó. Mɛɖěbǔ e na bo ɖɔ xó abǐ na bo
ɖɔ nǔɖé ɔ,́ ényí un…é nyɔ,́ un…bǐ wɛ kó ɖidó, è ko lɛ bǐ wé lo.

Bɔ é ɖo hun ɖi wɛ, ɛɛn, é ɖo hun ɖi wɛ,
Wɛnɖagbe Yɛnsinsɛn ɔ́ tɔn wɛ ɖo hun ɖi wɛ,
Ahwanvú ɖěe kú ɖó Nǔgbó ɔ́ tamɛ lɛɛ́ hun,
Wɛnɖagbe Yɛnsinsɛn élɔ́ tɔn…

Óo, mɛ ce lɛɛ́ mi! Mi kpɔń lě do e é jí wǔ sɔ é!
Hwenu jíwǔ nú we,
Hwenu jíwǔ nú mì;
Mǐ bǐ sɔ́ nǔ ná yi kpé Axɔśú Jezu,
Hwenu jíwǔ é ná nyí.
Hwenu jíwǔ nú we,
Hwenu jíwǔ nú mì;
Mǐ bǐ sɔ́ nǔ ná yi kpé Axɔśú Jezu,
Hwenu jíwǔ é ná nyí.

Mi nɔ yí wǎn nú mɔ̌ a? Mɛ bǐ, é yá!
Óo, hwenu jíwǔ nú we,
Hwenu jíwǔ nú mì;
Mǐ bǐ sɔ́ nǔ ná yi kpé Axɔśú Jezu,
Hwenu jíwǔ é ná nyí.

179 É cí nú mì ɖi fínfɔń sí te alɔkpa xóxó ɖé ɖo agun ɔ́ mɛ kpowun
ɖɔhun. É cí mɔ̌ nú midɛɛ lɛɛ́ ǎ cé? Mɛlɛwé, kíklɔ́ xóxó hwenu tɔn ɖé
kpowun; hwenu ɖagbe, xóxó hwenu tɔn e jí wǔ é ɖé. Mi ɖo miɖée
mɛ mɔ wɛ ganjí ǎ cé? Óo!

Un ná kpa Ɛ, un ná kpa Ɛ,
Kpa Lɛňgbɔví e kú nú hwɛhutɔ́ lɛɛ́;

Mi nú mǐ ná ji i lo, mɛ bǐ. Mi tunwun i a? Un tunwun i. Wǎ fí;
dǒ alɔ mì má dó han ɔ,́ Nɔví súnnu Neville. Bɔ mi mɛ bǐ xwíí, ɖo kpɔ́
din, mi ni vɛ ́ kó zé alɔ mǐtɔn lɛɛ́ dó jǐ, bó ji i, din, din, ényí mi kpé
wú ɔ́ nɛ.́

Kpa Lɛňgbɔví e kú nú hwɛhutɔ́ lɛɛ́;
Mi kpa susu n’I, mi mɛ lɛɛ́ bǐ,
Ɖó Hun Tɔn kó lɛ blɔ̌ lɛɛ́ bǐ síin.

180 Din ɔ,́ mɛ bǐ, é yá!
Un ná kpa Ɛ, un ná kpa Ɛ,
Kpa Lɛňgbɔví e kú nú hwɛhutɔ́ lɛɛ́;
Mi kpa susu n’I mi mɛ lɛɛ́ bǐ,
Ɖó hun Tɔn kó lɛ blɔ̌ lɛɛ́ bǐ síin.

Amǐ. Énɛ ́ ɔ́ jí wǔ ǎ cé?
…Toxo e wé Jɛ ̌ ɖɔhun,
Un ɖó xwé ɖé, kanhun ɖé, gǎngbákún;
Din ɔ́ un ɖo te, ɖo acéjí ɖo ɖɛ mɛ,
Toxo e wé wɛ Jǎan mɔ ɖo te jɛ wɛ.

181 Amǐ. É jí wǔ! Óo! Din ɔ́ mi nú mǐ ná sí te ɖó afɔ mǐtɔn lɛɛ́ jí, mɛ
bǐ. Un lin ɖɔ mi ɖo miɖée mɛ mɔ wɛ ganjí. Mi flín sinsɛnzɔ́ lɛɛ́ égbé
gbadanu. Din ɔ́ mǐ jló ná ji han ɖagbe xóxó mǐtɔn e è nɔ sɔ́ nyi mɛ lɛɛ́
ná ɔ.́

Ta ɖo do Jezu Nyíkɔ mɛ,
Kpoli jí ɖo nukɔn Tɔn,
Axɔśú ɖo Sɛx́wé mǐ ná xwe aza n’I,
Nú tomɛyiyi kó fó.

É sɔgbe. Mɛ bǐ din, ɖó kpɔ.́ É sɔgbe.
Ta ɖo do Jezu Nyíkɔ mɛ,
Kpoli jí ɖo nukɔn Tɔn,
Axɔśú ɖo Sɛx́wé mǐ ná xwe aza n’I,
Nú tomɛyiyi kó fó.
Nyǐ vívɛ,́ (Nyǐ vívɛ!́) Óo víví mɛ! (Óo víví mɛ!)
Nukúnɖíɖó ayǐkúngban tɔn;
Nyǐ vívɛ,́ (Nyǐ vívɛ!́) Óo víví mɛ! (Óo víví mɛ!)
Awǎjijɛ Jǐnukúnsin tɔn.

182 Zǎnzǎn élɔ́ jí wǔ mɛ nya! Hwenu élɔ́ jí wǔ mɛ nya! Mi nú mǐ
ná wɛ ta mǐtɔn lɛɛ́ din nú hwenu kléwún ɖé kpowun. Mɛ bǐ ní kpɔń
Klísu, Mɛhwlɛńgántɔ́ mitɔn tlítlí din. Abwɛ̌ abwɛ̌ ɔ,́ un jló ɖɔ mi ní dó
kú bó kpa susu n’I. Mi ɖɔ, “Aklúnɔ, un dó kú nú We tlala nú lǐndɔň
ce ɖiɖe ɖó mǐmɛ́ jí. Un dó kú nú We nú nǔ e A wa nú mì lɛɛ́ é bǐ. Gbɔ
nú Yɛ Towe ní nɔ jǐ ce ɖo kézegblá ɔ́ bǐ mɛ, Aklúnɔ. Xlɛ ̌ ali mì. Kplá
mì. Xo ɖɛ dó jǐ ce.” Mawu ní ná ɖɛxodómɛjí énɛ ́ ɔ́ mi, wɛ nyí ɖɛ ce.

Din ɔ́ hwenu e mǐ ná wɛ ta mǐtɔn lɛɛ́ ɔ,́ Nɔví súnnu Neville, wǎ
nyi mǐ ɖo ɖɛ xógó ɖokpó mɛ. 

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org


